
Монгол Улсын Их Хурлын 2022 оны хаврын ээлжит чуулганы
Эдийн засгийн байнгын хорооны 

05 дугаар сарын 31-ний өдөр /Мягмар гараг/-ийн 
хуралдааны товч тэмдэглэл

Эдийн засгийн байнгын хорооны дарга Ж.Ганбаатар ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 19 гишүүнээс 13 гишүүн хүрэлцэн ирж, 68.4 хувийн ирцтэйгээр хуралдаан 10 цаг 08 минутад Төрийн ордны “Их эзэн Чингис хаан” танхимд эхлэв.

Томилолттой:  Н.Ганибал;

Чөлөөтэй: Б.Жавхлан;
Эмнэлгийн чөлөөтэй: Д.Батлут.

Хэлэлцэх асуудалтай холбогдуулан Улсын Их Хурлын гишүүн Х.Ганхуяг Зөвшөөрлийн тухай хуулийн нэгтгэсэн төсөл болон хамт өргөн мэдүүлсэн хуулийн төслүүдийн анхны хэлэлцүүлэгтэй холбогдуулан Улсын Их Хурлын Тамгын газраас эрх зүйн дүгнэлт гаргуулах нь зүйтэй гэсэн горимын санал гаргав.
Ж.Ганбаатар: Улсын Их Хурлын гишүүн Х.Ганхуягийн гаргасан горимын саналыг дэмжье гэсэн санал хураалт явуулъя. 

Зөвшөөрсөн:          10

Татгалзсан: 

 3


Бүгд:

          13
76.9 хувийн саналаар горимын санал дэмжигдсэн тул уг асуудлаар эрх зүйн дүгнэлт гаргуулахаар тогтов.
Нэг.“Ажлын хэсэг байгуулах тухай” Байнгын хорооны тогтоолын төсөл

Хуралдаанд Улсын Их Хурлын Тамгын газрын Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа, мөн хэлтсийн референт Б.Ууганцэцэг нар байлцав.

Тогтоолын төслүүдийн талаар Байнгын хорооны дарга Ж.Ганбаатар танилцуулав.

Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 

Ж.Ганбаатар: 1.“Банк бус санхүүгийн үйл ажиллагааны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг хэлэлцүүлэгт бэлтгэх үүрэг бүхий ажлын хэсэг байгуулах тухай” Байнгын хорооны тогтоолын төслийг батлах санал хураалт явуулъя. 


Зөвшөөрсөн: 
10


Татгалзсан:    
  3


Бүгд:


13

76.9 хувийн саналаар тогтоол батлагдлаа.
2.“Хот суурины ариутгах татуурга, ус хангамжийн тухай хуульд нэмэлт, өөрчлөлт оруулах тухай хуулийн төслийг хэлэлцүүлэгт бэлтгэх үүрэг бүхий ажлын хэсэг байгуулах тухай” Байнгын хорооны тогтоолын төслийг батлах санал хураалт явуулъя. 


Зөвшөөрсөн: 
10


Татгалзсан:    
  3


Бүгд:


13

76.9 хувийн саналаар тогтоол батлагдлаа.

Уг асуудлыг 10 цаг 14 минутад хэлэлцэж дуусав.

Хоёр.Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуульд өөрчлөлт оруулах тухай хуулийн төсөл /Засгийн газар 2022.05.10-ны өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Монголбанкны Ерөнхийлөгч Б.Лхагвасүрэн, мөн банкны Дэд ерөнхийлөгч Г.Энхтайван, Банкны бүтцийн өөрчлөлт, бодлогын газрын захирал Н.Ариунбат, Банк, санхүүгийн эрх зүйн хэлтсийн захирал Ө.Мөнх-Ундарга, Эрсдэлийн үнэлгээний хэлтсийн захирал Г.Борхүү, Санхүүгийн зохицуулах хорооны дарга Д.Баярсайхан, мөн хорооны Үнэт цаасны газрын дарга Б.Дөлгөөн, Сангийн яамны Санхүүгийн бодлогын газрын дарга Б.Сүх-Очир, мөн яамны Санхүүгийн зах зээл, даатгалын хэлтсийн дарга Л.Сонор нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх Л.Батмөнх, Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа, мөн хэлтсийн референт Б.Ууганцэцэг нар байлцав.

Төслийг эцсийн хэлэлцүүлэгт бэлтгэсэн хувилбартай холбогдуулан Улсын Их Хурлын гишүүн С.Чинзориг үг хэлэв.
Байнгын хорооноос гарах танилцуулгыг Улсын Их Хурлын гишүүн Х.Ганхуяг Улсын Их Хурлын чуулганы нэгдсэн хуралдаанд танилцуулахаар тогтов. 
Уг асуудлыг 10 цаг 17 минутад хэлэлцэж дуусав.

Гурав.“Олон Улсын автотээвэрлэлт гүйцэтгэх тээврийн хэрэгслийн багийн ажлын тухай Европын хэлэлцээр”-ийг соёрхон батлах тухай хуулийн төсөлтэй хамт өргөн мэдүүлсэн Автотээврийн тухай хуульд нэмэлт, өөрчлөлт оруулах тухай хуулийн төсөл /Засгийн газар 2022.04.14-ний өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Зам, тээврийн хөгжлийн яамны Төрийн нарийн бичгийн дарга С.Батболд, мөн яамны Автотээврийн бодлогын хэрэгжилтийг зохицуулах газрын дарга Ё.Жаргалсайхан, мөн газрын шинжээч Ц.Баяржаргал, “Автотээврийн үндэсний төв” ТӨҮГ-ын захирал Б.Гүрсоронзон, “Монголын автотээвэрчдийн нэгдсэн холбоо”-ны захирал Д.Наранпүрэв нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх Ч.Батбямба, Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа, мөн хэлтсийн референт Б.Ууганцэцэг нар байлцав.

Төслийг эцсийн хэлэлцүүлэгт бэлтгэсэн хувилбартай холбогдуулан Улсын Их Хурлын гишүүдээс асуулт, санал гараагүй болно.
Байнгын хорооноос гарах танилцуулгыг Улсын Их Хурлын гишүүн Б.Энхбаяр Улсын Их Хурлын чуулганы нэгдсэн хуралдаанд танилцуулахаар тогтов. 
Уг асуудлыг 10 цаг 18 минутад хэлэлцэж дуусав.

Дөрөв.Далай ашиглах тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2019.10.17-ны өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Зам, тээврийн хөгжлийн яамны Төрийн нарийн бичгийн дарга С.Батболд, мөн яамны Далай ашиглалт, усан замын тээврийн хэлтсийн дарга Д.Жавхлан, Хуулийн хэлтсийн ахлах шинжээч С.Мяндасмаа, Далайн захиргааны даргын албан үүргийг түр орлон гүйцэтгэгч Э.Энхбаяр нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа, мөн хэлтсийн референт Б.Ууганцэцэг нар байлцав.

Төслийг эцсийн хэлэлцүүлэгт бэлтгэсэн талаарх ажлын хэсгийн танилцуулгыг ажлын хэсгийн ахлагч, Улсын Их Хурлын гишүүн Б.Энх-Амгалан танилцуулав.
Танилцуулгатай холбогдуулан Улсын Их Хурлын гишүүн Т.Доржхандын тавьсан асуултад Зам, тээврийн хөгжлийн яамны Төрийн нарийн бичгийн дарга С.Батболд, мөн яамны Далай ашиглалт, усан замын тээврийн хэлтсийн дарга Д.Жавхлан нар хариулж, тайлбар хийв.

Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42.2.1-д заасны дагуу санал хураалт явуулав. 

Ж.Ганбаатар: Төслийн 34 дүгээр зүйлийг доор дурдсанаар өөрчлөн найруулах: 

“34 дүгээр зүйл.Хөлөг онгоцыг алсын зайнаас хянах

34.1.Монгол Улсын хөлөг онгоцны бүртгэлд бүртгэгдсэн хөлөг онгоц нь байршил тогтоох, харилцаа холбооны төхөөрөмжөөр тоноглогдсон байна.

34.2.Хөлөг онгоцыг алсын зайнаас хянах үйл ажиллагааны журмыг далайн асуудал эрхэлсэн төрийн захиргааны төв байгууллага батална.” гэсэн саналыг дэмжье гэсэн санал хураалт явуулъя. 

Зөвшөөрсөн: 
11

Татгалзсан:    
  4

Бүгд:


15
73.3 хувийн саналаар дэмжигдлээ.

Байнгын хорооноос гарах танилцуулгыг Улсын Их Хурлын гишүүн Б.Энх-Амгалан Улсын Их Хурлын чуулганы нэгдсэн хуралдаанд танилцуулахаар тогтов. 
Уг асуудлыг 10 цаг 30 минутад хэлэлцэж дуусав.

Тав.Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төсөл /Монгол Улсын Их Хурлын чуулганы хуралдааны дэгийн тухай хуулийн 44 дүгээр зүйлийн 44.5-д заасны дагуу боловсруулсан/

Хэлэлцэж буй асуудалтай холбогдуулан Зам, тээврийн хөгжлийн яамны Төрийн нарийн бичгийн дарга С.Батболд, мөн яамны Далай ашиглалт, усан замын тээврийн хэлтсийн дарга Д.Жавхлан, Хуулийн хэлтсийн ахлах шинжээч С.Мяндасмаа, Далайн захиргааны даргын албан үүргийг түр орлон гүйцэтгэгч Э.Энхбаяр нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа, мөн хэлтсийн референт Б.Ууганцэцэг нар байлцав.

Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцэв.

Төслийн зүйлүүдтэй холбогдуулан Улсын Их Хурлын гишүүдээс асуулт, санал гараагүй болно. 

Улсын Их Хурлын гишүүн Б.Энх-Амгалан Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийн талаар зарчмын зөрүүтэй саналын томьёолол гараагүй тул хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах саналыг нэгдсэн хуралдаанд гаргах нь зүйтэй гэсэн горимын санал гаргав. 
Ж.Ганбаатар: Улсын Их Хурлын гишүүн Б.Энх-Амгалангийн гаргасан горимын саналыг дэмжье гэсэн санал хураалт явуулъя. 

Зөвшөөрсөн:
13

Татгалзсан: 

  2

Бүгд:


15
86.7 хувийн саналаар дэмжигдлээ.

Ж.Ганбаатар: Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг эцэслэн батлах үе шаттай нэгтгэн явуулахыг дэмжье гэсэн санал хураалт явуулъя. 

Зөвшөөрсөн:
11

Татгалзсан: 

  4

Бүгд:


15
73.3 хувийн саналаар дэмжигдлээ.

Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцэж дуусав.

Байнгын хорооноос гарах санал, дүгнэлтийг Улсын Их Хурлын гишүүн Б.Энх-Амгалан Улсын Их Хурлын чуулганы нэгдсэн хуралдаанд танилцуулахаар тогтов. 
Уг асуудлыг 10 цаг 32 минутад хэлэлцэж дуусав.

Зургаа.Хууль хүчингүй болсонд тооцох тухай хуулийн төсөл /анхны хэлэлцүүлэг/
Хуралдаанд Улсын Их Хурлын Тамгын газрын Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа, мөн хэлтсийн референт Б.Ууганцэцэг нар байлцав.

Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Хууль хүчингүй болсонд тооцох тухай хуулийн төслийг зүйл бүрээр хэлэлцэв.

Төслийн зүйлтэй холбогдуулан Улсын Их Хурлын гишүүдээс асуулт, санал гараагүй болно. 

Улсын Их Хурлын гишүүн Ж.Ганбаатар Хууль хүчингүй болсонд тооцох тухай хуулийн төслийн талаар зарчмын зөрүүтэй саналын томьёолол гараагүй тул хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах саналыг нэгдсэн хуралдаанд гаргах нь зүйтэй гэсэн горимын санал гаргав. 
Ж.Ганбаатар: Улсын Их Хурлын гишүүн Ж.Ганбаатарын гаргасан горимын саналыг дэмжье гэсэн санал хураалт явуулъя. 

Зөвшөөрсөн:
10

Татгалзсан: 

  5

Бүгд:


15

66.7 хувийн саналаар дэмжигдлээ.

Ж.Ганбаатар: Хууль хүчингүй болсонд тооцох тухай хуулийн төслийн анхны хэлэлцүүлгийг эцэслэн батлах үе шаттай нэгтгэн явуулахыг дэмжье гэсэн санал хураалт явуулъя. 

Зөвшөөрсөн:
11


Татгалзсан: 

  4

Бүгд:


15

73.3 хувийн саналаар дэмжигдлээ.

Хууль хүчингүй болсонд тооцох тухай хуулийн төслийг зүйл бүрээр хэлэлцэж дуусав.

Байнгын хорооноос гарах санал, дүгнэлтийг Улсын Их Хурлын гишүүн Д.Батлут Улсын Их Хурлын чуулганы нэгдсэн хуралдаанд танилцуулахаар тогтов. 
Уг асуудлыг 10 цаг 35 минутад хэлэлцэж дуусав.

Долоо.Хөрөнгийн үнэлгээний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2020.05.12-ны өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Санхүүгийн зохицуулах хорооны Үнэт цаасны газрын дарга Б.Дөлгөөн, Монголбанкны Банкны бодлогын хэлтсийн ахлах хянан байцаагч Л.Мөнхбаатар, Сангийн яамны Нягтлан бодох бүртгэлийн бодлогын газрын даргын албан үүргийг түр орлон гүйцэтгэгч Б.Болормаа, мөн газрын шинжээч Д.Дариймаа, мэргэжилтэн Э.Буянхишиг, Уул уурхай, хүнд үйлдвэрийн яамны Цахим бодлого, мэдээллийн технологийн хэлтсийн дарга Т.Баасанпүрэв, Татварын ерөнхий газрын Татвар хураалтын удирдлага, арга зүйн газрын дарга Р.Мягмаржав, Монголын мэргэшсэн үнэлгээчдийн институтийн тэргүүн Г.Баянмөнх, мөн институтийн гүйцэтгэх захирал Б.Энхболд нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх М.Отгон, Байнгын хорооны асуудал хариуцсан хэлтсийн Үйлдвэржилтийн бодлогын байнгын хороо хариуцсан ахлах зөвлөх Б.Гандулам, референт Б.Ууганцэцэг нар байлцав.

           Төслийн талаарх ажлын хэсгийн гаргасан тусгайлсан саналыг ажлын хэсгийн ахлагч, Улсын Их Хурлын гишүүн Х.Булгантуяа танилцуулав.
Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Хөрөнгийн үнэлгээний тухай хуулийн шинэчилсэн найруулгын төслийг зүйл бүрээр хэлэлцэв.

Төслийн зүйлүүдтэй холбогдуулан Улсын Их Хурлын гишүүн Б.Баттөмөр, Ч.Хүрэлбаатар нарын тавьсан асуултад ажлын хэсгийн ахлагч, Улсын Их Хурлын гишүүн Х.Булгантуяа, Улсын Их Хурлын гишүүн Х.Ганхуяг, Сангийн яамны Нягтлан бодох бүртгэлийн бодлогын газрын даргын албан үүргийг түр орлон гүйцэтгэгч Б.Болормаа нар хариулж, тайлбар хийв.

Ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Ж.Ганбаатар: 1.Ажлын хэсгийн гаргасан, Төслийн 1 дүгээр зүйлийн 1.1 дэх хэсгийг доор дурдсанаар өөрчлөн найруулах: 

“1.1.Энэ хуулийн зорилт нь хөрөнгийн үнэлгээ хийх, түүний зохион байгуулалтын эрх зүйн үндсийг тодорхойлж, хяналт тавих, энэ чиглэлээр төрийн байгууллага, хуулийн этгээд, иргэний эрх, үүрэг, үйл ажиллагаа болон үнэлгээний мэдээллийн сан бүрдүүлэхтэй холбогдсон харилцааг зохицуулахад оршино.” гэсэн саналыг дэмжье гэсэн санал хураалт явуулъя. 

Зөвшөөрсөн:
  8

Татгалзсан: 

  3

Бүгд:


11
72.7 хувийн саналаар дэмжигдлээ.

2.Ажлын хэсгийн гаргасан, Төслийн 3 дугаар зүйлийн 3.1.5, 3.1.6 дахь заалтыг доор дурдсанаар өөрчлөн найруулж, мөн зүйлд доор дурдсан агуулгатай 3.1.7, 3.1.8 дахь заалт нэмэх:

“3.1.5.“үнэ цэнэ” гэж хөрөнгийн үнэлгээ хийсний үр дүнд үнэлгээний зүйл дэх хувь оролцоонд тохирох эдийн засгийн үр ашгийн тооцооллын боломжит мөнгөн илэрхийллийг;

3.1.6.“үнэ цэнийн суурь” гэж үнэлгээний зорилго, зориулалтад нийцүүлэн сонгож, үнэ цэнийг тооцоолон гаргахад ашиглах урьдчилсан нөхцөлийг;

3.1.7.“үнэлгээний олон улсын стандарт” гэж Үнэлгээний олон улсын стандартын хорооноос гаргасан стандартыг;

3.1.8.“үнэлгээний өдөр” гэж хөрөнгийн үнэ цэнийг тодорхойлсон өдрийг;” гэсэн саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан: 

  1


Бүгд:


11

90.9 хувийн саналаар дэмжигдлээ.
3.Ажлын хэсгийн гаргасан, Төслийн 3 дугаар зүйлийн 3.1.8 дахь заалтын “нөхөрлөлийг” гэснийг “компанийг” гэж, 3.1.9 дэх заалтын “энэ хуульд” гэснийг “энэ хуулийн 15.1-д” гэж тус тус өөрчилж, мөн зүйлийн 3.1.11 дэх заалтын “мэдээлэл, ажил үйлчилгээ,” гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн:
  9


Татгалзсан: 

  2


Бүгд:


11

81.8 хувийн саналаар дэмжигдлээ.

4.Ажлын хэсгийн гаргасан, Төслийн 5 дугаар зүйлийн 5.1.1 дэх заалтын “үнэлгээний” гэсний өмнө “үнэлгээчин,” гэж, мөн заалтын “үйлчлүүлэгч,” гэсний дараа “эсхүл захиалагчтай” гэж тус тус нэмж, мөн зүйлийн 5.1.2 дахь заалтын “өөрийн байгууллагынхаа” гэснийг хасаж, 5.2 дахь хэсгийг доор дурдсанаар өөрчлөн найруулах:

“5.2.Нийтийн эрх ашгийг хөндсөн дараах хөрөнгийн үнэлгээг үнэлгээний хуулийн этгээдээр гүйцэтгүүлнэ:

           5.2.1.Нягтлан бодох бүртгэлийн тухай хуулийн 4.2-т заасан аж ахуй нэгж, байгууллагын хөрөнгийн үнэлгээний зүйлийг санхүүгийн тайлагналын зорилгоор үнэлэхэд;

           5.2.2.төрийн болон орон нутгийн өмчийг хувьчлах, үл хөдпөх эд хөрөнгийг худалдах, зээлийн барьцаанд ашиглах, өр төлбөрт тооцоход;

           5.2.3.төрийн болон орон нутгийн өмчийн оролцоотой хуулийн этгээдийг шинээр байгуулах, өөрчлөн байгуулах, хувь нийлүүлсэн хөрөнгийг өөрчлөхөд;

           5.2.4.ашигт малтмалын болон газрын тосны орд, байгалийн хийн хөрөнгө болон байгалийн бусад баялгийг эдийн засгийн эргэлтэд оруулахад;

           5.2.5.хөрөнгийн үнэлгээний зүйлийг төрийн болон орон нутгийн хэрэгцээнд буцаан авахад;

           5.2.6.төрийн өмчит болон төрийн өмчийн оролцоотой хуулийн этгээдийн хувьцааг нийтэд санал болгон гаргах үед;

           5.2.1.тусгай зөвшөөрөл эзэмшигч аж ахуйн нэгж, байгууллага нь хувь нийлүүлсэн хөрөнгөө нэмэгдүүлэх тохиолдолд.” гэсэн саналыг дэмжье гэсэн санал хураалт явуулъя. 

Зөвшөөрсөн:
11


Татгалзсан: 

  1


Бүгд:


12

91.7 хувийн саналаар дэмжигдлээ.

5.Ажлын хэсгийн гаргасан, Төслийн 6 дугаар зүйлийн 6.1 дэх хэсгийн “Үйлчлүүлэгч болон үнэлгээний хуулийн этгээд” гэснийг “Үнэлгээчин болон үнэлгээний хуулийн этгээд нь үйлчлүүлэгч, эсхүл захиалагчтай” гэж, 6.4 дэх хэсгийн “Үнэлгээний хуулийн этгээд нь үнэлгээний үйлчилгээ үзүүлэх” гэснийг “Үнэлгээчин болон үнэлгээний хуулийн этгээд нь хөрөнгийн үнэлгээ хийх” гэж, мөн хэсгийн “5-аас доошгүй” гэснийг “15” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
11


Татгалзсан: 

  1


Бүгд:


12

91.7 хувийн саналаар дэмжигдлээ.

6.Ажлын хэсгийн гаргасан, Төслийн 7 дугаар зүйлийг 4 дүгээр зүйлд шилжүүлж, 4.2, 4.3, 4.4, 4.5 дахь заалт болгох, мөн зүйлийн 7.1 дэх хэсгийн “олон улсын” гэсний дараа “болон үндэсний” гэж, 7.2 дахь хэсгийн “Үнэлгээчин” гэсний дараа “болон үнэлгээний хуулийн этгээд” гэж, 7.3 дахь хэсгийн “стандарт,” гэсний дараа “журам” гэж тус тус нэмж, мөн зүйлийн 7.2 дахь хэсгийн “үйлчлүүлэгчийн” гэснийг “үйлчлүүлэгч болон захиалагчийн” гэж, 7.3 дахь хэсгийн “7.4, 8.2-т” гэснийг “4.5, 7.2-т” гэж тус тус өөрчилж, 7.2 дахь хэсгийн “хэрэглэгч” гэснийг, 7.3 дахь хэсгийн “Олон улсын үнэлгээний стандартын хорооноос баталсан” гэснийг тус тус хасах гэсэн саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан: 

  2


Бүгд:


12

83.3 хувийн саналаар дэмжигдлээ.

7.Ажлын хэсгийн гаргасан, Төслийн 8 дугаар зүйлийн 8.1, 8.2 дахь хэсгийг доор дурдсанаар өөрчлөн найруулж, мөн зүйлд доор дурдсан агуулгатай 7.2.14 дэх заалт нэмэх:

“7.1.Хөрөнгийн үнэлгээг хийхдээ үнэлгээний олон улсын болон үндэсний стандарт, энэ хуулийн 7.2-т заасан хөрөнгийн үнэлгээний журам, аргачлалыг мөрдөнө.”

7.2.Санхүү, төсвийн асуудал эрхэлсэн төрийн захиргааны төв байгууллага нь дангаар, эсхүл доор дурдсан төрийн байгууллагатай хамтран тухайн хөрөнгийн үнэлгээний зүйлийн шинж байдал, зориулалтад нийцсэн хөрөнгийн үнэлгээний журам, аргачлалыг батална.

          7.2.14.төсөвт байгууллагын санхүүгийн тайлагналын зориулалттай үнэлгээний журам, аргачлалыг санхүү, төсвийн асуудал эрхэлсэн төрийн захиргааны байгууллага.” гэсэн саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан: 

  3


Бүгд:


13

76.9 хувийн саналаар дэмжигдлээ.

8.Ажлын хэсгийн гаргасан, Төслийн 8 дугаар зүйлийн 8.2.1, 8.2.2, 8.2.3, 8.2.4, 8.2.5, 8.2.6, 8.2.7, 8.2.9, 8.2.10, 8.2.13 дахь заалтын “үнэлгээний” гэсний дараа “журам” гэж, мөн зүйлийн 8.2.4 дэх заалтын “хөрөнгийн” гэсний дараа “үнэлгээ, нөхөх олговрын” гэж, 8.2.8 дахь заалтын “хэрэгслийн” гэсний дараа “журам” гэж тус тус нэмж, мөн зүйлийн 8.2.3 заалтын “Монголбанктай” гэснийг “Монголбанк, эсхүл Санхүүгийн зохицуулах хороотой” гэж, 8.2.9 дэх заалтын “санхүү, төсвийн асуудал эрхэлсэн төрийн захиргааны төв байгууллага нь санхүүгийн асуудал эрхэлсэн төрийн төв байгууллагатай” гэснийг “Санхүүгийн зохицуулах хороотой” гэж, 8.2.11 дэх заалтын “малын үнэлгээний аргачлалыг санхүү, төсвийн асуудал эрхэлсэн төрийн захиргааны төв байгууллага нь” гэснийг “мал, амьтны үнэлгээний журам, аргачлалыг” гэж, 8.2.12 дахь заалтын “малтмалын үнэлгээний аргачлалыг санхүү, төсвийн асуудал эрхэлсэн төрийн захиргааны төв байгууллага нь” гэснийг “малтмал болон газрын тосны орд, байгалийн хийн хөрөнгийн үнэлгээний журам, аргачлалыг” гэж, 8.2.13 дахь заалтын “санхүү, төсвийн асуудал эрхэлсэн төрийн захиргааны төв байгууллага уул уурхайн” гэснийг “байгаль орчны” гэж тус тус өөрчилж, 8.2.3 дахь заалтын “банкны” гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан: 

  3


Бүгд:


13

76.9 хувийн саналаар дэмжигдлээ.

9.Ажлын хэсгийн гаргасан, Төслийн 9 дүгээр зүйлийн 9.1 дэх хэсгийн “үйлчлүүлэгч,” гэсний дараа “захиалагч,” гэж, 9.3.1 дэх заалтын “үнэлгээний” гэсний өмнө “үнэлгээчин болон” гэж, 9.3.2 дахь заалтын “үйлчлүүлэгчийн” гэсний өмнө “захиалагч болон” гэж тус тус нэмж, мөн зүйлийн 9.2.1 дэх заалтын “гэрээт ажлын нөхцөл ба” гэснийг “ажлын нөхцөл,” гэж, 9.2.2 дахь заалтын “дүрэм, журам, норм, нормативыг заавар гажих аливаа” гэснийг “энэ хуулийн 3.1.1-д заасан” гэж, 9.3.1 дэх заалтын “тусгай зөвшөөрөл /цаашид “тусгай зөвшөөрөл” гэх/-ийн” гэснийг “эрх, зөвшөөрлийн” гэж, 9.3.3 дахь заалтын “үйлчлүүлэгчтэй тохиролцсоны дараа үнэлгээний хуулийн этгээд бүх зорилтот хэрэглэгчийг нэр, төрлөөр нь тодорхойлох” гэснийг “гуравдагч этгээдийн талаарх мэдээлэл” гэж, 9.3.5 дахь заалтын “хөрөнгийн үнэлгээ хийсэн хугацаа” гэснийг “үнэлгээний өдөр” гэж тус тус өөрчилж, 9.3.2 дахь заалтын “, регистрийн дугаар”, мөн заалтын “гэж үзсэн” гэснийг тус тус хасах гэсэн саналыг дэмжье гэсэн санал хураалт явуулъя. 

Зөвшөөрсөн:
11


Татгалзсан: 

  2


Бүгд:


13

84.6 хувийн саналаар дэмжигдлээ.

10.Ажлын хэсгийн гаргасан, Төслийн 9 дүгээр зүйлийн 9.4 дэх хэсгийг доор дурдсанаар өөрчлөн найруулж, мөн зүйлийн 9.5 дахь хэсгийг хасах:
“8.4.Хөрөнгийн үнэлгээний тайланд үнэлгээчин, эсхүл үнэлгээний хуулийн этгээдийн гүйцэтгэх захирал, үнэлгээчин гарын үсэг зурж, тэмдэг даран баталгаажуулсан байна.” гэсэн саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан: 

  2


Бүгд:


12

83.3 хувийн саналаар дэмжигдлээ.

11.Ажлын хэсгийн гаргасан, Төслийн 10 дугаар зүйлийн 10.1 дэх хэсгийн “Үнэлгээний” гэсний өмнө “Үнэлгээчин болон” гэж нэмж, мөн зүйлийн 10.2, 10.3 дахь хэсгийг доор дурдсанаар өөрчлөн найруулах: 

“9.2.Хөрөнгийн үнэлгээг энэ хуулийн 5.1.1-д заасан үндэслэлээр хийх бол үйлчилгээний хөлсийг талуудын хооронд байгуулах гэрээгээр тогтооно.

9.3.Энэ хуулийн 5.1.3-т заасан хөрөнгийн үнэлгээний үйлчилгээний хөлсний жишгийг хөдөлмөрийн хөлсний доод хэмжээтэй уялдуулан санхүү, төсвийн асуудал эрхэлсэн Засгийн газрын гишүүн тогтооно.” гэсэн саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан: 

  2


Бүгд:


12

83.3 хувийн саналаар дэмжигдлээ.

12.Ажлын хэсгийн гаргасан, Төслийн 11 дүгээр зүйлийн 11.1.1 дэх заалтын “үнэлгээ хийх” гэсний дараа “үнэлгээчин, эсхүл үнэлгээний” гэж, 11.1.3 дахь заалтын “үнэлгээний” гэсний өмнө “үнэлгээчин болон” гэж тус тус нэмж, мөн зүйлийн 11.3 дахь хэсгийн “11.1.3, 11.1.4-т заасан эрх нь” гэснийг “10.1.2, 10.1.3-т заасан эрх, 10.2.3, 10.2.4, 10.2.5-т заасан үүрэг нь захиалагч,” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан: 

  2


Бүгд:


12

83.3 хувийн саналаар дэмжигдлээ.

13.Ажлын хэсгийн гаргасан, Төслийн 11 дүгээр зүйлд доор дурдсан агуулгатай 10.1.4 дэх заалт нэмж, мөн зүйлийн 11.2.3 дахь заалтыг доор дурдсанаар өөрчлөн найруулах:

          “10.1.4.хөрөнгийн үнэлгээний тайлан энэ хуулийн 8 дугаар зүйлд заасан шаардлага, стандартад нийцээгүй нь тогтоогдсон тохиолдолд өөрт учирсан хохирлыг нэхэмжлэх;

          10.2.3.хөрөнгийн үнэлгээ хийхэд дарамт шахалт үзүүлэхгүй, хөндлөнгөөс оролцохгүй, саад учруулахгүй байх;

          10.2.4.үнэлгээний найдвартай байдалд нөлөөлөхүйц мэдээллийг нуун дарагдуулахгүй байх;” гэсэн саналыг дэмжье гэсэн санал хураалт явуулъя. 

Зөвшөөрсөн:
  9


Татгалзсан: 

  3


Бүгд:


12

75.0 хувийн саналаар дэмжигдлээ.

14.Ажлын хэсгийн гаргасан, Төслийн 12 дугаар зүйлийн 12.1.3 дахь заалтын “5.2 болон 3.1.11” гэснийг “5.1.3-т” гэж өөрчилж, мөн заалтын “албан тушаалтанд” гэсний дараа “үйлчлүүлэгчийн хамт” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:
  9


Татгалзсан: 

  3


Бүгд:


12

75.0 хувийн саналаар дэмжигдлээ.

15.Ажлын хэсгийн гаргасан, Төслийн 13 дугаар зүйлийн 13.1.3 дахь заалтын “олон улсын” гэсний дараа “болон үндэсний” гэж нэмж, мөн зүйлийн 13.1.6, 13.1.8 дахь заалтыг доор дурдсанаар өөрчлөн найруулах:

           “12.1.6.хөрөнгийн үнэлгээний мэргэжлийн байгууллагаас зохион байгуулсан сургалтад хамрагдах;

           12.1.8.энэ хуулийн 25.2-т заасан мэдээллийг хөрөнгийн үнэлгээний мэдээллийн санд оруулах;” гэсэн саналыг дэмжье гэсэн санал хураалт явуулъя. 

Зөвшөөрсөн:
  9


Татгалзсан: 

  3


Бүгд:


12

75.0 хувийн саналаар дэмжигдлээ.

16.Ажлын хэсгийн гаргасан, Төслийн 13 дугаар зүйлийн 13.1.9 дэх заалтыг хасаж, мөн зүйлд 12.1.9 дэх заалт нэмэх:

           “12.1.9.үнэлгээчний мэргэжлийн хариуцлагын даатгалд даатгуулсан байх;” гэсэн саналыг дэмжье гэсэн санал хураалт явуулъя. 

Зөвшөөрсөн:
  9


Татгалзсан: 

  3


Бүгд:


12

75.0 хувийн саналаар дэмжигдлээ.

17.Ажлын хэсгийн гаргасан, Төслийн 14 дүгээр зүйлийг доор дурдсанаар өөрчлөн найруулж, 13 дугаар зүйл болгох:

“13 дугаар зүйл.Үнэлгээний хараат бус байдал

13.1.Үнэлгээчин, үнэлгээний хуулийн этгээд нь захиалагч, үйлчлүүлэгч, гуравдагч этгээдээс ажил төрөл, хувийн харилцаа холбооны хувьд хараат бус байна.

13.2.Энэ хуулийн 13.1-д заасан хараат бус байдлыг хангахын тулд үнэлгээчин, үнэлгээний хуулийн этгээдэд дараах зүйлийг хориглоно:

           13.2.1.үнэлгээчин нь Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн

3.1.9-д заасан хандив, бэлгийг үйлчлүүлэгч, захиалагч, гуравдагч этгээдээс авахыг;

           13.2.2.үйлчилгээний үнэ хөлсийг үнэлгээний зүйлийн үнийн дүнгээс шалтгаалан өөрчлөх, эсхүл тодорхой хувиар тогтоохыг;

           13.2.3.үйлчлүүлэгчтэй Компанийн тухай хуулийн 99.1-д заасан нэгдмэл сонирхолтой этгээд байхыг;

          13.2.4.үйлчлүүлэгчид аудитын үйлчилгээ үзүүлсэн этгээдийн эрх бүхий албан тушаалтан, нөлөө бүхий хувьцаа эзэмшигчтэй Үнэт цаасны зах зээлийн тухай хуулийн 4.1.30-д заасан холбогдох этгээд байхыг;

          13.2.5.хөрөнгийн үнэлгээ хийх гэрээ байгуулахаас өмнөх 24 сарын хугацаанд үйлчлүүлэгчийн хувь нийлүүлсэн хөрөнгийн тав буюу түүнээс дээш хувьтай тэнцэх хэмжээний хөрөнгө оруулалт хийсэн байхыг;

          13.2.6.үйлчлүүлэгч, захиалагч нь үнэлгээний хуулийн этгээдийн тухайн жилийн санхүүгийн тайланд аудитын үйлчилгээ үзүүлэхийг.

13.3.Энэ хуулийн 13.2-т заасан хараат бус байх нөхцөл, шаардлагыг зөрчсөн гэж үзвэл захиалагч, үйлчлүүлэгч болон гуравдагч этгээд нь хөрөнгийн үнэлгээний мэргэжлийн байгууллагад хандан гомдол гаргах эрхтэй.” гэсэн саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан: 

  2


Бүгд:


12

83.3 хувийн саналаар дэмжигдлээ.

18.Ажлын хэсгийн гаргасан, Төслийн Дөрөвдүгээр бүлгийн гарчгийн “ХӨРӨНГИЙН ҮНЭЛГЭЭНИЙ ТУХАЙ ХУУЛЬ ТОГТООМЖИЙН ХЭРЭГЖИЛТЭД ХЯНАЛТ ТАВИХ,” гэснийг хасаж, гарчгийн “ТУСГАЙ ЗӨВШӨӨРӨЛ ОЛГОХ” гэснийг “ҮНЭЛГЭЭЧНИЙ ЭРХ БОЛОН ТУСГАЙ ЗӨВШӨӨРӨЛ ОЛГОХ ЖУРАМ” гэж өөрчилж, 15 дугаар зүйлийг 21 дүгээр зүйл болгон шилжүүлэх гэсэн саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан: 

  2


Бүгд:


12

83.3 хувийн саналаар дэмжигдлээ.

19.Ажлын хэсгийн гаргасан, Төслийн 15 дугаар зүйлийн 15.1.2, 15.1.3, 15.1.4, 15.1.5 дахь заалтыг хасаж, мөн зүйлд доор дурдсан агуулгатай 21.1.3 дахь заалт нэмэх:

          “21.1.3.хөрөнгийн үнэлгээний мэргэжлийн байгууллагын үйл ажиллагаанд хяналт тавьж, төрийн зарим чиг үүргийг гэрээний үндсэн дээр гүйцэтгүүлэх;” гэсэн саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан: 

  2


Бүгд:


12

83.3 хувийн саналаар дэмжигдлээ.

20.Ажлын хэсгийн гаргасан, Төслийн 17 дугаар зүйлийн 17.1 дэх хэсгийг 14.1 дэх хэсэг болгон шилжүүлж, мөн хэсгийн “, үнэлгээчний эрх олгох, сунгах, эрхийг төрөлжүүлэх, хүчингүй болгох нарийвчилсан” гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн:
  9


Татгалзсан: 

  3


Бүгд:


12

75.0 хувийн саналаар дэмжигдлээ.

21.Ажлын хэсгийн гаргасан, Төслийн 16 дугаар зүйлийн 16.2.1 дэх заалтын “инженер, эдийн засаг, бизнес, санхүү, нягтлан бодох бүртгэл, хууль зүйн болон үнэлгээ хийхтэй холбоотой аль нэг чиглэлээр” гэснийг хасаж, 16.2.2 дахь заалтын “5-аас доошгүй” гэснийг “хоёр ба түүнээс дээш” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
  9


Татгалзсан: 

  3


Бүгд:


12

75.0 хувийн саналаар дэмжигдлээ.

22.Ажлын хэсгийн гаргасан, Төслийн 17 дугаар зүйлийн 17.2, 17.3, 17.4, 17.5, 17.6, 17.7, 17.8 дахь хэсгийг доор дурдсанаар өөрчлөн найруулж, 15 дугаар зүйл болгох:

“15 дугаар зүйл.Үнэлгээчний эрх олгох, сунгах, түдгэлзүүлэх, сэргээх, хүчингүй болгох

15.1.Хөрөнгийн үнэлгээний мэргэжлийн байгууллага энэ хуулийн 14.1-д заасан шалгалтын дүнг үндэслэн үнэлгээчний эрхийг иргэнд таван жилийн хугацаагаар олгоно. 

15.2.Үнэлгээчний эрх эзэмшигчид гэрчилгээ, тэмдэг олгох бөгөөд гэрчилгээ, тэмдгийн загварыг хөрөнгийн үнэлгээний мэргэжлийн байгууллага батална.

15.3.Үнэлгээчин нь үнэлгээчний эрхийн хугацаа дуусахаас нэгээс доошгүй сарын өмнө хугацаа сунгуулах өргөдөл гаргах эрхтэй.

15.4.Үнэлгээчний эрхийн хугацаа сунгуулах тухай өргөдөлд дараах баримт бичгийг хавсаргана:

           15.4.1.“Хөрөнгийн үнэлгээчин” гэрчилгээний хуулбар;

15.4.2.тэмдэгтийн хураамж төлсөн баримт.

15.5.Мэргэжлийн болон ёс зүйн зөвлөлийн дүгнэлтийг үндэслэн хөрөнгийн үнэлгээний мэргэжлийн байгууллага үнэлгээчний эрхийг таван жилийн хугацаагаар нэг удаа сунгана.

15.6.Үнэлгээчний эрхийг дараах тохиолдолд түдгэлзүүлнэ:

           15.6.1.үнэлгээчин энэ хуулийн 12.1.3, 12.1.4, 12.1.7, 13.2-т заасан үүрэг, шаардлагыг биелүүлээгүй бол үнэлгээчний эрхийг зургаан сараар;

           15.6.2.энэ хуулийн 15.6.1-д заасан үнэлгээчний эрхийг түдгэлзүүлсэн нөхцөл арилсан тохиолдолд үнэлгээчний эрхийг сэргээнэ.

15.7.Дараах тохиолдолд үнэлгээчний эрхийг хүчингүй болгоно:

15.7.1.үнэлгээчин хүсэлт гаргасан;

           15.7.2.түдгэлзүүлсэн хугацаанд зөрчлөө арилгаж, үнэлгээчний эрхийг сэргээлгэх тухай хүсэлт ирүүлээгүй;

15.7.3.үнэлгээчний эрхийг сунгуулах тухай хүсэлт гаргаагүй;

           15.7.4.энэ хуулийн 15.6.1-д заасан зөрчлийг давтан гаргасан тохиолдолд;

15.7.5.иргэний эрх зүйн чадамжгүйд тооцогдсон;

           15.7.6.үнэлгээчин гэмт хэрэг үйлдсэн тухай шүүхийн шийтгэх тогтоол хуулийн хүчин төгөлдөр болсон.

15.8.Хөрөнгийн үнэлгээчний эрхийг сунгаснаас хойш энэ хуулийн 12.1-д заасан үүргээ биелүүлсэн тохиолдолд үнэлгээчинд хөрөнгийн үнэлгээ хийх эрхийг хугацаагүй олгоно.

15.9.Олон улсад хүлээн зөвшөөрөгдсөн мэргэжлийн байгууллагаас үнэлгээчний эрх авсан Монгол Улсын иргэн болон гадаадын иргэн, харьяалалгүй хүнд үнэлгээчний эрх олгох шаардлагыг энэ хуулийн 14.1-д заасан журмаар зохицуулна.

15.10.энэ хуулийн 15.6.1-д зааснаас бусад тохиолдолд үнэлгээчинд үнэлгээчний ёс зүйн дүрмийн дагуу хариуцлага хүлээлгэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:
  6


Татгалзсан: 

  6


Бүгд:


12

50.0 хувийн саналаар дэмжигдсэнгүй.
Улсын Их Хурлын гишүүн Х.Ганхуяг дээрх санал хураалтыг хүчингүй болгож, дахин санал хураалт явуулах горимын санал гаргав. 

Ж.Ганбаатар: Улсын Их Хурлын гишүүн Х.Ганхуягийн гаргасан горимын саналыг дэмжье гэсэн санал хураалт явуулъя. 

Зөвшөөрсөн:
 8

Татгалзсан: 

 4


Бүгд:

          12
66.7 хувийн саналаар горимын санал дэмжигдлээ.

Ж.Ганбаатар: 22.Ажлын хэсгийн гаргасан, Төслийн 17 дугаар зүйлийн 17.2, 17.3, 17.4, 17.5, 17.6, 17.7, 17.8 дахь хэсгийг доор дурдсанаар өөрчлөн найруулж, 15 дугаар зүйл болгох:

“15 дугаар зүйл.Үнэлгээчний эрх олгох, сунгах, түдгэлзүүлэх, сэргээх, хүчингүй болгох

15.1.Хөрөнгийн үнэлгээний мэргэжлийн байгууллага энэ хуулийн 14.1-д заасан шалгалтын дүнг үндэслэн үнэлгээчний эрхийг иргэнд таван жилийн хугацаагаар олгоно. 

15.2.Үнэлгээчний эрх эзэмшигчид гэрчилгээ, тэмдэг олгох бөгөөд гэрчилгээ, тэмдгийн загварыг хөрөнгийн үнэлгээний мэргэжлийн байгууллага батална.

15.3.Үнэлгээчин нь үнэлгээчний эрхийн хугацаа дуусахаас нэгээс доошгүй сарын өмнө хугацаа сунгуулах өргөдөл гаргах эрхтэй.

15.4.Үнэлгээчний эрхийн хугацаа сунгуулах тухай өргөдөлд дараах баримт бичгийг хавсаргана:

           15.4.1.“Хөрөнгийн үнэлгээчин” гэрчилгээний хуулбар;

15.4.2.тэмдэгтийн хураамж төлсөн баримт.

15.5.Мэргэжлийн болон ёс зүйн зөвлөлийн дүгнэлтийг үндэслэн хөрөнгийн үнэлгээний мэргэжлийн байгууллага үнэлгээчний эрхийг таван жилийн хугацаагаар нэг удаа сунгана.

15.6.Үнэлгээчний эрхийг дараах тохиолдолд түдгэлзүүлнэ:

           15.6.1.үнэлгээчин энэ хуулийн 12.1.3, 12.1.4, 12.1.7, 13.2-т заасан үүрэг, шаардлагыг биелүүлээгүй бол үнэлгээчний эрхийг зургаан сараар;

           15.6.2.энэ хуулийн 15.6.1-д заасан үнэлгээчний эрхийг түдгэлзүүлсэн нөхцөл арилсан тохиолдолд үнэлгээчний эрхийг сэргээнэ.

15.7.Дараах тохиолдолд үнэлгээчний эрхийг хүчингүй болгоно:

15.7.1.үнэлгээчин хүсэлт гаргасан;

           15.7.2.түдгэлзүүлсэн хугацаанд зөрчлөө арилгаж, үнэлгээчний эрхийг сэргээлгэх тухай хүсэлт ирүүлээгүй;

15.7.3.үнэлгээчний эрхийг сунгуулах тухай хүсэлт гаргаагүй;

           15.7.4.энэ хуулийн 15.6.1-д заасан зөрчлийг давтан гаргасан тохиолдолд;

15.7.5.иргэний эрх зүйн чадамжгүйд тооцогдсон;

           15.7.6.үнэлгээчин гэмт хэрэг үйлдсэн тухай шүүхийн шийтгэх тогтоол хуулийн хүчин төгөлдөр болсон.

15.8.Хөрөнгийн үнэлгээчний эрхийг сунгаснаас хойш энэ хуулийн 12.1-д заасан үүргээ биелүүлсэн тохиолдолд үнэлгээчинд хөрөнгийн үнэлгээ хийх эрхийг хугацаагүй олгоно.

15.9.Олон улсад хүлээн зөвшөөрөгдсөн мэргэжлийн байгууллагаас үнэлгээчний эрх авсан Монгол Улсын иргэн болон гадаадын иргэн, харьяалалгүй хүнд үнэлгээчний эрх олгох шаардлагыг энэ хуулийн 14.1-д заасан журмаар зохицуулна.

15.10.энэ хуулийн 15.6.1-д зааснаас бусад тохиолдолд үнэлгээчинд үнэлгээчний ёс зүйн дүрмийн дагуу хариуцлага хүлээлгэнэ.” гэсэн саналыг дэмжье гэсэн санал хураалтыг дахин явуулъя. 


Зөвшөөрсөн:
  8

Татгалзсан: 

  4


Бүгд:


12
66.7 хувийн саналаар дэмжигдлээ.

23.Ажлын хэсгийн гаргасан, Төслийн 18 дугаар зүйлийг доор дурдсанаар өөрчлөн найруулж, 16 дугаар зүйл болгох:

“16.1.Үнэлгээний хуулийн этгээд нь санхүү, төсвийн асуудал эрхэлсэн төрийн захиргааны төв байгууллагаас авсан тусгай зөвшөөрлийн үндсэн дээр хөрөнгийн үнэлгээний үйл ажиллагаа эрхэлнэ.

16.2.Үнэлгээний хуулийн этгээд дараах нөхцөл, шаардлагыг хангасан байна:

           16.2.1.хоёроос доошгүй үндсэн орон тооны үнэлгээчинтэй байх бөгөөд гүйцэтгэх захирал нь үнэлгээчний хугацаагүй эрх авсан байх;

          16.2.2.үйл ажиллагаа явуулах ажлын байр, техник хэрэгслээр хангагдсан

байх;

16.2.3.хөрөнгийн үнэлгээний үйл ажиллагаа эрхэлдэг байх;

16.2.4.мэргэжлийн хариуцлагын даатгалд даатгуулсан байх;

           16.2.5.үнэлгээний олон улсын болон үндэсний стандарт, журам, аргачлалд нийцсэн журамтай байх;

           16.2.6.үүсгэн байгуулагч, хувьцаа эзэмшигч нь гадаадын иргэн, хуулийн этгээд бол нийт хувьцааны гуравны нэгээс доошгүй хувийг Монгол Улсын иргэн үнэлгээчин эзэмшдэг байх;

           16.2.7.үнэлгээний хуулийн этгээдийн нийт хувьцааны гуравны хоёроос доошгүй хувийг энэ хуулийн 3.1.11-д заасан эрх авсан хувь хүн эзэмшдэг байх;

           16.2.8.жилд нэгээс доошгүй удаа нийтэд тустай мэргэжлийн үйл ажиллагаа явуулсан байх;

           16.2.9.үнэлгээний хуулийн этгээд нь тухайн жилд хийсэн үнэлгээний ажлын жагсаалт, оролцсон үнэлгээчин, шинжээч, туслахын нэрийг хөрөнгийн үнэлгээний мэргэжлийн байгууллагад цахимаар хүргүүлнэ.

16.3.Тусгай зөвшөөрөл эзэмшигчид гэрчилгээ олгох бөгөөд гэрчилгээний загварыг санхүү, төсвийн асуудал эрхэлсэн Засгийн газрын гишүүн батална.

16.4.Үнэлгээний хуулийн этгээд нь салбартай байж болох бөгөөд салбарт үндсэн орон тооны нэгээс доошгүй үнэлгээчинтэй байна. Салбарын гүйцэтгэх захиралд энэ хуулийн 8.4-т заасан заалт хамаарахгүй.” гэсэн саналыг дэмжье гэсэн санал хураалт явуулъя. 

Зөвшөөрсөн:
  7


Татгалзсан: 

  5


Бүгд:


12

58.3 хувийн саналаар дэмжигдлээ.

24.Ажлын хэсгийн гаргасан, Төслийн 19 дүгээр зүйлийн 19.1.3, 19.1.4 дэх заалтыг доор дурдсанаар өөрчлөн найруулж, мөн зүйлд 17.1.8 дахь заалт нэмэх:

          “17.1.3.үнэлгээний хуулийн этгээдийн дүрэм;

17.1.4.энэ хуулийн 16.2.5-д заасан журам;

           17.1.8.мэдээллийн технологи, аюулгүй байдлын дотоод журам.” гэсэн саналыг дэмжье гэсэн санал хураалт явуулъя. 

Зөвшөөрсөн:
  8


Татгалзсан: 

  4


Бүгд:


12

66.7 хувийн саналаар дэмжигдлээ.

25.Ажлын хэсгийн гаргасан, Төслийн 19 дүгээр зүйлийн 19.2 дахь хэсгийн “гурван жилийн” гэснийг “таван жилийн” гэж, 19.3 дахь хэсгийн “нөхөрлөл” гэснийг “хуулийн этгээд” гэж тус тус өөрчилж, мөн зүйлд доор дурдсан агуулгатай 17.4 дэх хэсэг нэмэх:

“17.4.Үнэлгээний хуулийн этгээдийн үндсэн болон орон тооны үнэлгээчин нь судалгаа, эрдэм шинжилгээний чиглэлээс өөр давхар ажил эрхлэх, бусад үнэлгээний хуулийн этгээдэд гэрээгээр ажиллахыг хориглоно.” гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Ч.Хүрэлбаатарын тавьсан асуултад ажлын хэсгийн ахлагч, Улсын Их Хурлын гишүүн Х.Булгантуяа, Сангийн яамны Нягтлан бодох бүртгэлийн бодлогын газрын даргын албан үүргийг түр орлон гүйцэтгэгч Б.Болормаа нар хариулж, тайлбар хийв.

Улсын Их Хурлын гишүүн Х.Ганхуяг, Ц.Цэрэнпунцаг нар үг хэлэв.


Зөвшөөрсөн:
  4


Татгалзсан: 

  8


Бүгд:


12

33.3 хувийн саналаар дэмжигдсэнгүй.

26.Ажлын хэсгийн гаргасан, Төслийн 20 дугаар зүйлийн 20.1 дэх хэсгийг доор дурдсанаар өөрчлөн найруулах:

“18.1.Үнэлгээний хуулийн этгээд нь хөрөнгийн үнэлгээний үйл ажиллагаа эрхлэх тусгай зөвшөөрлийн хугацаа дуусахаас 30-аас доошгүй хоногийн өмнө зөвшөөрөл сунгуулах тухай өргөдлийг санхүү, төсвийн асуудал эрхэлсэн төрийн захиргааны төв байгууллагад цахимаар хүргүүлнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:
  6

Татгалзсан: 

  6

Бүгд:


12

50.0 хувийн саналаар дэмжигдсэнгүй.

Улсын Их Хурлын гишүүн Ч.Хүрэлбаатар дээрх санал хураалтыг хүчингүй болгож, дахин санал хураалт явуулах горимын санал гаргав. 

Ж.Ганбаатар: Улсын Их Хурлын гишүүн Ч.Хүрэлбаатарын гаргасан горимын саналыг дэмжье гэсэн санал хураалт явуулъя. 

Зөвшөөрсөн:
 6


Татгалзсан: 

 5


Бүгд:

          11

54.5 хувийн саналаар горимын санал дэмжигдлээ.

Ж.Ганбаатар: 26.Ажлын хэсгийн гаргасан, Төслийн 20 дугаар зүйлийн 20.1 дэх хэсгийг доор дурдсанаар өөрчлөн найруулах:

“18.1.Үнэлгээний хуулийн этгээд нь хөрөнгийн үнэлгээний үйл ажиллагаа эрхлэх тусгай зөвшөөрлийн хугацаа дуусахаас 30-аас доошгүй хоногийн өмнө зөвшөөрөл сунгуулах тухай өргөдлийг санхүү, төсвийн асуудал эрхэлсэн төрийн захиргааны төв байгууллагад цахимаар хүргүүлнэ.” гэсэн саналыг дэмжье гэсэн санал хураалтыг дахин явуулъя. 


Зөвшөөрсөн:
  8


Татгалзсан: 

  3


Бүгд:


11

72.7 хувийн саналаар дэмжигдлээ.

27.Ажлын хэсгийн гаргасан, Төслийн 20 дугаар зүйлийн 20.2 дахь хэсгийн “зөвшөөрлийг гурав хүртэл жилийн хугацаагаар” гэснийг “зөвшөөрлийн хугацааг анх олгосон хугацаагаар” гэж өөрчилж, мөн зүйлийн 20.3 дахь хэсгийг доор дурдсанаар өөрчлөн найруулах:

“18.3.Хөрөнгийн үнэлгээний үйл ажиллагаа эрхлэх тусгай зөвшөөрлийн хугацааг сунгахад дараах баримт бичгийг бүрдүүлнэ:

18.3.1.тусгай зөвшөөрөл сунгуулах тухай өргөдөл;

           18.3.2.үндсэн орон тоонд ажиллаж байгаа үнэлгээчний нийгмийн даатгалын шимтгэл төлөлтийн лавлагаа;

18.3.3.үнэлгээчний ёс зүйн тодорхойлолт;

18.3.4.улсын тэмдэгтийн хураамж төлсөн баримт;

           18.3.5.татварын өргүй байх.” гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Ч.Хүрэлбаатар, Х.Ганхуяг, Х.Булгантуяа нар үг хэлэв.

Зөвшөөрсөн:
  7


Татгалзсан: 

  4


Бүгд:


11

63.6 хувийн саналаар дэмжигдлээ.

28.Ажлын хэсгийн гаргасан, Төслийн 20 дугаар зүйлийн 20.5, 20.6 дахь хэсгийг тус тус хасах гэсэн саналыг дэмжье гэсэн санал хураалт явуулъя. 


Зөвшөөрсөн:
  8


Татгалзсан: 

  3


Бүгд:


11

72.7 хувийн саналаар дэмжигдлээ.

29.Ажлын хэсгийн гаргасан, Төслийн 21 дүгээр зүйлийн 21.1.1 дэх заалтын “хуулиар тогтоосон” гэснийг “хуулийн 16.2-т” гэж өөрчилж, мөн зүйлийн 21.1.2, 21.1.3 дахь заалтыг тус тус хасах гэсэн саналыг дэмжье гэсэн санал хураалт явуулъя. 

Зөвшөөрсөн:
  7


Татгалзсан: 

  4


Бүгд:


11

63.6 хувийн саналаар дэмжигдлээ.

30.Ажлын хэсгийн гаргасан, Төслийн 21 дүгээр зүйлийн 21.2 дахь хэсгийн “нөхөрлөлийн” гэснийг “хуулийн этгээдийн” гэж, мөн заалтын “үйлчилгээний” гэснийг “хөрөнгийн үнэлгээ хийх” гэж тус тус өөрчилж, мөн зүйлд 19.1.2 дахь заалт нэмэх:

         “19.1.2.энэ хуулийн 17.4-т заасныг зөрчсөн үнэлгээний хуулийн этгээдийг.” гэсэн саналыг дэмжье гэсэн санал хураалт явуулъя. 

Зөвшөөрсөн:
  8


Татгалзсан: 

  3


Бүгд:


11

72.7 хувийн саналаар дэмжигдлээ.

31.Ажлын хэсгийн гаргасан, Төслийн 22 дугаар зүйлийн 22.1.3 дахь заалтыг доор дурдсанаар өөрчлөн найруулах:

          “20.1.3.хөрөнгийн үнэлгээг үнэлгээний олон улсын болон үндэсний стандарт, журам, аргачлалын дагуу хийж гүйцэтгээгүй;

         20.1.4.энэ хуулийн 16.2-т заасан нөхцөл, шаардлагыг хоёр ба түүнээс дээш удаа зөрчсөн.” гэсэн саналыг дэмжье гэсэн санал хураалт явуулъя. 

Зөвшөөрсөн:
  8


Татгалзсан: 

  2


Бүгд:


10

80.0 хувийн саналаар дэмжигдлээ.

32.Ажлын хэсгийн гаргасан, Төслийн 22 дугаар зүйлийн 22.1.5 дахь заалтын “шинжээчийн дүгнэлтээр” гэснийг “шүүхийн шийдвэрээр” гэж өөрчилж, мөн зүйлд доор дурдсан агуулгатай 20.1.7 дахь заалт нэмэх:

          “20.1.7.үнэлгээний хуулийн этгээдэд хийх чанарын хяналтыг гүйцэтгэхэд ажлын байр, баримт бичиг, бусад шаардлагатай мэдээлэл гаргаж өгөөгүй, үзүүлэхээс зайлсхийсэн.” гэсэн саналыг дэмжье гэсэн санал хураалт явуулъя. 

Зөвшөөрсөн:
  6


Татгалзсан: 

  4


Бүгд:


10

60.0 хувийн саналаар дэмжигдлээ.

33.Ажлын хэсгийн гаргасан, Төслийн 22 дугаар зүйлийн 22.1.6, 22.1.7 дахь заалтыг тус тус хасах гэсэн саналыг дэмжье гэсэн санал хураалт явуулъя. 

Зөвшөөрсөн:
  7


Татгалзсан: 

  3


Бүгд:


10

70.0 хувийн саналаар дэмжигдлээ.

34.Ажлын хэсгийн гаргасан, Төслийн Тавдугаар бүлгийн гарчгийн “ҮНЭЛГЭЭНИЙ МЭРГЭЖЛИЙН ХОРОО, ӨӨРӨӨ УДИРДАХ” гэснийг, мөн 23 дугаар зүйлийг бүхэлд нь хасах гэсэн саналыг дэмжье гэсэн санал хураалт явуулъя. 

Зөвшөөрсөн:
  7


Татгалзсан: 

  3


Бүгд:


10

70.0 хувийн саналаар дэмжигдлээ.

35.Ажлын хэсгийн гаргасан, Төслийн 24 дүгээр зүйлийг доор дурдсанаар өөрчлөн найруулж, 22 дугаар зүйл болгох:

“22 дүгээр зүйл.Хөрөнгийн үнэлгээний мэргэжлийн байгууллага

22.1.Хөрөнгийн үнэлгээний мэргэжлийн байгууллага /цаашид “мэргэжлийн байгууллага” гэх/ нь үнэлгээчин, үнэлгээний хуулийн этгээдийн гишүүнчлэлтэй, мэргэжлийн ёс зүй, хараат бус байдлыг хангах, үнэлгээчинд мэргэжил, арга зүйн дэмжлэг үзүүлэх зорилго бүхий нийтийн эрх зүйн хуулийн этгээд мөн.

22.2.Мэргэжлийн байгууллагын дэргэд үнэлгээчний мэргэжлийн болон ёс зүйн алдаа гаргасан тухай иргэн, хуулийн этгээдээс ирүүлсэн гомдлыг хянан шийдвэрлэх үүрэг бүхий Мэргэжлийн болон Ёс зүйн зөвлөл ажиллана.

22.3.Энэ хуулийн 22.2-т заасан Мэргэжлийн болон Ёс зүйн зөвлөлийн бүрэлдэхүүн, ажиллах журмыг мэргэжлийн байгууллага батална.

22.4.Мэргэжлийн байгууллага нь дүрэмтэй байна.

22.5.Мэргэжлийн байгууллагын санхүүжилт нь дараах эх үүсвэрээс бүрдэнэ:

22.5.1.гишүүнчлэлийн хураамж, хандив, тусламж;

22.5.2.мэргэжлийн шалгалтын хураамж, сургалтын төлбөр;

22.5.3.захиалгаар гүйцэтгэсэн ажлын төлбөр;

22.5.4.хэвлэн нийтлэлийн орлого;

           22.5.5.үнэлгээний мэдээлэл болон үйлчилгээний төлбөр.” гэсэн саналыг дэмжье гэсэн санал хураалт явуулъя. 

Зөвшөөрсөн:
  7


Татгалзсан: 

  3


Бүгд:


10

70.0 хувийн саналаар дэмжигдлээ.

36.Ажлын хэсгийн гаргасан, Төслийн 25 дугаар зүйлийг доор дурдсанаар өөрчлөн найруулж, 23 дугаар зүйл болгох:

“23 дугаар зүйл.Мэргэжлийн байгууллагын чиг үүрэг

23.1.Мэргэжлийн байгууллага дараах чиг үүргийг хэрэгжүүлнэ:

          23.1.1.үнэлгээчин, үнэлгээний хуулийн этгээдийг мэргэжил, арга зүйн удирдлага, зохион байгуулалт, зөвлөгөө, мэдээллээр хангах;

          23.1.2.үнэлгээчний эрх олгох, сунгах, түдгэлзүүлэх, сэргээх, хүчингүй болгох;

          23.1.3.үнэлгээчнийг бэлтгэх, эрх олгох, сунгах, мэргэшүүлэх сургалт, шалгалтыг зохион байгуулах;

          23.1.4.үнэлгээний үндэсний стандартыг боловсруулах, олон улсын стандартыг орчуулах, хэрэглээний тайлбар, зөвлөмж гаргах;

          23.1.5.олон улсын хөрөнгийн үнэлгээний тайлагналын стандартын загвар, зааврыг үндэсний онцлогт тохируулан боловсруулан гаргах;

          23.1.6.үнэлгээчний хууль ёсны эрх ашгийг хамгаалах, мэргэжлийн үйл ажиллагаанаас үүсэх эрсдэлийг бууруулах арга хэмжээ авах;

          23.1.7.энэ хуулийн 25.1-д заасан хөрөнгийн үнэлгээний мэдээллийн санг бүрдүүлж ажиллуулах;

          23.1.8.хөрөнгийн үнэлгээ хийх чиглэлээр мэргэшсэн, тэргүүлэх үнэлгээчний зэрэг олгох, түдгэлзүүлэх, цуцлах;

          23.1.9.үнэлгээний тайланд хийсэн магадлагааг хянаж, дүгнэлт гаргах.” гэсэн саналыг дэмжье гэсэн санал хураалт явуулъя. 

Зөвшөөрсөн:
  7


Татгалзсан: 

  3


Бүгд:


10

70.0 хувийн саналаар дэмжигдлээ.

37.Ажлын хэсгийн гаргасан, Төслийн 26 дугаар зүйлийг доор дурдсанаар өөрчлөн найруулж, 24 дүгээр зүйл болгох:

“24 дүгээр зүйл.Мэргэжлийн байгууллагын удирдлага, зохион байгуулалт
24.1.Мэргэжлийн байгууллага нь нийтийн эрх зүйн хуулийн этгээдийн хувьд түүний удирдлага, зохион байгуулалтыг энэ хуулиар тогтооно.

24.2.Мэргэжлийн байгууллагын эрх барих дээд байгууллага нь Их хурал байна.

24.3.Их хурал мэргэжлийн байгууллагын гишүүдийн төлөөллөөс бүрдэх бөгөөд дараах бүрэн эрхийг хэрэгжүүлнэ:

           24.3.1.мэргэжлийн байгууллагын дүрэм, үнэлгээчний ёс зүйн дүрэм, гишүүнчлэлийн журмыг батлах, түүнд нэмэлт, өөрчлөлт оруулах;

24.3.2.үйл ажиллагааны болон санхүүгийн тайланг хэлэлцэх;

24.3.3.удирдах зөвлөлийн гишүүдийг сонгох, чөлөөлөх;

24.3.4.гишүүнчлэлийн хураамжийн хэмжээг тогтоох;

           24.3.5.хууль тогтоомжид заасан бусад.

24.4.Их хурал нь ээлжит болон ээлжит бус хэлбэртэй байх бөгөөд ээлжит хурлыг дөрвөн жилд нэг удаа хуралдуулна.

24.5.Их хурлаас 15 гишүүний бүрэлдэхүүнтэй удирдах зөвлөлийг дөрвөн жилийн хугацаатай сонгох бөгөөд түүний бүрэлдэхүүнд Санхүүгийн зохицуулах хороо, санхүү, төсвийн асуудал эрхэлсэн төрийн захиргааны төв байгууллага, барилга, хот байгуулалтын асуудал эрхэлсэн төрийн захиргааны төв байгууллагын төлөөлөл болох гурваас доошгүй үнэлгээчин байна.

24.6.Удирдах зөвлөл дараах бүрэн эрхийг хэрэгжүүлнэ: 

           24.6.1.ээлжит болон ээлжит бус Их хурлыг зарлан хуралдуулах;

           24.6.2.үйл ажиллагааны бодлого, хөтөлбөрийг хэрэгжүүлэх, ажлын төлөвлөгөөг хэлэлцэн батлах, түүний хэрэгжилтэд хяналт тавих;

           24.6.3.жилийн төсвийг баталж, санхүүгийн тайланг хэлэлцэх;

           24.6.4.удирдах зөвлөлөөс тэргүүнийг сонгох, чөлөөлөх, түүний цалингийн хэмжээг тогтоох;

           24.6.5.гүйцэтгэх захирлыг тэргүүний санал болгосноор томилох, чөлөөлөх, гэрээ байгуулах эрх олгох;

           24.6.6.гүйцэтгэх захирлын цалин, урамшууллын хэмжээ, ажлын албаны бүтэц, орон тоог батлах;

           24.6.7.салбар хороо, холбоодыг байгуулах, нэгтгэх, татан буулгах, гишүүнээр элсүүлэх, хасах, тэдгээрийн үйл ажиллагааны журмыг батлах;

           24.6.8.Мэргэжлийн зөвлөлийн гишүүнд нэр дэвшүүлэх, сонгон шалгаруулах, томилох журмыг батлах.

24.7.Удирдах зөвлөл улиралд нэгээс доошгүй удаа хуралдах бөгөөд нийт гишүүдийн дийлэнх олонх оролцсоноор хурал хүчин төгөлдөр болно.

24.8.Мэргэжлийн байгууллага нь өдөр тутмын үйл ажиллагааг эрхлэн явуулах ажлын албатай байх бөгөөд гүйцэтгэх захирал ажлын албаны үйл ажиллагааг удирдлагаар хангана.

24.9.Мэргэжлийн байгууллагын гүйцэтгэх захирал дараах бүрэн эрхийг хэрэгжүүлнэ:

          24.9.1.ажлын албаны орон тоо, төсөв, гүйцэтгэл, үйл ажиллагааны болон санхүүгийн тайланг удирдах зөвлөлөөр хэлэлцүүлж, батлуулах;

          24.9.2.ажлын албаны орон тооны ажилтныг томилох, чөлөөлөх;

          24.9.3.ёс зүйн зөвлөлийн гишүүнийг томилох, чөлөөлөх;

          24.9.4.мэргэжлийн байгууллагыг төлөөлөх, гадаад, дотоодын байгууллагатай гэрээ, хэлэлцээр байгуулах;

          24.9.5.хууль тогтоомжид заасан бусад бүрэн эрх.” гэсэн саналыг дэмжье гэсэн санал хураалт явуулъя. 

Зөвшөөрсөн:
  7


Татгалзсан: 

  4


Бүгд:


11

63.6 хувийн саналаар дэмжигдлээ.

38.Ажлын хэсгийн гаргасан, Төслийн 27 дугаар зүйлийг бүхэлд нь хасах гэсэн саналыг дэмжье гэсэн санал хураалт явуулъя. 

Зөвшөөрсөн:
  6


Татгалзсан: 

  5


Бүгд:


11

54.5 хувийн саналаар дэмжигдлээ.

39.Ажлын хэсгийн гаргасан, Төслийн 28 дугаар зүйлийн 28.4 дэх хэсгийн “ашиглах” гэсний дараа “, мэдээллийн аюулгүй байдлыг зохицуулсан” гэж нэмж, мөн зүйлийн 28.2.4 дэх заалтын “Эд хөрөнгийн эрхийн улсын бүртгэлийн тухай хуулийн 33 дугаар зүйлд заасны дагуу” гэснийг, 28 дугаар зүйлийн 28.3, 28.5 дахь хэсгийг тус тус хасах гэсэн саналыг дэмжье гэсэн санал хураалт явуулъя. 

Зөвшөөрсөн:
  7


Татгалзсан: 

  4


Бүгд:


11

63.6 хувийн саналаар дэмжигдлээ.

40.Ажлын хэсгийн гаргасан, Төслийн 29 дүгээр зүйлийг доор дурдсанаар өөрчлөн найруулж, 26 дугаар зүйл болгох:

“26 дугаар зүйл.Үнэлгээний үйл ажиллагаа эрхлэх этгээдийн мэргэжлийн хариуцлагын даатгал

26.1.Үнэлгээний үйл ажиллагаанд алдаа гаргасны улмаас холбогдох этгээдэд учруулсан хохирлыг нөхөн төлөх зорилгоор үнэлгээчин, үнэлгээний хуулийн этгээд мэргэжлийн хариуцлагын даатгалд даатгуулна.

26.2.Үнэлгээний үйл ажиллагаа эрхлэх үнэлгээчин, үнэлгээний хуулийн этгээд нь даатгалын байгууллагыг өөрөө сонгоно.

26.3.Мэргэжлийн хариуцлагын даатгалын хураамжийн хэмжээг үнэлгээчин, үнэлгээний хуулийн этгээд, даатгалын байгууллага харилцан тохиролцож тогтооно.

26.4.Мэргэжлийн хариуцлагын даатгалын хураамжийн доод хэмжээг мэргэжлийн байгууллага тогтооно.

26.5.Үйлчлүүлэгч, захиалагчийн тусгайлсан шаардлагаар тухайн үнэлгээний ажлыг мэргэжлийн хариуцлагын даатгалд даатгуулж болно.” гэсэн саналыг дэмжье гэсэн санал хураалт явуулъя. 

Зөвшөөрсөн:
  7


Татгалзсан: 

  4


Бүгд:


11

63.6 хувийн саналаар дэмжигдлээ.

41.Ажлын хэсгийн гаргасан, Төслийн 30 дугаар зүйлд доор дурдсан агуулгатай 27.2 дахь хэсэг нэмэх:

“27.2.Энэ хуулийг зөрчсөн албан тушаалтны үйлдэл нь гэмт хэргийн шинжгүй бол Төрийн албаны тухай хуульд заасан хариуцлага хүлээлгэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:
  6


Татгалзсан: 

  5


Бүгд:


11

54.5 хувийн саналаар дэмжигдлээ.

42.Ажлын хэсгийн гаргасан, Төсөлд доор дурдсан агуулгатай 28 дугаар зүйл нэмэх:

“28 дугаар зүйл.Шилжилтийн үеийн зохицуулалт

28.1.Энэ хууль хүчин төгөлдөр болохоос өмнө хөрөнгийн үнэлгээ хийх тусгай зөвшөөрөл эзэмшигч нь энэ хууль хүчин төгөлдөр болсон өдрөөс хойш зургаан сарын дотор энэ хуульд нийцүүлэн үнэлгээчний эрхээ сунгуулах, шинэчлэх тухай хүсэлт гаргана.” гэсэн саналыг дэмжье гэсэн санал хураалт явуулъя. 

Зөвшөөрсөн:
  7


Татгалзсан: 

  4


Бүгд:


11

63.6 хувийн саналаар дэмжигдлээ.

43.Ажлын хэсгийн гаргасан, Төсөлд доор дурдсан агуулгатай 29 дугаар зүйл нэмэх:

“29 дүгээр зүйл.Хууль хүчин төгөлдөр болох

29.1.Энэ хуулийг 2023 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя. 

Зөвшөөрсөн:
  7


Татгалзсан: 

  4


Бүгд:


11

63.6 хувийн саналаар дэмжигдлээ.

44.Ажлын хэсгийн гаргасан, Төслийн талаарх саналын томьёолол дэмжигдсэнтэй холбогдуулан төслийн бүтэц, нэр томьёо, хэл найруулга, дэс дараалал, бүлэг, зүйл, заалтын дугаарыг нийцүүлж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
  7


Татгалзсан: 

  4


Бүгд:


11

63.6 хувийн саналаар дэмжигдлээ.

Найруулгын шинжтэй саналын томьёолол:
Ж.Ганбаатар: 1.Ажлын хэсгийн гаргасан, Төслийн 5 дугаар зүйлийн 5.1.3 дахь заалтын “заасан” гэсний дараа “тохиолдолд” гэж, 6 дугаар зүйлийн 6.3.2 дахь заалтын “шинж” гэсний дараа “байдал” гэж, 8 дугаар зүйлийн 8.2.4, 8.2.5 дахь заалтын “хөдлөх” гэсний дараа “эд” гэж, 15 дугаар зүйлийн 15.1.1 дэх заалтын “үнэлгээний” гэсний өмнө “хөрөнгийн” гэж, 21 дүгээр зүйлийн 21.3 дахь хэсгийн “нөхцөл” гэсний дараа “, шаардлага” гэж тус тус нэмэх.

2.Төслийн 3 дугаар зүйлийн 3.1.10 дахь заалтын “эмзэг хэсгийн” гэснийг “зорилтот бүлгийн” гэж, 7 дугаар зүйлийн 7.4 дэх хэсгийн “Стандартчиллын төв байгууллага” гэснийг “Стандартчилал, техникийн зохицуулалтын асуудал хариуцсан төрийн захиргааны байгууллага” гэж, 8 дугаар зүйлийн гарчгийн “аргачлал, заавар” гэснийг “журам, аргачлал” гэж, 8.2 дахь хэсгийн, 8.2.10 дахь заалтын “аргачлал, зааврыг” гэснийг “аргачлалыг” гэж, 11 дүгээр зүйлийн 11.1.3 дахь заалтын “Өөрөө Удирдах” гэснийг “үнэлгээний мэргэжлийн” гэж, 19 дүгээр зүйлийн 19.1.5 дахь заалтын “гишүүд болон туслах үнэлгээчдийн” гэснийг “үнэлгээчний” гэж, 19.1.6 дахь заалтын “Өөрөө Удирдах Байгууллагаас” гэснийг “хөрөнгийн үнэлгээний мэргэжлийн байгууллагаас авсан” гэж, 20 дугаар зүйлийн 20.2 дахь хэсгийн “журам, стандартыг” гэснийг “стандарт, журам, аргачлалыг” гэж, 28 дугаар зүйлийн 28.1 дэх хэсгийн “Өөрөө Удирдах Байгууллага нь” гэснийг “Мэргэжлийн байгууллага нь” гэж, мөн хэсгийн 28.2.1 дэх заалтын “судалгаа эрхлэгч” гэснийг “судалгааны” гэж тус тус өөрчлөх.

3.Төслийн нэрийн “ХУУЛЬ” гэснийг, 3 дугаар зүйлийн 3.1.4 дэх заалтын “төрийн болон орон нутгийн захиргааны байгууллага,” гэснийг, 3.1.9 дэх заалтын “журмын дагуу” гэснийг, 3.1.10 дахь заалтын “аливаа” гэснийг, 22 дугаар зүйлийн 22.1.5 дахь заалтын “ноцтой” гэснийг тус тус хасах гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Ц.Даваасүрэн үг хэлэв.


Зөвшөөрсөн:
  7

Татгалзсан: 

  4


Бүгд:


11
63.6 хувийн саналаар дэмжигдлээ.

Улсын Их Хурлын гишүүдийн гаргасан зарчмын зөрүүтэй саналын томьёоллоор санал хураалт явуулав.

Ж.Ганбаатар: Улсын Их Хурлын гишүүн Х.Булгантуяагийн гаргасан, Төслийн 19 дүгээр зүйлийн 19.2 дахь хэсгийн “гурван жилийн” гэснийг “таван жилийн” гэж, 19.3 дахь хэсгийн “нөхөрлөл” гэснийг “хуулийн этгээд” гэж тус тус өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:
  7

Татгалзсан: 

  4

Бүгд:


11
63.6 хувийн саналаар дэмжигдлээ.

Хөрөнгийн үнэлгээний тухай хуулийн шинэчилсэн найруулгын төслийг зүйл бүрээр хэлэлцэж дуусав.

Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Хөрөнгийн үнэлгээний тухай хуулийн шинэчилсэн найруулгын төсөлтэй хамт өргөн мэдүүлсэн хуулийн төслүүдийг зүйл бүрээр хэлэлцэв.

Нэг.Зөрчлийн тухай хуульд өөрчлөлт оруулах тухай хуулийн төслийг зүйл бүрээр хэлэлцэв. 

Төслийн зүйлүүдтэй холбогдуулан Улсын Их Хурлын гишүүдээс асуулт, санал гараагүй болно. 

Ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Ж.Ганбаатар: Ажлын хэсгийн гаргасан, Төслийн 1 дүгээр зүйлийг доор дурдсанаар өөрчлөн найруулах:

“11.27 дугаар зүйл.Хөрөнгийн үнэлгээний тухай хууль зөрчих

1.Хөрөнгийн үнэлгээ хийлгэж байгаа үйлчлүүлэгч, захиалагч, гуравдагч этгээд хуулиар хүлээсэн үүргээ биелүүлээгүй, эсхүл биелүүлэхээс зайлсхийсэн, эсхүл үнэлгээний үйл ажиллагаанд хөндлөнгөөс оролцсон, саад учруулсан бол хүнийг хоёр зуун нэгжтэй тэнцэх хэмжээний төгрөгөөр, хуулийн этгээдийг хоёр мянган нэгжтэй тэнцэх хэмжээний төгрөгөөр торгоно.

2.Үнэлгээчин, үнэлгээний хуулийн этгээд хуулиар хүлээсэн үүргээ биелүүлээгүй, эсхүл үнэлгээчин, үнэлгээний хуулийн этгээдийн хараат бус байдлыг хангаагүй бол хүнийг хоёр зуун нэгжтэй тэнцэх хэмжээний төгрөгөөр, хуулийн этгээдийг хоёр мянган нэгжтэй тэнцэх хэмжээний төгрөгөөр торгоно.

3.Хөрөнгийн үнэлгээний хуулийн этгээдэд тавигдах нөхцөл, шаардлагыг зөрчсөн бол хуулийн этгээдийг таван мянган нэгжтэй тэнцэх хэмжээний төгрөгөөр торгоно.

4.Үнэлгээний хуулийн этгээдийн үндсэн орон тооны үнэлгээчин нь судалгаа, эрдэм шинжилгээний чиглэлээс өөр давхар ажил эрхэлсэн, эсхүл бусад үнэлгээний хуулийн этгээдэд гэрээгээр ажилласан бол хүнийг нэг мянган нэгжтэй тэнцэх хэмжээний төгрөгөөр торгоно.

5.Салбарт үндсэн орон тооны нэгээс доошгүй үнэлгээчинтэй байх үүргээ биелүүлээгүй бол хуулийн этгээдийг хоёр мянган нэгжтэй тэнцэх хэмжээний төгрөгөөр торгоно.” гэсэн саналыг дэмжье гэсэн санал хураалт явуулъя. 


Зөвшөөрсөн:
  7

Татгалзсан: 

  4

Бүгд:


11
63.6 хувийн саналаар дэмжигдлээ.


Зөрчлийн тухай хуульд өөрчлөлт оруулах тухай хуулийн төслийг зүйл бүрээр хэлэлцэж дуусав.

Хоёр.Аудитын тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцэв. 

Төслийн зүйлүүдтэй холбогдуулан Улсын Их Хурлын гишүүдээс асуулт, санал гараагүй болно. 

Ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Ж.Ганбаатар: 1.Ажлын хэсгийн гаргасан, Төслийн 1 дүгээр зүйлийн “гэснийг” гэсний дараа “мөн зүйлийн 9.5 дахь хэсгийн “хөрөнгийн үнэлгээ,” гэснийг тус тус” гэж нэмэх гэсэн саналыг дэмжье гэсэн санал хураалт явуулъя. 


Зөвшөөрсөн:
  6


Татгалзсан: 

  5


Бүгд:


11

54.5 хувийн саналаар дэмжигдлээ.

 2.Ажлын хэсгийн гаргасан, Төслийн нэрийн “НЭМЭЛТ,” гэснийг хасах гэсэн саналыг дэмжье гэсэн санал хураалт явуулъя. 


Зөвшөөрсөн:
  7

Татгалзсан: 

  4

Бүгд:


11
63.6 хувийн саналаар дэмжигдлээ.


Аудитын тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцэж дуусав.

Гурав.Патентын тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцэв. 

Төслийн зүйлүүдтэй холбогдуулан Улсын Их Хурлын гишүүдээс асуулт, санал гараагүй болно. 

Ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Ж.Ганбаатар: Ажлын хэсгийн гаргасан, Төслийг хууль санаачлагчид нь буцаах гэсэн саналыг дэмжье гэсэн санал хураалт явуулъя. 


Зөвшөөрсөн:
  7


Татгалзсан: 

  4


Бүгд:


11

63.6 хувийн саналаар дэмжигдлээ.


Патентын тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцэж дуусав.

Дөрөв.Шүүхийн шинжилгээний тухай хуульд нэмэлт оруулах тухай хуулийн төслийг зүйл бүрээр хэлэлцэв. 

Төслийн зүйлүүдтэй холбогдуулан Улсын Их Хурлын гишүүдээс асуулт, санал гараагүй болно. 

Ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Ж.Ганбаатар: Ажлын хэсгийн гаргасан, Төслийг хууль санаачлагчид нь буцаах гэсэн саналыг дэмжье гэсэн санал хураалт явуулъя. 


Зөвшөөрсөн:
  7


Татгалзсан: 

  4


Бүгд:


11

63.6 хувийн саналаар дэмжигдлээ.


Шүүхийн шинжилгээний тухай хуульд нэмэлт оруулах тухай хуулийн төслийг зүйл бүрээр хэлэлцэж дуусав.

Тав.Эрдэнэсийн сангийн тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцэв. 

Төслийн зүйлүүдтэй холбогдуулан Улсын Их Хурлын гишүүдээс асуулт, санал гараагүй болно. 

Ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Ж.Ганбаатар: Ажлын хэсгийн гаргасан, Төслийг хууль санаачлагчид нь буцаах гэсэн саналыг дэмжье гэсэн санал хураалт явуулъя. 


Зөвшөөрсөн:
  5

Татгалзсан: 

  6

Бүгд:


11

45.5 хувийн саналаар дэмжигдсэнгүй.
Улсын Их Хурлын гишүүн Ц.Цэрэнпунцаг дээрх санал хураалтыг хүчингүй болгож, дахин санал хураалт явуулах горимын санал гаргав. 

Ж.Ганбаатар: Улсын Их Хурлын гишүүн Ц.Цэрэнпунцагийн гаргасан горимын саналыг дэмжье гэсэн санал хураалт явуулъя. 

Зөвшөөрсөн:
 7


Татгалзсан: 

 4


Бүгд:

          11

63.6 хувийн саналаар горимын санал дэмжигдлээ.

Ж.Ганбаатар: Ажлын хэсгийн гаргасан, Төслийг хууль санаачлагчид нь буцаах гэсэн саналыг дэмжье гэсэн санал хураалтыг дахин явуулъя. 


Зөвшөөрсөн:
  7


Татгалзсан: 

  4


Бүгд:


11

63.6 хувийн саналаар дэмжигдлээ.


Эрдэнэсийн сангийн тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцэж дуусав.

Зургаа.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцэв. 

Төслийн зүйлүүдтэй холбогдуулан Улсын Их Хурлын гишүүдээс асуулт, санал гараагүй болно. 

Ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Ж.Ганбаатар: 1.Ажлын хэсгийн гаргасан, Төслийн 1 дүгээр зүйлийн 1 дэх заалтын “эрхлэх” гэсний дараа “тусгай зөвшөөрөл” гэж нэмэх гэсэн саналыг дэмжье гэсэн санал хураалт явуулъя. 


Зөвшөөрсөн:
  7


Татгалзсан: 

  4


Бүгд:


11

63.6 хувийн саналаар дэмжигдлээ.

2.Төслийн нэрийн “НЭМЭЛТ,” гэснийг хасах гэсэн саналыг дэмжье гэсэн санал хураалт явуулъя. 


Зөвшөөрсөн:
  7


Татгалзсан: 

  4


Бүгд:


11

63.6 хувийн саналаар дэмжигдлээ.


Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцэж дуусав.

Долоо.Үл хөдлөх эд хөрөнгийн албан татварын тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцэв. 

Төслийн зүйлүүдтэй холбогдуулан Улсын Их Хурлын гишүүдээс асуулт, санал гараагүй болно. 

Ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Ж.Ганбаатар: Ажлын хэсгийн гаргасан, Төслийг хууль санаачлагчид нь буцаах гэсэн саналыг дэмжье гэсэн санал хураалт явуулъя. 


Зөвшөөрсөн:
  7


Татгалзсан: 

  4


Бүгд:


11

63.6 хувийн саналаар дэмжигдлээ.


Үл хөдлөх эд хөрөнгийн албан татварын тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцэж дуусав.

Найм.Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцэв. 

Төслийн зүйлүүдтэй холбогдуулан Улсын Их Хурлын гишүүдээс асуулт, санал гараагүй болно. 

Ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Ж.Ганбаатар: Ажлын хэсгийн гаргасан, Төслийн нэрийн “НЭМЭЛТ,” гэснийг хасах гэсэн саналыг дэмжье гэсэн санал хураалт явуулъя. 


Зөвшөөрсөн:
  7


Татгалзсан: 

  4


Бүгд:


11

63.6 хувийн саналаар дэмжигдлээ.


Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцэж дуусав.

Байнгын хорооноос гарах санал, дүгнэлтийг Улсын Их Хурлын гишүүн Х.Булгантуяа Улсын Их Хурлын чуулганы нэгдсэн хуралдаанд танилцуулахаар тогтов. 
Уг асуудлыг 12 цаг 15 минутад хэлэлцэж дуусав.


Найм.“Хүнсний хангамж, аюулгүй байдлыг хангах талаар авах зарим арга хэмжээний тухай” Улсын Их Хурлын тогтоолын төсөл  /Монгол Улсын Ерөнхийлөгч 2022.05.20-ны өдөр өргөн мэдүүлсэн, анхны хэлэлцүүлэг, санал, дүгнэлтээ, Байгаль орчин, хүнс, хөдөө аж ахуйн байнгын хороонд хүргүүлнэ/

Хэлэлцэж буй асуудалтай холбогдуулан Монгол Улсын Ерөнхийлөгчийн Тамгын газрын дарга Я.Содбаатар, Монгол Улсын Ерөнхийлөгчийн Хот, хөдөөгийн хөгжлийн бодлогын зөвлөх О.Буяннэмэх, Эдийн засгийн бодлогын зөвлөх Б.Даваадалай, Ерөнхийлөгчийн Тамгын газрын Хуулийн бодлогын газрын ахлах референт Г.Сувдаа, Үндэсний аюулгүй байдлын зөвлөлийн Ажлын албаны хэлтсийн дарга Д.Энхмаа, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Жамбалцэрэн, мөн яамны Бодлого, төлөвлөлтийн газрын дарга Ц.Болорчулуун, Хүнсний үйлдвэрийн бодлогын хэрэгжилтийг зохицуулах газрын дарга Д.Тунгалаг нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа, мөн хэлтсийн референт Б.Ууганцэцэг нар байлцав.

Тогтоолын төслийг Монгол Улсын Ерөнхийлөгчийн Тамгын газрын дарга Я.Содбаатар танилцуулав.

Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 
Байнгын хорооноос гарах санал, дүгнэлтийг Улсын Их Хурлын гишүүн Х.Болорчулуун Байгаль орчин, хүнс, хөдөө аж ахуйн байнгын хорооны хуралдаанд танилцуулахаар тогтов.

Уг асуудлыг 12 цаг 23 минутад хэлэлцэж дуусав.


Байнгын хорооны хуралдаанаар 8 асуудал хэлэлцэв.

Хуралдаан 2 цаг 15 минут үргэлжилж, 19 гишүүнээс 16 гишүүн хүрэлцэн ирж, 84.2 хувийн ирцтэйгээр 12 цаг 23 минутад өндөрлөв.

Тэмдэглэлтэй танилцсан:

ЭДИЙН ЗАСГИЙН БАЙНГЫН


ХОРООНЫ ДАРГА                                                             Ж.ГАНБААТАР


Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ


                  Д.УЯНГА

МОНГОЛ УЛСЫН ИХ ХУРЛЫН 2022 ОНЫ ХАВРЫН ЭЭЛЖИТ ЧУУЛГАНЫ
ЭДИЙН ЗАСГИЙН БАЙНГЫН ХОРООНЫ 

05 ДУГААР САРЫН 31-НИЙ ӨДӨР /МЯГМАР ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ж.Ганбаатар: Байнгын хорооны гишүүдийн ирц хүрсэн байна. Байнгын хорооны хуралдаан эхэлж байна. Хэлэлцэх асуудлыг танилцуулъя. Батлут гишүүн өвчтэй байна. Нэгдүгээрт Ажлын хэсэг байгуулах тухай Байнгын хорооны тогтоолын төсөл, Банк бус санхүүгийн үйл ажиллагааны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн хэлэлцүүлэгт бэлтгэх үүрэг бүхий ажлын хэсэг байгуулна. Хоёрт мөн Хот суурин ус хангамж, ариутгах татуургын ашиглалтын тухай хуульд нэмэлт, өөрчлөлт оруулах тухай хуулийн төслийг хэлэлцүүлэгт бэлтгэх үүрэгтэй ажлын хэсгийг бас байгуулна. 
Хоёрдугаарт Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуульд өөрчлөлт оруулах тухай хуулийн төсөл, эцсийн хэлэлцүүлэг байгаа. Зарчмын зөрөөтэй санал бага байна. 
Гурав, Олон улсын авто тээвэрт гүйцэтгэгч тээврийн хэрэгслийн багийн тухай ажлын Европын хэлэлцээрийг соёрхон батлах тухай хуулийн төсөлтэй хамт өргөн мэдүүлсэн Авто тээврийн тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлэг хийнэ. Бас нэг их удахгүй байх.

Дөрөв, Далай ашиглах тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд, эцсийн хэлэлцүүлэг хийнэ. 
Тавдугаарт, Хууль хүчингүй болсонд тооцох тухай хуулийн төсөл анхны хэлэлцүүлэг хийнэ.

Зургаад, Хөрөнгийн үнэлгээний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд, анхны хэлэлцүүлэг хийнэ. 
Долоодугаарт, Хүнсний хангамж, аюулгүй байдлыг хангах асуудлаар авах арга хэмжээний тухай Улсын Их Хурлын тогтоолын төсөл, Монгол Улсын Ерөнхийлөгчийн 2022 оны таван сарын хорины өдөр өргөн мэдүүлсэн, анхны хэлэлцүүлэг, санал дүгнэлтийг Байгаль орчин, хүнс, хөдөө аж ахуйн яаманд хүргүүлнэ. Хэлэлцэх асуудалтай холбоотой саналтай Байнгын хорооны гишүүд байна уу? Ганхуяг гишүүн.

Х.Ганхуяг: Өглөөний мэнд, эрхэм гишүүдэд өглөөний мэндийг хүргэе. Зөвшөөрлийн тухай хууль эрх зүйн дүгнэлт гаргуулах талаар горимын санал гаргасан юм гишүүд. Зөвшөөрлийн тухай хуультай холбогдуулаад. Зөвшөөрлийн тухай хуулийн нэгдсэн төслийн анхны хэлэлцүүлгийг Эдийн засгийн байнгын хороо 2022 оны тавдугаар сарын хорин тавны өдөр, Улсын Их Хурлын чуулганы нэгдсэн хуралдаанаар 2022 оны тавдугаар сарын хорин долооны өдөр тус тус хэлэлцсэн бөгөөд чуулганы нэгдсэн хуралдаанаар үргэлжлүүлэн хуралдахаар товлогдсон байна. 
Байнгын хорооны хуралдааны үеэр Улсын Их Хурлын гишүүн Энхбаяр төслийн нэгийн нэгдүгээр зүйл буюу хуулийн зорилт хэсгийн байгалийн баялаг, төрийн нийтийн зориулалттай өмчийг ашиглахад мөн холбоотой нийтлэг харилцааг зохицуулахад оршино гэсэн хэсэг нь мөн төслийн нэгийн гурав дахь зүйлийн гурав дахь хэсгийн төрийн нийтийн зориулалтын өмчийг ашиглахад зөвшөөрөл олгох, сунгах, түдгэлзүүлэх, сэргээх, хүчингүй болгох харилцааг тухайлсан хуулиар зохицуулснаас бусад харилцааг энэ хуулиар зохицуулна гэсэн хэсэг нь, мөн төслийн наймын нэгдүгээр зүйлийн нэгийн хоёрт заасан газар эзэмших, ашиглах тусгай зөвшөөрлийг тухайн аймаг, нийслэл, сум, дүүргийн Засаг дарга, чөлөөт бүсийн нутаг дэвсгэрт чөлөөт бүсийн захирагч олгоно гэсэн хэсэг нь Монгол Улсын Үндсэн хуулийн зургаадугаар зүйлийн хоёрт заасан Монгол Улсын иргэдэд өмчлүүлснээс бусад газар, түүнчлэн газрын хэвлий, түүний баялаг, ой, ус нөөц, ан амьтан, төрийн нийтийн өмч мөн гэсэн хэсэгтэй, мөн зүйлийн тавд заасан төрөөс гадаадын иргэн, хуулийн этгээд, харьяалалгүй хүнд газрыг төлбөр хугацаатайгаар болон хуульд заасан бусад болзол, журмаар ашиглуулж болно гэсэн зөрчилдөх нөхцөл байдал үүссэн талаар үг хэлсэн. 
Чуулганы нэгдсэн хуралдааны үеэр хуралдаан даргалах Зөвшөөрлийн тухай хуулийн нэгдсэн төслийн талаарх зарчмын зөрүүтэй саналын томьёоллын 2, 3, 12, 16 дахь саналыг Монгол Улсын Үндсэн хуулийн холбогдох хэсэг заалттай нийцүүлэн томьёолох чиглэлийг өгсөн болно. Иймд дээрх асуудлуудад Монгол Улсын Их Хурлын чуулганы хуралдааны дэгийн тухай хуулийн гучин наймдугаар зүйлд заасан журмын дагуу Улсын Их Хурлын Тамгын газраар эрх зүйн дүгнэлтийг 2022 оны зургаадугаар сар, сарын зургааны өдрийн дотор багтаан гаргуулах саналыг гаргаж байна. Баярлалаа. 
Ж.Ганбаатар: Анхны хэлэлцүүлэг дээр ажлын хэсэгт Их Хурлын даргын өгсөн чиглэлийн дагуу эрх зүйн дүгнэлт гаргуулахаар ийм санал гаргаж байна. Тэгээд гишүүний гаргасан горимын саналаар санал хураалт явуулъя. Гишүүд анхааралтай байхыг хүсье. Санал хураалт. Ажлын хэсэг ажлаа сайн хийж байна. Санал дэмжигдлээ. Хэлэлцэх асуудалдаа оръё. Санал дэмжигдсэн тийм. Хэлэлцэх асуудалдаа оръё.

Нэг.Ажлын хэсэг байгуулах тухай. 
Монгол Улсын Их Хурлын тухай хуулийн хорин тавдугаар зүйлийн хорин тавын тав дахь хэсгийг үндэслэн Эдийн засгийн байнгын хорооноос тогтоох нь:

1.Банк бус санхүүгийн үйл ажиллагааны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг хэлэлцүүлэгт бэлтгэх үүрэг бүхий ажлын хэсгийг Чинзориг гишүүнээр ахлуулах саналтай байна. Өөр саналтай гишүүн байна уу? Байхгүй байна. Санал хураалт явуулъя. Санал хураалт, гишүүд анхааралтай байхыг хүсье. Санал дэмжигдлээ. 
Ажлын хэсэг байгуулах тухай, Монгол Улсын Их Хурлын тухай хуулийн хорин тавдугаар зүйлийн хорин тавын тав дахь хэсгийг үндэслэн Эдийн засгийн байнгын хорооноос тогтоох нь: 
1.Хот, суурин ус хангамж, ариутгах татуургын ашиглалтын тухай хуульд нэмэлт, өөрчлөлт оруулах тухай хуулийн төслийн хэлэлцүүлэгт бэлтгэх үүрэг бүхий ажлын хэсгийг дараах бүрэлдэхүүнээр байгуулсугай. Ажлын хэсгийн ахлагч Оюунчимэг. Өөр саналтай гишүүн байна уу, алга байна. Санал хураалт гишүүдээ. Санал хураалт энэ дээр, санал дэмжигдлээ. 
Хоёр.Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслийн эцсийн хэлэлцүүлгийг хэлэлцэж эхэлье. 
Ажлын хэсэг оруулъя. Монголбанкны Ерөнхийлөгч Лхагвасүрэн, Баярсайхан Санхүүгийн зохицуулах хорооны дарга ийм ажлын хэсэг ирсэн байна. Чуулганы нэгдсэн хуралдаанд анхны хэлэлцүүлгийг олонхын дэмжлэг авсан саналын томьёоллыг хуулийн төсөлд нэмж тусгасан эцсийн хувилбарыг та бүхэнд тараасан байгаа. Хуулийн төслийн эцсийн хувилбар дээр саналтай гишүүн байна уу? Чинзориг гишүүнээр тасаллаа. Чинзориг гишүүн. Болохгүй байна. Зөвхөн саналтай гишүүн асууна, нэр авахгүй юм байна.
С.Чинзориг: Одоо тэгээд энэ чинь эцсийн хэлэлцүүлэг болохоор санал хэлээд яах юм бол доо. Би яах вэ зарчмыг нь болбол дэмжиж байгаа юм. Гэхдээ энэ томьёолол дээр чинь өөрчилчихмөөр л байгаа юм даа. Ганцхан 2022 гэснийг л 2023 гээд л өөрчилмөөр байгаа байхгүй юу. Тэр нөгөө зургаадугаар сарын гучны гэдэг чинь хууль дээр байгаа байхгүй юу. 2022 гэснийг 2023 гээд л өөрчилчих юм бол тэр зургаадугаар сарын гучин гээд хуульдаа байх юм шүү дээ. Зүгээр оныг нь л өөрчилж байгаа юм шүү дээ. Тэгээд явчхаж болохгүй юу. Найруулгаар ч юм уу?
Ж.Ганбаатар: Тэгээд тэр ч болно л доо. Тэр авсан ч болно, авахгүй ч болно. Тийм хэн аливаа хариулъя. Асуулт, асуулт гэж байхгүй шүү. Яах вэ санал хэллээ. Банкны тухай хуульд нэмэлт, өөрчлөлт оруулах тухай хуулийн төсөл болон дагаж мөрдөх журмын тухай хуульд өөрчлөлт оруулах тухай хуулийн эцсийн хэлэлцүүлгийг явуулж дууслаа. 
Хуулийн төслийн эцсийн хэлэлцүүлэг явуулсан талаарх Байнгын хорооны танилцуулгыг чуулганы нэгдсэн хуралдаанд Улсын Их Хурлын гишүүн Ганхуяг гишүүн танилцуулна. Бараг болно биз дээ. Чинзориг гишүүний саналыг найруулгаар авъя. Тэгээд чуулганд оруулахад засаж өгөөрэй. Чинзориг гишүүний саналыг маш зөв санал гаргадаг хүн шүү ер нь. Дараагийн асуудалдаа оръё. 
Гурав.Олон улсын авто тээвэрлэлт гүйцэтгэх тээврийн хэрэгслийн багийн ажлын тухай Европын хэлэлцээрийг соёрхон батлах тухай хуулийн төсөлтэй хамт өргөн мэдүүлсэн Авто тээврийн тухай хуульд нэмэлт, өөрчлөлт оруулах тухай хуулийн эцсийн хэлэлцүүлгийг хэлэлцэж эхэлье. 
Чуулганы нэгдсэн хуралдааны анхны хэлэлцүүлгээр олонхын дэмжлэг авсан саналын томьёоллуудыг хуулийн төсөлд нэмж тусгасан хувилбарыг та бүхэнд тараасан байгаа. Ажлын хэсэг гэж байна уу? Шижирээ. Ажлын хэсэг оруулъя. Батболд Зам, тээврийн яамны Төрийн нарийн бичгийн дарга, Зам, тээврийн хөгжлийн яамны Авто тээврийн бодлогын хэрэгжилтийн зохицуулах газрын дарга. Хуулийн төслийн эцсийн хувилбар дээр саналтай гишүүн байна уу? Алга байна.
Авто тээврийн тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг явуулж дууслаа. Ажлын хэсэг суучих, суучих. Хуулийн төслийн эцсийн хэлэлцүүлгийг явуулсан талаарх Байнгын хорооны танилцуулгыг чуулганы нэгдсэн хуралдаанд Улсын Их Хурлын гишүүн Булгантуяа уншина та. Энхбаяр гишүүн уншъя. Энхбаяр гишүүн уншъя. Ажлын хэсэгт баярлалаа. Дараагийн асуудалдаа оръё.
Дөрөв.Далай ашиглах тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслийн эцсийн хэлэлцүүлгийг явуулж эхэлье. 
Төслийг Байнгын хорооны болон чуулганы нэгдсэн хуралдааны эцсийн хэлэлцүүлэгт бэлтгэсэн талаарх ажлын хэсгийн танилцуулгыг Улсын Их Хурлын гишүүн, ажлын хэсгийн ахлагч Б.Энх-Амгалан гишүүнд танилцуулна. Энх-Амгалан гишүүний микрофоныг өгье.
Б.Энх-Амгалан: Байнгын хорооны дарга эрхэм гишүүд ээ, 
Монгол Улсын чуулганы 2022 оны тавдугаар сарын арван хоёрны өдрийн нэгдсэн хуралдаанаар Далай ашиглах тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн анхны хэлэлцүүлгийг хийж, төслүүдийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн. Ажлын хэсэг Монгол Улсын Их Хурлын чуулганы хуралдааны дэгийн тухай хуулийн дөчин хоёрдугаар зүйлийн дөчин хоёрын нэг, дөчин гурвын дөрөв дэх хэсгүүдийг үндэслэн нэгдсэн хуралдааны анхны хэлэлцүүлгээр олонхын дэмжлэг авсан саналуудыг төсөлд тусган Далай ашиглах тухай хуулийн төслийн шинэчилсэн найруулгын эцсийн хувилбарыг боловсруулсан бөгөөд чуулганы нэгдсэн хуралдаанаар олонхын дэмжлэг аваагүй хөлөг онгоцыг алсын зайнаас хянах тухай зохицуулалтын талаар нэмэлт саналын томьёолол бэлтгэн ажиллалаа. 
Хуулийн төслийн хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай хуулийн төслийг өөрчлөн найруулах саналын томьёолол чуулганы нэгдсэн хуралдааны анхны хэлэлцүүлгээр дэмжигдсэнтэй холбогдуулан Монгол Улсын Их Хурлын чуулганы хуралдааны дэгийн тухай хуулийн дөчин дөрөвдүгээр зүйлийн дөчин дөрвийн тав дахь хэсгийг үндэслэн боловсруулсан Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийг боловсруулсан болно. 
Далай ашиглах тухай хуулийн шинэчилсэн найруулгын төсөл болон дагалдах бусад хуулийн төслүүдэд үг хэллэг, хууль зүйн техникийн засваруудыг хийсэн эцсийн хувилбарыг та бүхэнд тараасан. 
Улсын Их Хурлын эрхэм гишүүд ээ, 
Далай ашиглах тухай хуулийн шинэчилсэн найруулга болон хууль хүчингүй болсонд тооцох тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай хуулийн төслүүдийн эцсийн хувилбарын талаар ажлын хэсгээс гаргасан танилцуулгыг хэлэлцэн шийдвэрлэж өгнө үү. Анхаарал тавьсанд баярлалаа.
Ж.Ганбаатар: Ажлын хэсгийн танилцуулгаас асуулт асуух, үг хэлэх гишүүд байна уу? Доржханд гишүүнээр. Доржханд гишүүн юу хэлэлцэж байгааг мэдэж байгаа тийм ээ. Авто тээврийн асуудал. Далай, далай. Далай мөн тийм. Доржханд гишүүн, далай шүү. Доржханд гишүүн асуулт асууя.
Т.Доржханд: Баярлалаа. Энэ далайн тээвэр дээр хуулийн төсөл нь бол орж ирж байх шиг байна л даа. Тэгээд ганц, хоёр зүйл тодруулах гэсэн юм. Энэ Сингапурт та нар нэг компани байгуулчихсан юм байна лээ шүү дээ далай. Тэгээд яг тэндээсээ болохоор хураамж авдаг. Тэгэхдээ тэр орлого нь болохоороо тодорхойгүй. Тэгсэн мөртөө цаад талдаа болохоор асар их хэмжээний орлого бол орж ирдэг, орж ирдэг юм гэсэн ийм мэдээлэл яваад байна. Асар их хэмжээний орлого орж ирдэг гээд. 
Тэгээд одоо болохоороо тэр орж ирсэн орлогоо нуухын тулд энэ нэг компаниа татан буулгах гэж байна гэсэн бас мэдээлэл хүрч ирээд байна. Яг энэтэй холбоотойгоор ямар хэмжээний орлого орж ирэх боломжтой байсан юм, үүнээс ямар хэмжээний орлого орж ирсэн юм бэ? Тэгээд энэ тэр компаниа одоо татан буугдах гэж байгаа, буулгах гэж байгаа үндэслэл нь юу юм бэ? Эсвэл цаашаа үргэлжлүүлэх гээд байна уу? Тэгээд энэ дээр шамшигдуулалт явсан уу? Тэгээд цаашаа явахгүй гэх баталгаа бий юу гэдэг дээр нэг тодорхой хариулт өгчихмөөр байх юм. 
Тэгээд Монгол Улс чинь далайд гарцгүй байгаа. Тэгээд далайн тээвэр сонирхсон маш олон улсын байгууллагууд, компаниуд, улсууд бол ирж энэ нөгөө их төв одоо Монгол мэтийн ийм улсууд дээр ирж нөгөө бизнесийн зорилгоор ингээд хэлцэлд ордог гэсэн ийм мэдээллүүд их ирээд байна. Хойд хөршийн маш олон компаниуд хүртэл сонирхож байна. Загас агнуурын бизнесээ хийхийн тулд, тухайлбал Монголын зөвшөөрөлтэйгөөр далайд гарах боломж бол байна, их хэмжээний орлого олох боломж байна ч гэдэг юм уу ийм боломжууд бол үеийн үед байсан байна. Одоо ч гэсэн байх юм байна. 
Тийм болохоор яг энэ чиглэлээр бас та нарын авч хэрэгжүүлэх бодлого нь юу байх юм бэ? Цаашаагаа, энийгээ хөгжүүлэх юм уу, хөгжүүлэхгүй юм уу, эсвэл тодорхой нэг компаниар дамжуулаад энэ бизнес тэгээд цаашаа нөгөө болж бүтдэггүй бараа бүтээгдэхүүнүүдийг зараад наймаалаад явах тэр боломжийг нь бүрдүүлээд нээлттэй орхичих юм уу гэдэг дээр тодорхой хариулт авмаар байна. Баярлалаа.
Ж.Ганбаатар: Гурван номер тодорхой оновчтой хариулна шүү. Ажлын хэсэг гурав номер.
Д.Жавхлан: Зам, тээврийн хөгжлийн яам, Далай ашиглалт, усан замын тээврийн хэлтсийн дарга Жавхлан. Доржханд гишүүний асуултад хариулъя. энэ Сингапурт бол анх манайх хөлөг онгоцны бүртгэлийн үйл ажиллагааг өөрийн туршлага байхгүй учраас хамтарсан компани байгуулах замаар 2003 онд байгуулсан байдаг. Ингээд энэ компани бол сүүлийн хэдэн жилийн хувьд бол нэг саяас 1,2 сая долларын орлого бол олдог байсан. Ингээд 2021 оны хоёр сарын арван долооны Засгийн газрын хуралдаанаар энэ компанийн асуудлыг авч хэлэлцээд татан буулгахаар шийдвэр гарсан. Ингээд гурван сарын нэгнээс үйл ажиллагааг нь 21 оны гурван сарын нэгнээс үйл ажиллагааг нь бүрэн зогсоосон. Одоо татан буулгах ажиллагаа нь Сингапурын хуулиар татан буугдах ажиллагаа нь одоо дуусаж байгаа дуусгавар болж байгаа ерөнхийдөө.
Далайд гарцгүй орны хувьд бол манай улсад бол далайг ашиглах маш олон боломжууд байдаг. Саяын таны хэлснээр одоо загас агнуур бас байдаг. Гэхдээ манай хөлөг онгоцны бүртгэлийн журмаар бол гаднын загас агнуурын онгоцыг бүртгэхгүй гэсэн журамтай байдаг юм. Аливаа улсын Засгийн газрын болон цэргийн зориулалттай, мөн загас агнуурын зориулалттай онгоцыг бүртгэхгүй гэсэн журамтай байдаг юм. Тэрнээс бусад худалдааны тээвэр хийдэг онгоцнуудыг бол бүртгэх журамтай байдаг. Монгол Улсад сая өнгөрсөн жилийн гурван сарын нэгнээс хойш бүртгэлийн үйл ажиллагааг Монгол Улсын далайн захиргаа эрхлэн явуулдаг болсон. Энэ үеэс хойш бол бид нар ерөнхийдөө жилд ойролцоогоор хоёр тэрбум төгрөг олж байгаа. 
Тэгэхээр Сингапурт олж байсан орлогын хэмжээгээр бид адилхан энэ бол орлого олж байгаа. Сингапурт бол байж байхад тухайн манай Монголын дөрвөөс таван иргэн ажилладаг байсан. Тэдний цалин хангамж энэ тэрээ гээд ерөнхийдөө зургаан зуугаас долоон зуун мянган доллар нь тэндээ үлддэг байсан. Монголд орж ирдэг нь улсын төсөвтэйгөө нийлээд нэг гурван зуугаас дөрвөн зуун мянган доллар л орж ирдэг байсан. Одоо бол далайн захиргаа дээр бүртгэл хийгдсэнээр хоёр тэрбум төгрөг тэр чигээрээ Монголдоо л орж ирж байгаа.
Ж.Ганбаатар: Болсон уу. Доржханд гишүүн тодруулъя нэг минут.
Т.Доржханд: Тухайлбал тэр Сингапурын компанийн татан буугдсан гэдэг шийдвэр гарсан мөртөө тэр гүйцэтгэх захирлаар нь ажиллаж байсан хүн нь болохоор ажлаа өгчихсөн гэсэн мөртөө одоог хүртэл үйл ажиллагаа явуулж байна гэсэн ийм мэдээлэл ирээд байна л даа нэг.

Хоёрдугаарт энэ дээр хулгайн асуудлууд их байна. Хулгай хийсэн нөхдүүдийн үйл ажиллагааг одоо баллуурдахын тулд өнөөдөр энийгээ татан буулгаад л огт байгаагүй юм шиг байдлаар хандаж байна гэдэг ийм мэдээлэл ирээд байна. Бүр бодитой, баримттай мэдээллүүд бас ирээд байна. Тийм. Тэгээд энэ дээр та бүгд ямар нэгэн хариуцлага тооцох юм уу? Тооцохгүй юм уу? Тэгээд цаашаагаа ингээд ийм байдлаар ажиллах юм уу? Ажиллахгүй юм уу? Энэ цаашаа энэ компани чинь ямар хэлбэрээр ажиллах юм, эсвэл ингээд бүр татан буугдаад хаачих юм уу? Тэгээд энэ чинь нөгөө Монгол дээр байдаггүй, Монгол Улсын газар нутаг дээр байдаггүй гэрээгээр зохицуулагддаг болохоор тэр авлигын…/минут дуусав/

Ж.Ганбаатар: Хоёр номер. Энэ уул нь яг энийг зассан л юм байна лээ л дээ Доржханд гишүүнээ. Тэнд бас одоо асуудлууд үүсээд байсныг нь энэ хуулиар бол тэр юугаа татан буулгаад, тэгээд татан буулгаж байгаа болохоор тэнд ажиллаж байсан хэсэг одоо тэр ялангуяа тэр дарга байсан хүмүүс нь гомдол гаргаад л, одоо бид нарт ч гэсэн баахан юм ирээд л байгаа л даа. Баахан мессеж явуулаад л, албан бичиг өгөөд л, ингээд л. Бүх гишүүд рүү хандаж л байгаа. Тэгэхдээ би бол энэ хуулиар бол нэлээн сайн засаж байна л гэж ойлгоод байгаа юм. Хоёр номер хариулъя.
С.Батболд: Доржханд гишүүний асуултад хариулъя. Нэгдүгээрт энэ компани түрүүний хэлсэн Сингапуртай хамтарсан компани байсан. Өнгөрсөн оны гурван сарын нэгнээс ямар нэгэн үйл ажиллагаа бол явуулахгүй байгаа. Хардлага сэрдлэг байгаа. Энэ асуудлаар Авлигатай тэмцэх газар, цагдаагийн байгууллага шалгаж байгаа асуудлууд бол байгаа. Одоогийн хуулиар бол бид нар ийм цаашдаа хамтарсан компани нь тэр байгуулах асуудал бол нээлттэй. Гэхдээ хувийн хэвшил ч гэсэн энд тэнд одоо агент маягаар ажиллаад хөлөг онгоц олж ирээд манайд бүртгүүлээд явах энэ бол боломжтой байж байгаа. Түүнээс энийг хуучин бол одоо ганцхан тэр Сингапурт байсан компани яг энэ бүртгэлийн үйл ажиллагааг явуулаад байсан бол одоо бол энэ бол нээлттэй болж байгаа тийм. Зах зээлийнхээ харилцаа руу орж байгаа. 
Тэгээд энэ дээр бол зарим саяын хэлсэн тэр загас агнуур, цэргийн зориулалттай хөлөг онгоц бол бид огт бүртгэхгүй, бүртгэж ч байгаагүй, бүртгэх боломжгүй байгаа.
Ж.Ганбаатар: Гишүүд асуулт асууж, хариулт авч дууслаа. Монгол Улсын Их Хурлын чуулганы хуралдааны дэгийн тухай хуулийн дөчин хоёрдугаар зүйлийн дөчин хоёрын хоёрын нэг дэх заалтыг үндэслэн ажлын хэсэг боловсруулсан зарчмын зөрүүтэй саналаар санал хураалт явуулъя. Гишүүд анхааралтай байхыг хүсье. 
1.Төслийн гучин дөрөвдүгээр зүйлийг дор дурсан өөрчлөн найруулах, Нэг л саналтай байгаа. Яасан гэнэ ээ? Нэг л саналтай байгаа шүү. Гишүүд анхааралтай байгаа хүсье. 
Гучин дөрөвдүгээр зүйл.Хөлөг онгоцыг алсын зайнаас хянах.

34.1.Монгол Улсын хөлөг онгоцны бүртгэлд бүртгэгдсэн хөлөг онгоц нь байршил тогтоох харилцаа холбооны төхөөрөмжөөр тоноглогдсон байна. 
34.2.Хөлөг онгоцыг алсын зээнээс хянах үйл ажиллагааны журмыг далайн асуудал эрхэлсэн төрийн захиргааны төв байгууллага батална. Санал гаргасан ажлын хэсэг. Санал хураалт, гишүүд анхааралтай байхыг хүсье. Санал хураалт. Санал далан гурав аравны хоёр хувиар дэмжигдлээ. 
Тав.Одоо Зөрчлийн тухай хуульд нэмэлт оруулах тухай хуулийн төслийн өөрчлөн найруулах саналын томьёоллыг чуулганы нэгдсэн хуралдааны анхны хэлэлцүүлгийг дэмжсэнтэй холбогдуулан Монгол Улсын Их Хурлын чуулганы хуралдааны дэгийн тухай хуулийн дөчин дөрөвдүгээр зүйлийн 44.5 дахь хэсгийг үндэслэн боловсруулсан Зөрчил шалган шийдвэрлэх тухай хуулийн нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя. 
Энх-Амгалан гишүүн горимын санал гаргана. Энх-Амгалан гишүүний микроныг өгье.
Б.Энх-Амгалан: Далай ашиглах тухай хуулийн шинэчилсэн найруулга ингээд одоо эцсийн хэлэлцүүлэгт орж байна. Тэгээд энэтэй хамт өргөн мэдүүлсэн Зөрчил шалган шийдвэрлэх тухай хуулийг анхны хэлэлцүүлгийг эцэслэн батлах үед нь үе шаттай нэгтгэн явуулж, энэ одоо хуультай нэгтгэн явуулж өгөх горимын санал гаргаж байгаа юм. Далай ашиглах хуультай энэ саналыг эцэслэн батлах үед нь нэгтгээд явуулаад өгөөч гэсэн ийм горим санал гаргаж байгаа юм.
Ж.Ганбаатар: Ажлын хэсгийн ахлагчийн гаргасан горимын саналаар санал хураалт явуулъя. Гишүүд анхааралтай байхыг хүсье. Өмнөх Засгийн газраас гаргасан бас орхигдсон байсан зүйлийг нь ажлын хэсэг засаж байгаа шүү. Санал хураалт явуулъя. Ажлын хэсэг сайн анзаарсан байна. Санал дэмжигдлээ. 

Хуулийн төслийн талаарх горимын санал дэмжигдсэн тул хуулийн төслийн анхны хэлэлцүүлгийг эцэслэн батлах үе шаттай нэгтгэн явуулахыг дэмжье гэсэн томьёоллоор санал хураалт явуулъя. Санал хураалт, гишүүд анхааралтай байхыг хүсье. Санал хураалт. Санал дэмжигдлээ. Далай ашиглах тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн эцсийн хэлэлцүүлгийг явуулж дууслаа. Ажлын хэсэгт баярлалаа. Хуулийн төслийн эцсийн хэлэлцүүлгийг явуулсан талаарх Байнгын хорооны танилцуулгыг чуулганы нэгдсэн хуралдаанд Б.Энх-Амгалан гишүүн танилцуулна. Хамаагүй. Дараагийн асуудалдаа оръё.
Зургаа.Хууль хүчингүй болсонд тооцох тухай хуулийн төслийн анхны хэлэлцүүлгийг эхэлье. 
Би унших юм уу, танилцуулгаа би хийх юм уу? Энэ болохоор манай Байнгын хорооны хороогоор хэлэлцээд 2022 оны дөрөвдүгээр сарын хорин хоёронд баталсан Эрдэнэсийн сангийн тухай хуулийн шинэчилсэн найруулгыг дагуулж одоо үйлчилж байгаа хуулийг хүчингүй бол болгох хэлэлцүүлгийг одоо явуулж байгаа юм. 
Тэгээд Эрдэнэсийн сангийн тухай хуулийн хүчингүй болсонд тооцох тухай хуулийн төслийн талаарх танилцуулгыг уншиж танилцуулъя. Байнгын хорооны эрхэм гишүүд ээ, 
Улсын Их Хурлын гишүүн Ж.Бат-Эрдэнэ, С.Бямбацогт, Л.Мөнхбаатар нараас Улсын Их Хуралд 2020 оны нэг сарын нэгдүгээр сарын арван гуравны өдөр өргөн мэдүүлсэн Эрдэнэсийн сангийн тухай хуулийн шинэчилсэн найруулгын төслийг Улсын Их Хурал 2022 оны дөрөвдүгээр сарын хорин хоёрны өдөр нэгдсэн хуралдаанаар хэлэлцэн баталсан. Эрдэнэсийн сангийн тухай хуулийн шинэчилсэн найруулга нь 2022 оны зургаадугаар сарын нэгний өдрөөс эхлэн хүчин төгөлдөр мөрдөгдөж эхлэх бөгөөд Хууль тогтоомжийн тухай хуулийн заасны дагуу 1994 оны арван нэгдүгээр сарын арван долооны өдөр баталсан Эрдэнэсийн сангийн тухай хуулийн анхдагч хуулийг хүчингүй болгох шаардлагатай юм. 
Иймд Монгол Улсын Их Хурлын чуулганы дэгийн тухай хуулийн дөчин дөрөвдүгээр зүйлийн дөчин дөрвийн тавд Улсын Их Хурлын Улсын Их Хурал шаардлагатай гэж үзвэл хууль тогтоомжийг хэрэгжүүлэх арга хэмжээний тухай хууль, уг хуулийг дагаж мөрдөх журмын тухай хуулийн энэ төслийн энэ хуулийн 39, 40, 41, 42, 43, 44 дүгээр зүйлд заасны дагуу хэлэлцэн баталж болно гэсний дагуу Эрдэнэсийн сангийн тухай хуулийг хүчингүй болгосонд тооцох тухай хуулийн төслийг танилцуулж байна. Төслийг хэлэлцэн шийдвэрлэж өгөхийг та бүхнээс хүсье.
Хуулийн төслийг нэн яаралтай батлах шаардлагатай байгаа тул Монгол Улсын Их Хурлын чуулганы хуралдааны дэгийн тухай хуулийн гучин есдүгээр зүйлийн гучин есийн хоёр дахь хэсгийг үндэслэн төслийн анхны хэлэлцүүлгийг эцэслэн батлах үе шаттай нэгтгэн явуулъя гэсэн горимын санал гаргаж байна. Горимын саналаар санал хураалт явуулъя. Ер нь бол асуудлыг ойлгочихсон байх гэж бодож байна. Тийм. Гишүүд анхааралтай байхыг хүсье. Горимын саналаар санал хураалт явуулъя. Энэ нэг өмнөх хуулийг хүчингүй болгож байгаа юм. Эрдэнэсийн сангийн тухай хууль. Бид нар шинэ хуулиа баталчихсан. Одоо мөрдөгдөж байгаа хуулиа хүчингүй болгож байгаа шүү. Тийм дутуу юмаа хийж байгаа юм. Зөв. 
Хуулийн төслийн талаарх горимын санал дэмжигдсэн тул хуулийн төслийн анхны хэлэлцүүлгийг эцэслэн батлах үе шаттай нэгтгэн явуулахыг дэмжье гэсэн томьёоллоор санал хураалт явуулъя. Гишүүд анхааралтай байхыг хүсье, санал хураалт. Батлут гишүүн байгаа юм уу? Хууль хүчингүй санал, санал 73.3 хувиар дэмжигдлээ. Хууль хүчингүй болсонд тооцох тухай хуулийн төслийн анхны хэлэлцүүлгийг явуулж дууслаа. Хуулийн төслийн анхны хэлэлцүүлэг явуулсан талаарх Байнгын хорооны санал, дүгнэлтийг чуулганы нэгдсэн хуралдаанд Улсын Их Хурлын гишүүн Батлут гишүүн уншиж танилцуулна. Дараагийн асуудалдаа оръё.

Долоо.Хөрөнгийн үнэлгээний тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн анхны хэлэлцүүлгийг хэлэлцэж эхэлье. 
Төслийг Байнгын хорооны болон чуулганы нэгдсэн хуралдааны анхны хэлэлцүүлэгт бэлтгэсэн талаарх ажлын хэсгийн танилцуулгыг Улсын Их Хурлын гишүүн, ажлын хэсгийн ахлагч Булгантуяа танилцуулна. Булгантуяа гишүүний микрофоныг өгье.
Х.Булгантуяа: Байнгын хорооны дарга, эрхэм гишүүд ээ, 
Монгол Улсын Засгийн газраас 2020 оны тавдугаар сарын арван хоёрны өдөр Улсын Их Хуралд өргөн мэдүүлсэн Хөрөнгийн үнэлгээний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн хэлэлцэх эсэх асуудлыг Улсын Их Хурал 2020 оны арван хоёрдугаар сарын арван долооны өдрийн нэгдсэн хуралдаанаараа хэлэлцээд анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн байгаа. 
Эдийн засгийн байнгын хорооны 2021 оны нэгдүгээр сарын хорин зургааны өдрийн зургаадугаар тогтоолоор Хөрөнгийн үнэлгээний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг хэлэлцүүлэгт бэлтгэх үүрэг бүхий ажлын хэсгийг байгуулсан. Ажлын хэсгийн ахлагчаар Улсын Их Хурлын гишүүн Х.Булгантуяа, бүрэлдэхүүнд Улсын Их Хурлын гишүүн Ц.Цэрэнпунцаг, Б.Жавхлан, Г.Тэмүүлэн, С.Чинзориг, О.Цогтгэрэл, Б.Энхбаяр нар ажилласан байгаа. Ажлын хэсэг хуулийн төсөл болон хамт өргөн мэдүүлсэн хуулийн төслүүдийг Хууль тогтоомжийн тухай хуулийн нийтлэг шаардлагад нийцүүлэн төслийн агуулга, зарчмыг алдагдуулахгүйгээр үг, хэллэгийг жигдэлж, хэлэлцүүлгийн үеэр Улсын Их Хурлын гишүүд болон холбогдох яам, байгууллагаас ирүүлсэн саналыг төсөлд тусгасан байгаа. 
Ажлын хэсэг гурван удаа хуралдаж, хуралдаанаар хуулийн төслийн талаарх зарчмын зөрүүтэй дөчин дөрвөн саналын томьёолол, гурван багц найруулгын санал, хамт өргөн мэдүүлсэн хуулийн төслүүдийн талаарх арван саналын томьёоллыг хэлэлцэн санал хураалт явуулж, хуралдаанд оролцсон гишүүдийн олонх нь дэмжлээ. Ажлын хэсэг хөрөнгө Хөрөнгийн үнэлгээний тухай хуулийн шинэчилсэн найруулгын төсөлд дараах зохицуулалтуудыг нэмж тусгалаа. Үүнд төслийн зарим нэр томьёог Үнэлгээний олон улсын стандартын хорооноос баталсан стандартад нийцүүлэн шинэчлэн боловсруулж, хөрөнгийн үнэлгээний хуулийн этгээд гэж тусгай зөвшөөрөл авсан компани байхаар, нийтийн эрх ашгийг хөндсөн хөрөнгөд үнэлгээ хийхдээ Үнэлгээний олон улсын болон үндэсний стандарт баталсан журам, аргачлалын дагуу үнэлгээний хуулийн этгээдээр гүйцэтгүүлэх, хөрөнгийн үнэлгээний тайлан үндэслэлгүй хийгдсэн нь мэргэжлийн байгууллагын дүгнэлтээр тогтоогдсон тохиолдолд үйлчлүүлэгч өөрт учирсан хохирлыг нэхэмжлэх, захиалагч, гуравдагч этгээд хөрөнгийн үнэлгээний тайлантай танилцах, тайлбар мэдээлэл авах мэргэжлийн байгууллагад гомдол гаргах, үнэлгээчин мэргэжлийн хариуцлагын даатгалд даатгуулах бөгөөд үйлчлүүлэгч захиалагч гуравдагч этгээдээс хөрөнгийн үнэлгээ хийх гэрээнд авсан төлбөрөөс гадна бэлэг, хандив авахыг хориглох, үнэлгээчин нь үйлчлүүлэгч, захиалагч болон түүний эрх бүхий албан тушаалтан, нөлөө бүхий хувьцаа эзэмшигчтэй, эсхүл үйлчлүүлэгчийн санхүүгийн тайланд аудит хийсэн этгээдтэй ойрын төрөл садан биш байх, мэргэжлийн байгууллага шалгалтад тэнцсэн иргэнд үнэлгээчний эрхийг гурван жилийн хугацаатай олгож, гурван жилээр сунгах бөгөөд эрхийг сунгаснаас хойш хуульд заасан үүргээ биелүүлсэн тохиолдолд үнэлгээчний эрхийг хугацаагүй олгоно. 
Зөвшөөрөл хүсэгч энэ хуульд заасан нөхцөл, шаардлагыг хангасан тохиолдолд холбогдох баримт бичгийг эрх бүхий этгээдэд хүргүүлж, санхүү, төсвийн асуудал эрхэлсэн Засгийн газрын гишүүний шийдвэрээр үнэлгээний үйл ажиллагаа эрхлэх тусгай зөвшөөрлийг таван жилийн хугацаатай олгох, зөвшөөрлийг хүсэгчийн бүрдүүлэх баримт бичиг, мэдээллийн технологи, аюулгүй байдлын дотоод журам, үнэлгээний тусгай зөвшөөрлийг сунгахдаа, үнэлгээнд чанарын хяналт шалгалт хийсэн дүгнэлтийг хавсрахаар нэмж тусгалаа. 
Мэргэжлийн байгууллага нь үнэлгээчин, үнэлгээний хуулийн этгээдийн гишүүнчлэлтэй, мэргэжлийн ёс зүй, хараат бус байдлыг хангах, үнэлгээчинд мэргэжил, арга зүйн дэмжлэг үзүүлэх зорилго бүхий нийтийн эрх зүйн хуулийн этгээд байхаар тодорхойлж, мэргэжлийн байгууллагын чиг үүрэг, удирдлага, зохион байгуулалтыг шинэчлэн боловсруулсан. Энэ хуулийг зөрчсөн албан тушаалтны үйлдэл нь гэмт хэргийн шинжгүй бол Төрийн албаны тухай хуульд заасан хариуцлага хүлээлгэх, төсөлд шилжилтийн үеийн зохицуулалт буюу энэ хууль хүчин төгөлдөр болохоос өмнө хөрөнгийн үнэлгээ хийх тусгай зөвшөөрөл эзэмшигч нь энэ хууль хүчин төгөлдөр болсон өдрөөс хойш зургаан сарын дотор энэ хуульд нийцүүлэн үнэлгээчний эрхээ сунгуулах, шинэчлэх тухай хүсэлт гаргах зэрэг зохицуулалтыг төсөлд нэмж тусгалаа. 
Ажлын хэсгийн гишүүд хуулийн төсөлтэй хамт өргөн мэдүүлсэн 
Патентын тухай хуульд нэмэлт, өөрчлөлт оруулах тухай, Үл хөдлөх эд хөрөнгийн албан татварын тухай хуульд нэмэлт, өөрчлөлт оруулах тухай, Шүүхийн шинжилгээний тухай хуульд нэмэлт, өөрчлөлт оруулах тухай, Эрдэнэсийн сангийн тухай хуульд нэмэлт, өөрчлөлт оруулах тухай хуулийн төслүүдийг хэлэлцээд хууль санаачлагчид нь буцаах зарчмын зөрүүтэй санал гаргасан болно. 
Байнгын хорооны эрхэм гишүүд ээ, 
Хөрөнгийн үнэлгээний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн талаар ажлын хэсгээс гаргасан зарчмын зөрүүтэй саналын томьёоллыг хэлэлцэн шийдвэрлэж өгөхийг та бүхнээс хүсье.
Ж.Ганбаатар: Ажлын хэсэг чинь хэд нь хэр удаан ажилласан бэ Булгантуяа?

Х.Булгантуяа: 21 оны нэгдүгээр сард баталсан ажлын хэсэг гарсан.
Ж.Ганбаатар: 21 оны тийм ээ, нэлээн чамбай сайн ажилласан байх гэж бодож байна. Ажлын хэсгийг танилцуулъя босоод байгаарай. Болормаа Будсүрэнгийн Болормаа Сангийн яамны Нягтлан бодох бүртгэлийн бодлогын газрын даргын албыг үүрэг гүйцэтгэгч түр орлон гүйцэтгэг гэнэ. Дариймаа Сангийн яамны Нягтлан бодох бүртгэлийн газрын ахлах шинжээч, Дөлгөөн, Баянмөнх, Энхболд Барсболд, Буянхишиг гэсэн ажлын хэсгийн гишүүд ирсэн байна. 
Ажлын хэсгийн танилцуулгаас асуух асуулттай Улсын Их Хурлын гишүүд нэрсээ өгөхийг хүсье. Гарсан гарсан. Баттөмөр гишүүн гарсан. Баттөмөр гишүүн, Хүрэлбаатар гишүүнээр тасаллаа. Баттөмөр гишүүн асуулт асууя.
Б.Баттөмөр: Энэ хууль одоо 19 оны арван хоёр сард Засгийн газраар хэлэлцсэн юм байна. Одоо гурван жил болох гэж байна. Гурван жил одоо хоёр жил таван сар шахуу өнгөрөөчихсөн явж байна л даа. Яагаад ийм орой орж ирж байна вэ? Энэ чинь хэлэлцэх эсэхийг нь шийдчихсэн. Тийм ээ. Тэгээд яагаад ингэж их оройтож орж ирж байгаа юм бол нэгдүгээрт.

Хоёрдугаарт энэ Зөвшөөрлийн тухай хууль одоо яригдаж байгаа шүү дээ. Зөвшөөрлийн тухай хууль яригдаж байгаа энэ үед энэ зөвшөөрлийг тэр хуультайгаа яаж нийцүүлж байна. Тэнд чинь бол нэг газрын баялаг гээд хэд гурван зүйлийг тусгай зөвшөөрлийг бол тухайн байгууллагууд нь олгоод бусад нь бол энэ Зөвшөөрлийн хуулийн дагуу гэж байгаа юм. Энэ үнэлгээний энэ зөвшөөрөл олгодог энэ харилцааг ямар хуулиар зохицуулахаар, энэ хуулиараа зохицуулах юм уу, эсвэл тэр Зөвшөөрлийн хуулиар зохицуулах юм уу? Ийм асуулт байна. 
Дараагийн асуулт бол юу гэхээр зэрэг иргэнд олгодог байсан шүү дээ. Энэ хуулиар яаж байгаа вэ, аж ахуйн нэгжид олгож байгаа юу? Аж ахуйн нэгжид олгохдоо энэ мэргэшил гэж юм байна. Мэргэжил мэргэшил мэргэших. Үнэлгээ дээр бол маш их хэл ам байдаг. Одоо үнэхээр ч одоо энэ зах зээлийн нийгэмд одоо өөрийнхөө хөрөнгийг үнэлүүлэх, бусдад шилжүүлэх, худалдах, өрөнд өгөх гээд маш их олон харилцааг бол энэ хуулиар зохицуулна л даа. Харилцаанд оролцоно энэ хууль. Тэгэхээр зэрэг энэ үнэлгээний чанартай холбоотой асуудал, Олон улсын стандарттай холбоотой асуудлуудыг энэ хуульдаа яаж оруулж ирж байна гэсэн бас нэг асуулт байна. 
Дараагийн асуулт бол Монголд бол энэ одоо юу юмыг яаж мэдэх вэ, одоо хийж болно, хийхгүй ч байж болно гээд баахан зөвшөөрөл авчихдаг. Одоо өнөөдөр энэ зөвшөөрөл авсан аж ахуйн нэгж, хувь хүний дөчин таван хувь нь ажиллаад, ямар нэгэн байдлаар ажиллаад, үлдэж байгаа тавин таван хувь нь ажиллахгүй байгаа. Тэгээд энэ яах юм бэ? Ингээд цаашаа яваад байх уу? Энийг яаж зохицуулж байна вэ? Ийм асуултуудад хариулт авъя.
Ж.Ганбаатар: Гурван номер хариулъя, гурав гэсэн үү? Гурван номер, нэрээ хэлээд албан тушаалаа хэлээд хариулаарай.
Б.Болормаа: Би Сангийн яамны Нягтлан бодох бүртгэлийн бодлогын газрын даргын албан үүргийг түр орлон гүйцэтгэгч Болормаа байна. Гишүүний асуултад хариулъя. Нэгдүгээрт энэ Зөвшөөрлийн тухай хуульдаа хэрхэн яаж нийцэж байгаа вэ гэсэн. Одоо энэ өргөн барьсан хуулийн төсөл дээр тусгай зөвшөөрлийг бол зөвхөн аж хуулийн этгээдэд олгохоор оруулж ирж байгаа. Ер нь гишүүний асуусан асуултад нэлэнхийд нь ингээд хариулаад явчихъя. Тэгэхээр хөрөнгийн үнэлгээний хөрөнгийн үнэлгээний эрхийг бол хувь хүнд олгоно, хувь хүнд олгоно. Энийг бол бид нар мэргэжлийн төрийн бус байгууллага руу бол шилжүүлсэн байгаа. 
Тусгай зөвшөөрлийг бол зөвхөн хуулийн этгээдэд олгоно. Хөрөнгийн үнэлгээний зах зээл дээр бол иргэнээс гадна хуулийн этгээд давхар ингэж хоёр зэрэгцэж ажил, ажил үйлчилгээ эрхлэхээр хуулийн төсөлд бол тусгасан байгаа. Зөвшөөрлийн тухай хуультай бол яг нийцүүлсэн байгаа, өөрөөр хэлбэл хуулийн этгээдэд таван жилийн хугацаагаар олгоно. Тэгээд мөн яг энэ хугацаагаар дахин одоо сунгана гэсэн Зөвшөөрлийн тухай хуультай бол нийцэж байгаа.
Иргэнд олгодог одоогийн практикт бол хөрөнгийн үнэлгээний тусгай зөвшөөрлийг бол иргэнд олгож байгаа. Яг тусгай зөвшөөрлөөр нь олгож байгаа. Одоо шинэ хуулийн төслөөр бол энийг бид нар иргэнийхийг бол эрхээр олгоно. Гэхдээ энийг мэргэжлийн төрийн одоо мэргэжлийн нийтийн эрх зүйн мэргэжлийн байгууллага нь олгоно. Тусгай зөвшөөрлөө бол Сангийн яам олгох юм. Үнэлгээний чанар, олон улсын стандартыг хэрхэн яаж оруулж ирсэн бэ гэж байна. Үнэлгээ хийж байгаа аливаа этгээд, иргэн, хуулийн этгээд аль аль нь бол зөвхөн Үнэлгээний олон улсын стандартын дагуу үнэлгээний үнэлгээг эрхэлнэ. Үнэлгээний олон улсын стандарт гэдэг нь бол Үнэлгээний олон улсын стандартын байгууллагаас баталсан Монгол Улсад Монгол Улс гишүүнчлэлд нь элссэн ийм байгууллагаас баталсан стандартыг мөрдөнө гэж оруулсан байгаа. 
Чанар, чанарын асуудал бол хамгийн номер нэгт тулгамдаж байгаа. Бид нар энэ өргөн барьсан хуулийн төслөөрөө хуулийн этгээдийн хувьд бол чанарын одоо хуулийн этгээдэд тавигдах хариуцлагын тогтолцоог бол нэлээн одоо сайжруулж, чангатгаж оруулж ирж байгаа. Өөрөөр хэлбэл үнэлгээнд бол улсын хэмжээнд бол нэгдмэл байр суурьтай, нэгдмэл арга, аргачлалыг хэрэглэсэн ийм байхаар бол бид нар хуулийн төслийг бол хийсэн байгаа. Тэгэхээр өөрөөр хэлбэл зөвхөн одоо барьцааны хөрөнгө гээд тэгэхэд одоо банк бол, банк болгон өөр өөрийн дотоодын янз бүрийн аргачлал хэрэглэдэг байсан бол шинэ хуулийн төслөөр бол нэгдмэл Сангийн яамнаас болон одоо холбогдох бусад этгээдүүдтэй хамтран баталсан энэ журмыг хэрэглээд, тэгээд олон улсын стандартад нийцсэн ийм нэгдмэл арга аргачлалаар бид нар үнэлгээг үнэлгээний үнэлгээг бол гүйцэтгэнэ гэж байгаа. 
Тусгай зөвшөөрөлтэй этгээдүүд гэсэн байна. Яг өнөөдрийн байдлаар бол Монгол Улсад бол хөрөнгийн үнэлгээний тусгай зөвшөөрөл авсан хоёр зуун наян иргэн байгаа. Цаашдаа бол бид нар энэ шинэ хууль хэрвээ батлагдах юм бол тусгай зөвшөөрлийг бол зөвхөн хуулийн этгээдэд олгохоор ингэж зохицуулсан гэж би одоо гурав дахь удаагаа хэлж байгаа. Тэгэхээр энэ тусгай зөвшөөрөлтэй этгээдүүдийн хувьд бол хэрвээ одоо юу гэдэг юм олон улсын стандартыг мөрдөөгүй, хөрөнгийн үнэлгээнийх нь чанар нь одоо заавар журамд нийцээгүй, дээр нь одоо шүүх шүүхээр одоо ямар нэгэн хохирол учирсан нь нотлогдох юм бол тусгай зөвшөөрөлтэй этгээдүүдийг бол шууд тусгай зөвшөөрлийг нь хүчингүй болгох. 
Тэрнээс гадна явцын дунд бол тусгай зөвшөөрөлтэй этгээдүүдэд Сангийн яамнаас чанарын хяналт хийхээр бас одоо анх удаагаа энэ хуулийн төсөлд оруулж ирж байгаа. Чанарын хяналтыг бол бид нар тодорхой хугацааны туршид хийж явна. Ингээд хийж явах явцад хуулийн этгээдүүд дээр ямарваа нэгэн одоо чанартай холбоотой доголдолтой тал ажиглагдах юм бол бид нар Зөрчлийн тухай хуулиар мөн одоо энэ хуулиар бол шууд арга хэмжээ авахаар ингэж оруулж ирсэн байгаа. 
Ж.Ганбаатар: Эхний асуултад нь Баттөмөр гишүүн бас нөгөө хоёр жил гаруй гэсэн. Нөгөө 20 оны таван сарын арван хоёронд өргөн мэдүүлээд Засаг. Тэгээд сонгууль болоод одоо 21 оны нэг сард байна уу тийм ээ. 21 оны нэг сард хэлэлцэх эсэх нь шийдэгдээд, Булгантуяа гишүүн 2021 оны хоёр сард ажлын хэсгээ ахалж эхэлсэн байна. Хүрэлбаатар гишүүн асуулт асууя.
Ч.Хүрэлбаатар: Би нэг гурван асуулт асуух гэсэн юм. Саяхан бид нар энэ Зөвшөөрлийн хууль дээр нэлээд урт хугацаанд бас ажлын хэсэг ажиллаж байгаад юу гаргасан л даа. Сая санал хураалгаад анхны хэлэлцүүлэг хийчихсэн байх. Тэгэхээр энэтэй холбоотойгоор нэг ийм гурван асуудал байгаад байгаа юм. Нэгдүгээрт нь энэ зөвшөөрлийн хугацааг зөвшөөрлийг гурав хүртэл жилийн хугацаагаар гэснийг зөвшөөрлийн хугацааг анх олгосон хугацаагаар гэж. Тэгэхээр чинь анх олгохдоо гурван жилээр олгочихсон бол тэгээд л бид нар гурван жилээр нь явах нь байна шүү дээ. Тэгтэл нөгөө хууль дээрээ бол нэлээд урт хугацаа байсан. Тийм ээ, тав. Тэгэхээр энэтэйгээ яаж нийцэж байгаа юм бэ нэг.
Хоёрдугаарх асуулт бол Болормаа асуулт асууж байна, харж байгаарай. Хоёрдугаарт нь энэ үнэлгээчин судалгаа, эрдэм шинжилгээний чиглэлээс өөр давхар ажил эрхлэхийг бол хориглоно гээд заачхаж байна. Хорин тавдугаар санал дээр. Гэтэл хөрөнгийн үнэлгээ бол өөрөө их олон жилд гурав, дөрвөн жилд ч юм уу, таван жилд ч юм уу нэг удаа хийлгэдэг ийм л ажил. Гэтэл үнэлгээ дээр бол жишээлбэл инженер хэрэгтэй байдаг, нягтлан бодогч хэрэгтэй байдаг, хуульч хэрэгтэй байдаг. Гэтэл сайн инженер олохын тулд одоо тухайлбал нэг үнэлгээ юм хийе гэхэд чинь тэр тоног төхөөрөмжийн байдлыг нь хараад бас энэ нь болж байна, болохгүй байна, ажиллана ажиллахгүй гээд дүгнэлт гаргах ёстой шүү дээ. Тэгэхээр зөвхөн үнэлгээ хийхийн тулд тэр инженер хүн тэр үнэлгээний үнэлгээ хийдэг компанид юм уу, ажиллана гэж байхгүй шүү дээ. Тэгэхээр амьдралаас тасархай нэгдүгээрт.

Хоёрдугаарт үнэлгээ худлаа болох ийм нөхцөлийг энэ та нар энэ заалтаар оруулж ирж өгсөн байна. Тэгэхээр үнэлгээ хийхдээ тухайн салбарын хамгийн топ мэргэжилтнүүдийг авч ирээд асуугаад ажиллуулаад, туслуулаад явах ийм боломжийг бол энүүгээрээ хаагаад өгчихсөн байна гэж харж байна. Тийм учраас энийгээ зассан нь дээр болов уу гэж бодож байна. Дээр нь тэр зөрчлийг биш ээ, зөвшөөрлийн хугацаа. 
Дараагийнх нь энэ үнэлгээний хуулийн этгээд нь санхүү төсвийн асуудал эрхэлсэн төрийн захиргааны төв байгууллагаас авсан тусгай зөвшөөрлийн үндсэн дээр хөндлөнгийн үнэлгээний үйл ажиллагаа эрхэлнэ гээд. Сайд энэ одоо зөвшөөрөл өгөх нь байна шүү дээ, тусгай зөвшөөрөл, хөрөнгийн үнэлгээ хийх. Тэгээд би бас ийм зөвшөөрөл өгч байсан юм сайд байхад. Гэхдээ яадаг гээч доороос ороод ирсэн мэргэжилтнүүд нь хяначихсан байх гээд л зурж байгаа юм. Тэгэхээр энэ дээрээс би юу гэж хэлж байна вэ гэвэл тэр төрийн бус байгууллага нь ч юм уу, сайд сурахгүйгээр, яам зурахгүйгээр тэр нэг төрийн бус байгууллага, институт нь хариуцаад явбал ер нь яадаг юм. Тэгээд энэ дээр Зөвшөөрлийн хууль дээрээ ингэж энэ талаар одоо зөвшөөрлийн ажлын хэсгийн ахлагч, хуулийн ажлын хэсгийн ахлагч Ганхуягаас асуучихмаар байх юм энэ сүүлийнхээ асуулт, хугацаа хоёрыг. 

Нөгөө давхар гэдэг нь бол энэ дэмий дээ. Яг ний нуугүй хэлэхэд хар даа энэ салбарыг бид нар зөв болгох ёстой. Үнэлгээг хүн хараад энэ зөв зүйтэй болчихжээ гэж хэлэх бүх үндэслэлийг хаагаад, зөвхөн цөөн тооны хүмүүст давуу эрх олгох, ийм өрсөлдөөнийг ч юм уу хязгаарлах ийм л зүйлийн заалт. Тэгэхээр энэ бол буруу зүйлүүд болжээ л гэж би тэр бодож байна. Ингээд энэ гурван зүйл дээр хариулт авъя.
Ж.Ганбаатар: Эхлээд Булгантуяа гишүүн асуултад хариулъя ажлын хэсгийн ахлагч.
Х.Булгантуяа: Зөвшөөрөл олголт дээр нь бол ийм байгаа юм. Хөрөнгийн үнэлгээчин гэж хувь хүн дээр олгож байгаа эрхийг, эрх гэж бид нар нэрлээд байгаа. Эрхийг бол мэргэжлийн байгууллагаас олгох юм. Хөрөнгийн үнэлгээчний мэргэжлийн байгууллагаас. Энэ байгууллага нь өөрсдөө одоо ёс зүйн холбоотой байя, мэргэжлийн дотроо хороотой байя гэж ингэж шийдвэрлэсэн байгаа. Энэ бол нийтийн эрх зүйн хуулийн этгээд байна гээд. 
Харин аж ахуйн нэгж болоод тусгай зөвшөөрөл авахыг нь одоо санхүү, төсвийн асуудал эрхэлсэн төрийн захиргааны төв байгууллага олгодог болъё. Тухайн одоо аж ахуйн нэгж нь одоо болохоороо ерөнхийдөө бол нийтийн эрх ашгийг хөндсөн, тэр нь ерөнхийдөө одоо төрийн өмчит хувьцаат компани гээд ингээд ийм зүйлүүд дээр бол хөрөнгийн үнэлгээ хий, мөн томоохон хөрөнгийн үнэлгээ дээр оролцъё. Аж ахуйн нэгж тусгай зөвшөөрөл авахдаа энэ нь болохоороо ямар хөрөнгийн үнэлгээчинд хамрагдаад байгаа вэ гэхээр орон тооны гэдэг нь аж ахуйн нэгж болж бүртгүүлэхэд дор хаяж гурван мэргэжлийн үнэлгээчин байна гэж байгаа юм. Тэгээд энэ мэргэжлийн гурван үнэлгээчин бол ерөөсөө л энэ хуулийн этгээддээ ажил хөдөлмөр эрхэлдэг. Үүгээрээ дамжуулж энэ аж ахуйн нэгжүүд нь бол одоо IPO гаргах гэж байгаа компаниас авхуулаад, төрийн өмчит хувьцаат компаниас авхуулаад, шүүхийн шийдвэрийн дагуу томоохон үнэлгээ хийхээс авхуулаад ийм ажлуудад оролцоход аж ахуйн нэгжээр оролцдог. Аж ахуйн нэгж нь мэргэжлийн даатгалд хамрагддаг, ийм байх нь зүйтэй юм. 
Аж ахуйн нэгж нэгэнт энэ гурван хүн дээрээ энэ нөгөө ерөнхийдөө бол барилгын компанийн тусгай зөвшөөрөлтэй бас адилхан. Нэгэнт энэ гурван хүнийхээ тусгай зөвшөөрөл дээр үндэслээд энэ гурван хүн нь орон тооны байж байж эндээ ажиллана гэж аж ахуйн нэгжийн тусгай зөвшөөрөл авч байгаа учраас өөр одоо компанид давхар ажил хөдөлмөр эрхлэх нь бол ёс зүй одоо болохгүй юм. Харин түрүүн бас манай Б.Энхбаяр гишүүн бас хэлж байсан. Бусад ажил хөдөлмөр эрхэлнэ гээд ингээд бүр хаагаад өгчихөөр, жишээлбэл төрийн бус байгууллагад энэ тэр хамрагдах нь бас давхар хаагдчихаж байгаа юм биш биз дээ гэдэг бас ийм саналыг бас хэлж байна лээ. Бас тэр нь бол зөв зүйтэй байх. 
Тэрнээс биш энэ гурван орон тооны хөрөнгийн үнэлгээчнээс гадна өөр давхар хөрөнгийн үнэлгээчдийг давхар оролцуулж болно. Жишээлбэл уул уурхайн чиглэлийн хөрөнгийн үнэлгээ хийхэд уул уурхайн чиглэлийн хөрөнгийн үнэлгээчин татаж оролцуулж болно. Тэр хүмүүс бол орон тооны үнэлгээчин байх албагүй байхгүй юу. Тэгээд тухайн компанийнхаа. Тэгэхээр хэрэгцээ шаардлагыг дагаад соёлын зүйл үнэлэх юм бол соёлын чиглэлийн хөрөнгийн үнэлгээчин байж болно. Барилгынх байх юм бол барилгынх байж болно. Аж ахуйн нэгжийн тусгай зөвшөөрлөө авахад зайлшгүй шаардлагатай байгаа гурван орон тооны хөрөнгийн үнэлгээчин л өөр ажил хийхгүй, яг энэ аж ахуйн нэгж дээрээ орон тооны байдлаар ажиллана гэдэг ийм байдлаар одоо манай хөрөнгийн үнэлгээчид өөрсдөө энийг санал гаргаж бас оруулж өгсөн юм. Зөвшөөрөл дээр Болормаа дарга нэмээд хариулчих уу. Ганхуяг гишүүн нэмээд хариулчихъя гэсэн.
Ж.Ганбаатар: Ганхуяг гишүүн асуултад хариулъя хоёр минут.
Х.Ганхуяг: Зөвшөөрлийн тухай хуулийн шинэчилсэн найруулгаар бол тусгай зөвшөөрлийг бол таваас доошгүй жил гэж тусгасан байгаа шүү. Тэгэхээр анхнаасаа одоо энэ хууль яг энэ хамт хэлэлцэгдээд явж байгаа болохоор нийцүүлээд таван жил болгох нь бол зөв байх гэж бодож байна. 
Хоёрдугаарт Сангийн яам болон Хууль зүйн яам бол өөрсөд дээр ямар нэгэн шинэ зөвшөөрөл олгодог асуудлыг бол ер нь дэмждэггүй юм байна лээ. Тэгэхээр энэ зөвшөөрөл олгохыг одоо энэ Сангийн яамнаас олгоно ч гэдэг юм уу энийг бол та бүхэн яг санал авсан юм уу гэдэг дээр би бол жоохон эргэлзэж байна. Тэрэн дээр бас та хариу өгчихмөөр байна. Анхнаас нь яг хуульдаа одоо ингээд яг хамт явж байгаа тохиолдолд бол энэ салбарынхаа хууль дээр нь мэргэжлийн холбооноос олгож болно гэдэг нь эрхийг нь шилжүүлж болохоор заалт оруулчихвал магадгүй дараад нь энэ хууль чинь хэрэгжээд явахад бас зүгээр байж болох юм гэж бодож байна.
Ж.Ганбаатар: Хүрэлбаатар гишүүн тодруулъя.
Ч.Хүрэлбаатар: Тэгэхээр энэ тарааж өгсөн санал дээр байгаа хорин гуравдугаар санал дээр байгаа тэр юуг зөвшөөрлийг яам олгоно гэсэн энэ зүйлийг бол засчихмаар байгаа юм. Тэр мэргэжлийн байгууллага гэж хэлж байна. Үнэлгээчин болохоор мэргэжлийн байгууллагаас авдаг, компани болохоор Сангийн яамнаасаа авдаг гэсэн энэ бол буруу шүү дээ. Нэг л газраас юмаа үүрэг, хариуцлагаа үүрэг. Нэг газраас олгог. Тэгээд компани болгохын тулд яах юм бэ одоо өөрийнхөө ажиллаж байгаа хүмүүсийг мэргэжлийн байгууллагаас зөвшөөрөл авахаар өгөөд, дахиад нөгөө нэг бичгээ яамд аваачиж өгөх юм уу? 
Тэгэхээр чинь бүр төвөгтэй байдал үүсгэчхэж байна шүү дээ. Тэгэхээр бүгдийг нь мэргэжлийн байгууллага руу нь шилжүүлэх нь бол зөв шүү ер нь гэдгийг би хэлье. Тэгэхээр энэ хорин гуравдугаар санал дээр байгаа энэ зүйлийг мэргэжлийн байгууллага. Дээр нь тэр арван хорин тавдугаар санал дээр байгаа тэр өөр давхар ажил эрхлэх гэдгээ больчихгүй бол хар даа энэ өрсөлдөөн хязгаарлах ийм юм руу орчих…/минут дуусав/

Ж.Ганбаатар: Хүрэлбаатар дарга санал хэллээ тийм ээ. Асуусан уу? Болормаа хариулах уу? Гурван номер тодруулгад нэг минут хариулдаг юм шүү. Тэгээд багтаагаад хариулаарай нэг минут шүү.
Б.Болормаа: Хуулийн төсөл дээр бол тусгай зөвшөөрлийн хугацаа таван жил гэж байгаа. Харин энэ саналын томьёолол дээр яасан. Ер нь яах вэ анх өргөн барихдаа гурван жил гэж өргөн барьсан юм байна лээ. Тэгээд бид тийм гурван жил байсныг, тийм гурван жил байсныг нь таван жил болгож оруулж ирж байгаа. Давхар ажил эрхлэлт дээр бол ер нь яг энэ хөрөнгийн үнэлгээ гэдэг бол нарийн мэргэжлийн, тэгээд олон нийтийн эрх ашгийг хөндсөн хуулийн этгээд хийхээр ингэж зохицуулагдаж байгаа болохоор бид нар бол мэргэжлийг хөгжүүлэх, тэгээд хариуцлагын тогтолцооных нь талаас нь давхар ажил эрхлэхийг яг үндсэн орон тооны үнэлгээчин нар дээр бол хориглох ийм саналтай байгаа. 
Тэгэхдээ судалгаа шинжилгээний ажлыг бол хийж болно. Хөрөнгийн үнэлгээний компани бол тусдаа одоо нарийн одоо мэргэшсэн экспертүүдийг бол хөлсөлж гэрээгээр ажиллуулахаар…/үг тасрав/
Ж.Ганбаатар: Засаг анх өргөн мэдүүлэхдээ тэр давхар ажил хийхийг нь нээчихсэн байсан юм уу, хаачихсан байсан юм уу. Энэ анхны төсөл дээрээ?
Б.Болормаа: Анхны төсөл дээрээ давхар ажил эрхлэх тухай бол дурдагдаагүй байсан.
Ж.Ганбаатар: Харин тийм, тэгэхээр нээлттэй гэсэн үг шүү дээ тийм ээ.

Б.Болормаа: Тийм.
Ж.Ганбаатар: Булгантуяа гишүүн нэмэлт тайлбар нэг минут.

Х.Булгантуяа: Энэ хөрөнгийн үнэлгээчин хувь хүн бол өөрөө бол одоо тухайн ямар нэгэн аж ахуйн нэгжийн үүсгэн байгуулагчийн нэг болж ороогүй бол давхар ажил эрхлэх, тэр битгий хэл одоо хөрөнгийн үнэлгээгээ байнга зайлшгүй хийх ёстой ч гэж бид нар үүн дээр бол зааж өгөөгүй. Үнэнийг хэлэхэд өнөөдөр байгаа хоёр зуун наян хөрөнгийн үнэлгээчин дотроос бол идэвхтэй үйл ажиллагаа явуулдаг хүмүүс бол маш цөөхөн юм байна лээ. Зүгээр энэ Хөрөнгийн үнэлгээний тухай хуулийн шинэчилсэн найруулгыг бас яаралтай тухайн үед одоо гаргаач гэдэг гол бас шаардлагыг Олон улсын энэ валютын сангийн хөтөлбөрт орж байхад энэ банкнууд дээр явж байгаа барьцаа хөрөнгийн хөрөнгийн үнэлгээ муу хийгдсэн байна, дутуу хийгдсэн байна. Танай хөрөнгийн үнэлгээчдийн чадавх муу байна, дээрээс нь нэмээд эдгээр хүмүүсийг бас нэлээн хариуцлагажуулах хэрэгтэй байна гэж ер нь бас зөвлөсөн юм. 
Тэгээд энэ дээр бид нар бас тухайн үед олон улсын зөвлөгч бас авч ажиллуулж байсан. Тэгээд манай хөрөнгийн үнэлгээний энэ мэргэжлийн байгууллагуудын үнэнийг хэлэхэд энэ нөгөө Мэргэжлийн холбоодын хууль энэ тэр уг нь түрүүлээд ороод бас ингээд батлагдчихсан байсан бол уг нь их тус нэмэртэй байсан юм.
Ж.Ганбаатар: Хүрэлбаатар гишүүн хариулт хангалтгүй гэсэн үзсэн тул нэг минут нэмж тодруулъя. Нэг минут.
Ч.Хүрэлбаатар: Яг энэ ярих тусам энэ өөр давхар ажил эрхлэхийг бол хорих нь бол энэ өөрөө уг асуудалдаа бол аягүй буруу зүйл болох нь байна шүү. Яагаад гэвэл хар даа сайн тухайн одоо жишээлбэл яг нэг тоног төхөөрөмж дээр үнэлгээ хийе. Одоо барьцаанд байгаа барьцаанд тавихын тулд. Гэтэл тэрийг хараад мэддэг хүн Монголд нэгхэн байж болно шүү дээ. Гэтэл тэр хүний туслалцааг авах ямар ч боломжгүй болгож хааж өгч байна шүү дээ. Тэгэхээр тухайн компанид аль болохоор нээлттэй байх боломжийг гаргаж өгөх нь бол би зөв болов уу л гэж бодож байна. Одоо соёлын янз бүрийн үзмэрүүд байна, соёлын дурсгалын зүйлүүд байна, тэрийг үнэлнэ гэдэг бол яг цэвэр нарийн мэргэжлийн хүн. Тэгэхээр энэ хүний туслалцааг авахыг энүүгээр хорьчихож байгаа байхгүй юу. Тэгэхээр энийгээ нээгээд өгчихсөн бол дээр байх. Яг эсрэгээрээ байна шүү. Тэр үнэлгээний компани сайн муу ажиллах бол өөрийнх нь хариуцлагын асуудал. Ямар хүн авч…/минут дуусав/

Ж.Ганбаатар: Гишүүд асуулт асууж, хариулт авч дууслаа. Ажлын хэсгээс гаргасан зарчмын зөрүүтэй саналуудаар санал хураалт явуулъя. Хүрэлбаатар гишүүний саналыг гаргаж байгаа саналууд гараад ирэхээр нь саналаа хэлээд юугаа явчхаж болно гэдгийг хэлье. 
Хөрөнгийн үнэлгээний тухай хуулийн шинэчилсэн найруулгын төслийн талаарх ажлын хэсгийн саналын томьёоллоор санал хураалт явуулъя. 
1.Төслийн 1 дүгээр зүйлийн 1.1 дэх хэсгийг доор дурдсанаар өөрчлөн найруулах: Гишүүд анхааралтай байхыг хүсье. 44 санал байгаа, хурдан явна.
“1.1.Энэ хуулийн зорилт нь хөрөнгийн үнэлгээ хийх, түүний зохион байгуулалтын эрх зүйн үндсийг тодорхойлж, хяналт тавих, энэ чиглэлээр төрийн байгууллага, хуулийн этгээд, иргэний эрх, үүрэг, үйл ажиллагаа болон үнэлгээний мэдээллийн сан бүрдүүлэхтэй холбогдсон харилцааг зохицуулахад оршино.” Санал гаргасан Улсын Их Хурлын гишүүн Х.Булгантуяа, Ц.Цэрэнпунцаг, Б.Жавхлан, Г.Тэмүүлэн, С.Чинзориг, О.Цогтгэрэл, Б.Энхбаяр цаашид ажлын хэсэг гэх. Санал хураалт. Чинзориг гишүүн дэмжсэн байна. Санал дэмжигдлээ. 72,7 хувиар санал дэмжигдлээ.
2.Төслийн 3 дугаар зүйлийн 3.1.5, 3.1.6 дахь заалтыг доор дурдсанаар өөрчлөн найруулж, мөн зүйлд доор дурдсан агуулгатай 3.1.7, 3.1.8 дахь заалт нэмэх:

“3.1.5.“үнэ цэнэ” гэж хөрөнгийн үнэлгээ хийсний үр дүнд үнэлгээний зүйл дэх хувь оролцоонд тохирох эдийн засгийн үр ашгийн тооцооллын боломжит мөнгөн илэрхийллийг;

3.1.6.“үнэ цэнийн суурь” гэж үнэлгээний зорилго, зориулалтад нийцүүлэн сонгож, үнэ цэнийг тооцоолон гаргахад ашиглах урьдчилсан нөхцөлийг;

3.1.7.“үнэлгээний олон улсын стандарт” гэж Үнэлгээний олон улсын стандартын хорооноос гаргасан стандартыг;

3.1.8.“үнэлгээний өдөр” гэж хөрөнгийн үнэ цэнийг тодорхойлсон өдрийг;” Санал гаргасан ажлын хэсэг, санал хураалт. Санал 90 хувиар дэмжигдлээ.
3.Төслийн 3 дугаар зүйлийн 3.1.8 дахь заалтын “нөхөрлөлийг” гэснийг “компанийг” гэж, 3.1.9 дэх заалтын “энэ хуульд” гэснийг “энэ хуулийн 15.1-д” гэж тус тус өөрчилж, мөн зүйлийн 3.1.11 дэх заалтын “мэдээлэл, ажил үйлчилгээ,” гэснийг хасах. Санал гаргасан ажлын хэсэг, санал хураалт. Санал хураалт гишүүд анхааралтай байгаарай. 81 хувиар санал дэмжигдлээ. 3 бишээ.
4.Төслийн 5 дугаар зүйлийн 5.1.1 дэх заалтын “үнэлгээний” гэсний өмнө “үнэлгээчин,” гэж, мөн заалтын “үйлчлүүлэгч,” гэсний дараа “эсхүл захиалагчтай” гэж тус тус нэмж, мөн зүйлийн 5.1.2 дахь заалтын “өөрийн байгууллагынхаа” гэснийг хасаж, 5.2 дахь хэсгийг доор дурдсанаар өөрчлөн найруулах:

“5.2.Нийтийн эрх ашгийг хөндсөн дараах хөрөнгийн үнэлгээг үнэлгээний хуулийн этгээдээр гүйцэтгүүлнэ:

           5.2.1.Нягтлан бодох бүртгэлийн тухай хуулийн 4.2-т заасан аж ахуй нэгж, байгууллагын хөрөнгийн үнэлгээний зүйлийг санхүүгийн тайлагналын зорилгоор үнэлэхэд;

           5.2.2.төрийн болон орон нутгийн өмчийг хувьчлах, үл хөдлөх эд хөрөнгийг худалдах, зээлийн барьцаанд ашиглах, өр төлбөрт тооцоход;

           5.2.3.төрийн болон орон нутгийн өмчийн оролцоотой хуулийн этгээдийг шинээр байгуулах, өөрчлөн байгуулах, хувь нийлүүлсэн хөрөнгийг өөрчлөхөд;

           5.2.4.ашигт малтмалын болон газрын тосны орд, байгалийн хийн хөрөнгө болон байгалийн бусад баялгийг эдийн засгийн эргэлтэд оруулахад;

           5.2.5.хөрөнгийн үнэлгээний зүйлийг төрийн болон орон нутгийн хэрэгцээнд буцаан авахад;

           5.2.6.төрийн өмчит болон төрийн өмчийн оролцоотой хуулийн этгээдийн хувьцааг нийтэд санал болгон гаргах үед;

           5.2.1.тусгай зөвшөөрөл эзэмшигч аж ахуйн нэгж, байгууллага нь хувь нийлүүлсэн хөрөнгөө нэмэгдүүлэх тохиолдолд.” Санал гаргасан ажлын хэсэг. Санал хураалт. Таны хуруунд асуудал байхгүй байх. Та гайгүй шүү дээ юугаа сольчихгүй юу машинаа. Доржханд гишүүн дэмжсэн байна.Чинзориг гишүүн дэмжсэн байна.
5.Төслийн 6 дугаар зүйлийн 6.1 дэх хэсгийн “Үйлчлүүлэгч болон үнэлгээний хуулийн этгээд” гэснийг “Үнэлгээчин болон үнэлгээний хуулийн этгээд нь үйлчлүүлэгч, эсхүл захиалагчтай” гэж, 6.4 дэх хэсгийн “Үнэлгээний хуулийн этгээд нь үнэлгээний үйлчилгээ үзүүлэх” гэснийг “Үнэлгээчин болон үнэлгээний хуулийн этгээд нь хөрөнгийн үнэлгээ хийх” гэж, мөн хэсгийн “5-аас доошгүй” гэснийг “15” гэж тус тус өөрчлөх. Санал гаргасан ажлын хэсэг. Санал хураалт. Санал дэмжигдлээ.
6.Төслийн 7 дугаар зүйлийг 4 дүгээр зүйлд шилжүүлж, 4.2, 4.3, 4.4, 4.5 дахь заалт болгох, мөн зүйлийн 7.1 дэх хэсгийн “олон улсын” гэсний дараа “болон үндэсний” гэж, 7.2 дахь хэсгийн “Үнэлгээчин” гэсний дараа “болон үнэлгээний хуулийн этгээд” гэж, 7.3 дахь хэсгийн “стандарт,” гэсний дараа “журам” гэж тус тус нэмж, мөн зүйлийн 7.2 дахь хэсгийн “үйлчлүүлэгчийн” гэснийг “үйлчлүүлэгч болон захиалагчийн” гэж, 7.3 дахь хэсгийн “7.4, 8.2-т” гэснийг “4.5, 7.2-т” гэж тус тус өөрчилж, 7.2 дахь хэсгийн “хэрэглэгч” гэснийг, 7.3 дахь хэсгийн “Олон улсын үнэлгээний стандартын хорооноос баталсан” гэснийг тус тус хасах. Санал гаргасан ажлын хэсэг. Санал хураалт. Санал 83 хувиар дэмжигдлээ.
7.Төслийн 8 дугаар зүйлийн 8.1, 8.2 дахь хэсгийг доор дурдсанаар өөрчлөн найруулж, мөн зүйлд доор дурдсан агуулгатай 7.2.14 дэх заалт нэмэх:

“7.1.Хөрөнгийн үнэлгээг хийхдээ үнэлгээний олон улсын болон үндэсний стандарт, энэ хуулийн 7.2-т заасан хөрөнгийн үнэлгээний журам, аргачлалыг мөрдөнө.”

7.2.Санхүү, төсвийн асуудал эрхэлсэн төрийн захиргааны төв байгууллага нь дангаар, эсхүл доор дурдсан төрийн байгууллагатай хамтран тухайн хөрөнгийн үнэлгээний зүйлийн шинж байдал, зориулалтад нийцсэн хөрөнгийн үнэлгээний журам, аргачлалыг батална.

          7.2.14.төсөвт байгууллагын санхүүгийн тайлагналын зориулалттай үнэлгээний журам, аргачлалыг санхүү, төсвийн асуудал эрхэлсэн төрийн захиргааны байгууллага.” Санал гаргасан ажлын хэсэг. Санал хураалт. Санал дэмжигдлээ. 
8.Төслийн 8 дугаар зүйлийн 8.2.1, 8.2.2, 8.2.3, 8.2.4, 8.2.5, 8.2.6, 8.2.7, 8.2.9, 8.2.10, 8.2.13 дахь заалтын “үнэлгээний” гэсний дараа “журам” гэж, мөн зүйлийн 8.2.4 дэх заалтын “хөрөнгийн” гэсний дараа “үнэлгээ, нөхөх олговрын” гэж, 8.2.8 дахь заалтын “хэрэгслийн” гэсний дараа “журам” гэж тус тус нэмж, мөн зүйлийн 8.2.3 заалтын “Монголбанктай” гэснийг “Монголбанк, эсхүл Санхүүгийн зохицуулах хороотой” гэж, 8.2.9 дэх заалтын “санхүү, төсвийн асуудал эрхэлсэн төрийн захиргааны төв байгууллага нь санхүүгийн асуудал эрхэлсэн төрийн төв байгууллагатай” гэснийг “Санхүүгийн зохицуулах хороотой” гэж, 8.2.11 дэх заалтын “малын үнэлгээний аргачлалыг санхүү, төсвийн асуудал эрхэлсэн төрийн захиргааны төв байгууллага нь” гэснийг “мал, амьтны үнэлгээний журам, аргачлалыг” гэж, 8.2.12 дахь заалтын “малтмалын үнэлгээний аргачлалыг санхүү, төсвийн асуудал эрхэлсэн төрийн захиргааны төв байгууллага нь” гэснийг “малтмал болон газрын тосны орд, байгалийн хийн хөрөнгийн үнэлгээний журам, аргачлалыг” гэж, 8.2.13 дахь заалтын “санхүү, төсвийн асуудал эрхэлсэн төрийн захиргааны төв байгууллага уул уурхайн” гэснийг “байгаль орчны” гэж тус тус өөрчилж, 8.2.3 дахь заалтын “банкны” гэснийг хасах. Санал гаргасан ажлын хэсэг. Санал хураалт. Олон зүйл хасаж, олон зүйл нэмж байгаа юм байна. Булгантуяа гишүүн сайн ажилласан байх. Их л удаан ажилласан, сайн ажилласан байх. Жилийнх л даа хөөрхий. Санал дэмжигдлээ.
9.Төслийн 9 дүгээр зүйлийн 9.1 дэх хэсгийн “үйлчлүүлэгч,” гэсний дараа “захиалагч,” гэж, 9.3.1 дэх заалтын “үнэлгээний” гэсний өмнө “үнэлгээчин болон” гэж, 9.3.2 дахь заалтын “үйлчлүүлэгчийн” гэсний өмнө “захиалагч болон” гэж тус тус нэмж, мөн зүйлийн 9.2.1 дэх заалтын “гэрээт ажлын нөхцөл ба” гэснийг “ажлын нөхцөл,” гэж, 9.2.2 дахь заалтын “дүрэм, журам, норм, нормативыг заавар гажих аливаа” гэснийг “энэ хуулийн 3.1.1-д заасан” гэж, 9.3.1 дэх заалтын “тусгай зөвшөөрөл /цаашид “тусгай зөвшөөрөл” гэх/-ийн” гэснийг “эрх, зөвшөөрлийн” гэж, 9.3.3 дахь заалтын “үйлчлүүлэгчтэй тохиролцсоны дараа үнэлгээний хуулийн этгээд бүх зорилтот хэрэглэгчийг нэр, төрлөөр нь тодорхойлох” гэснийг “гуравдагч этгээдийн талаарх мэдээлэл” гэж, 9.3.5 дахь заалтын “хөрөнгийн үнэлгээ хийсэн хугацаа” гэснийг “үнэлгээний өдөр” гэж тус тус өөрчилж, 9.3.2 дахь заалтын “, регистрийн дугаар”, мөн заалтын “гэж үзсэн” гэснийг тус тус хасах. Санал гаргасан ажлын хэсэг. Санал хураалт. Санал дэмжигдлээ.
10.Төслийн 9 дүгээр зүйлийн 9.4 дэх хэсгийг доор дурдсанаар өөрчлөн найруулж, мөн зүйлийн 9.5 дахь хэсгийг хасах.

“8.4.Хөрөнгийн үнэлгээний тайланд үнэлгээчин, эсхүл үнэлгээний хуулийн этгээдийн гүйцэтгэх захирал, үнэлгээчин гарын үсэг зурж, тэмдэг даран баталгаажуулсан байна.” Санал хураалт. Санал дэмжигдлээ.
11.Төслийн 10 дугаар зүйлийн 10.1 дэх хэсгийн “Үнэлгээний” гэсний өмнө “Үнэлгээчин болон” гэж нэмж, мөн зүйлийн 10.2, 10.3 дахь хэсгийг доор дурдсанаар өөрчлөн найруулах: 9.2 юу шууд 10 гэчхээд 9.2 болоод явчхав уу?
“9.2.Хөрөнгийн үнэлгээг энэ хуулийн 5.1.1-д заасан үндэслэлээр хийх тийм үү, хийх бол үйлчилгээний хөлсийг талуудын хооронд байгуулах гэрээгээр тогтооно.

9.3.Энэ хуулийн 5.1.3-т заасан хөрөнгийн үнэлгээний үйлчилгээний хөлсний жишгийг хөдөлмөрийн хөлсний доод хэмжээтэй уялдуулан санхүү, төсвийн асуудал эрхэлсэн Засгийн газрын гишүүн тогтооно.” Санал гаргасан ажлын хэсэг. Санал хураалт. Богинохон, богинохон саналууд байна одоо. Санал 83 хувиар дэмжигдлээ.
12.Төслийн 11 дүгээр зүйлийн 11.1.1 дэх заалтын “үнэлгээ хийх” гэсний дараа “үнэлгээчин, эсхүл үнэлгээний” гэж, 11.1.3 дахь заалтын “үнэлгээний” гэсний өмнө “үнэлгээчин болон” гэж тус тус нэмж, мөн зүйлийн 11.3 дахь хэсгийн “11.1.3, 11.1.4-т заасан эрх нь” гэснийг “10.1.2, 10.1.3-т заасан эрх, 10.2.3, 10.2.4, 10.2.5-т заасан үүрэг нь захиалагч,” гэж өөрчлөх. Санал хураалт. Санал 83 хувиар дэмжигдлээ.
13.Төслийн 11 дүгээр зүйлд доор дурдсан агуулгатай 10.1.4 дэх заалт нэмж, мөн зүйлийн 11.2.3 дахь заалтыг доор дурдсанаар өөрчлөн найруулах:

          “10.1.4.хөрөнгийн үнэлгээний тайлан энэ хуулийн 8 дугаар зүйлд заасан шаардлага, стандартад нийцээгүй нь тогтоогдсон тохиолдолд өөрт учирсан хохирлыг нэхэмжлэх;
          10.2.3.хөрөнгийн үнэлгээ хийхэд дарамт шахалт үзүүлэхгүй, хөндлөнгөөс оролцохгүй, саад учруулахгүй байх;

          10.2.4.үнэлгээний найдвартай байдалд нөлөөлөхүйц мэдээллийг нуун дарагдуулахгүй байх;” Санал хураалт. 75 хувиар санал дэмжигдлээ.
14.Төслийн 12 дугаар зүйлийн 12.1.3 дахь заалтын “5.2 болон 3.1.11” гэснийг “5.1.3-т” гэж өөрчилж, мөн заалтын “албан тушаалтанд” гэсний дараа “үйлчлүүлэгчийн хамт” гэж нэмэх. Санал хураалт. Санал дэмжигдлээ.
15.Төслийн 13 дугаар зүйлийн 13.1.3 дахь заалтын “олон улсын” гэсний дараа “болон үндэсний” гэж нэмж, мөн зүйлийн 13.1.6, 13.1.8 дахь заалтыг доор дурдсанаар өөрчлөн найруулах:
           “12.1.6.хөрөнгийн үнэлгээний мэргэжлийн байгууллагаас зохион байгуулсан сургалтад хамрагдах;

           12.1.8.энэ хуулийн 25.2-т заасан мэдээллийг хөрөнгийн үнэлгээний мэдээллийн санд оруулах;” Санал хураалт. Санал 75 хувиар дэмжигдлээ.
16.Төслийн 13 дугаар зүйлийн 13.1.9 дэх заалтыг хасаж, мөн зүйлд 12.1.9 дэх заалт нэмэх:

           “12.1.9.үнэлгээчний мэргэжлийн хариуцлагын даатгалд даатгуулсан байх;” Санал хураалт. Санал 75 хувиар дэмжигдлээ.
17.Төслийн 14 дүгээр зүйлийг доор дурдсанаар өөрчлөн найруулж, 13 дугаар зүйл болгох:

“13 дугаар зүйл.Үнэлгээний хараат бус байдал

13.1.Үнэлгээчин, үнэлгээний хуулийн этгээд нь захиалагч, үйлчлүүлэгч, гуравдагч этгээдээс ажил төрөл, хувийн харилцаа холбооны хувьд хараат бус байна.

13.2.Энэ хуулийн 13.1-д заасан хараат бус байдлыг хангахын тулд үнэлгээчин, үнэлгээний хуулийн этгээдэд дараах зүйлийг хориглоно:

           13.2.1.үнэлгээчин нь Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн

3.1.9-д заасан хандив, бэлгийг үйлчлүүлэгч, захиалагч, гуравдагч этгээдээс авахыг;

          13.2.2.үйлчилгээний үнэ хөлсийг үнэлгээний зүйлийн үнийн дүнгээс шалтгаалан өөрчлөх, эсхүл тодорхой хувиар тогтоохыг;

          13.2.3.үйлчлүүлэгчтэй Компанийн тухай хуулийн 99.1-д заасан нэгдмэл сонирхолтой этгээд байхыг;

          13.2.4.үйлчлүүлэгчид аудитын үйлчилгээ үзүүлсэн этгээдийн эрх бүхий албан тушаалтан, нөлөө бүхий хувьцаа эзэмшигчтэй Үнэт цаасны зах зээлийн тухай хуулийн 4.1.30-д заасан холбогдох этгээд байхыг;

         13.2.5.хөрөнгийн үнэлгээ хийх гэрээ байгуулахаас өмнөх 24 сарын хугацаанд үйлчлүүлэгчийн хувь нийлүүлсэн хөрөнгийн тав буюу түүнээс дээш хувьтай тэнцэх хэмжээний хөрөнгө оруулалт хийсэн байхыг;

         13.2.6.үйлчлүүлэгч, захиалагч нь үнэлгээний хуулийн этгээдийн тухайн жилийн санхүүгийн тайланд аудитын үйлчилгээ үзүүлэхийг.

13.3.Энэ хуулийн 13.2-т заасан хараат бус байх нөхцөл, шаардлагыг зөрчсөн гэж үзвэл захиалагч, үйлчлүүлэгч болон гуравдагч этгээд нь хөрөнгийн үнэлгээний мэргэжлийн байгууллагад хандан гомдол гаргах эрхтэй.” Санал хураалт. Санал дэмжигдлээ.
18.Төслийн Дөрөвдүгээр бүлгийн гарчгийн “ХӨРӨНГИЙН ҮНЭЛГЭЭНИЙ ТУХАЙ ХУУЛЬ ТОГТООМЖИЙН ХЭРЭГЖИЛТЭД ХЯНАЛТ ТАВИХ,” гэснийг хасаж, гарчгийн “ТУСГАЙ ЗӨВШӨӨРӨЛ ОЛГОХ” гэснийг “ҮНЭЛГЭЭЧНИЙ ЭРХ БОЛОН ТУСГАЙ ЗӨВШӨӨРӨЛ ОЛГОХ ЖУРАМ” гэж өөрчилж, 15 дугаар зүйлийг 21 дүгээр зүйл болгон шилжүүлэх. Санал хураалт. Яасан гэсэн бэ Булгантуяа? Санал 83 хувиар дэмжигдлээ.
19.Төслийн 15 дугаар зүйлийн 15.1.2, 15.1.3, 15.1.4, 15.1.5 дахь заалтыг хасаж, мөн зүйлд доор дурдсан агуулгатай 21.1.3 дахь заалт нэмэх:

          “21.1.3.хөрөнгийн үнэлгээний мэргэжлийн байгууллагын үйл ажиллагаанд хяналт тавьж, төрийн зарим чиг үүргийг гэрээний үндсэн дээр гүйцэтгүүлэх;” Санал хураалт. Хүрэлбаатар гишүүнийг дуудаарай. Нөгөө санал гаргана гээд байгаа нь яаж байна шүү. Хүрч байна. Чанга уншиж болохгүй шүү дээ бас энэ чинь. Чанга уншъя таны юуг хүлээж авлаа.
20.Төслийн 17 дугаар зүйлийн 17.1 дэх хэсгийг 14.1 дэх хэсэг болгон шилжүүлж, мөн хэсгийн “, үнэлгээчний эрх олгох, сунгах, эрхийг төрөлжүүлэх, хүчингүй болгох нарийвчилсан” гэснийг хасах. Санал хураалт. Санал гаргасан ажлын хэсэг. Тэнд бас цаг алдаад байх юм. 
21.Төслийн 16 дугаар зүйлийн 16.2.1 дэх заалтын “инженер, эдийн засаг, бизнес, санхүү, нягтлан бодох бүртгэл, хууль зүйн болон үнэлгээ хийхтэй холбоотой аль нэг чиглэлээр” гэснийг хасаж, 16.2.2 дахь заалтын “5-аас доошгүй” гэснийг “хоёр ба түүнээс дээш” гэж өөрчлөх. Санал гаргасан ажлын хэсэг. Санал хураалт. Санал дэмжигдлээ.
22.Төслийн 17 дугаар зүйлийн 17.2, 17.3, 17.4, 17.5, 17.6, 17.7, 17.8 дахь хэсгийг доор дурдсанаар өөрчлөн найруулж, 15 дугаар зүйл болгох:

“15 дугаар зүйл.Үнэлгээчний эрх олгох, сунгах, түдгэлзүүлэх, сэргээх, хүчингүй болгох

15.1.Хөрөнгийн үнэлгээний мэргэжлийн байгууллага энэ хуулийн 14.1-д заасан шалгалтын дүнг үндэслэн үнэлгээчний эрхийг иргэнд гурван жилийн хугацаагаар олгоно. Энэ дээр чинь нэг тав гээд байгаад байгаа шүү дээ. Тэгсэн үү биш юм уу?
15.2.Үнэлгээчний эрх эзэмшигчид гэрчилгээ, тэмдэг олгох бөгөөд гэрчилгээ, тэмдгийн загварыг хөрөнгийн үнэлгээний мэргэжлийн байгууллага батална.

15.3.Үнэлгээчин нь үнэлгээчний эрхийн хугацаа дуусахаас нэгээс доошгүй сарын өмнө хугацаа сунгуулах өргөдөл гаргах эрхтэй.

15.4.Үнэлгээчний эрхийн хугацаа сунгуулах тухай өргөдөлд дараах баримт бичгийг хавсаргана:

           15.4.1.“Хөрөнгийн үнэлгээчин” гэрчилгээний хуулбар;

15.4.2.тэмдэгтийн хураамж төлсөн баримт.

15.5.Мэргэжлийн болон ёс зүйн зөвлөлийн дүгнэлтийг үндэслэн хөрөнгийн үнэлгээний мэргэжлийн байгууллага үнэлгээчний эрхийг гурван жилийн хугацаагаар нэг удаа сунгана.

15.6.Үнэлгээчний эрхийг дараах тохиолдолд түдгэлзүүлнэ:

           15.6.1.үнэлгээчин энэ хуулийн 12.1.3, 12.1.4, 12.1.7, 13.2-т заасан үүрэг, шаардлагыг биелүүлээгүй бол үнэлгээчний эрхийг зургаан сараар;
           15.6.2.энэ хуулийн 15.6.1-д заасан үнэлгээчний эрхийг түдгэлзүүлсэн нөхцөл арилсан тохиолдолд үнэлгээчний эрхийг сэргээнэ.

15.7.Дараах тохиолдолд үнэлгээчний эрхийг хүчингүй болгоно:

15.7.1.үнэлгээчин хүсэлт гаргасан;

           15.7.2.түдгэлзүүлсэн хугацаанд зөрчлөө арилгаж, үнэлгээчний эрхийг сэргээлгэх тухай хүсэлт ирүүлээгүй;

15.7.3.үнэлгээчний эрхийг сунгуулах тухай хүсэлт гаргаагүй;

           15.7.4энэ хуулийн 15.6.1-д заасан зөрчлийг давтан гаргасан тохиолдолд;

15.7.5.иргэний эрх зүйн чадамжгүйд тооцогдсон;

           15.7.6.үнэлгээчин гэмт хэрэг үйлдсэн тухай шүүхийн шийтгэх тогтоол хуулийн хүчин төгөлдөр болсон.

15.8.Хөрөнгийн үнэлгээчний эрхийг сунгаснаас хойш энэ хуулийн 12.1-д заасан үүргээ биелүүлсэн тохиолдолд үнэлгээчинд хөрөнгийн үнэлгээ хийх эрхийг хугацаагүй олгоно.

15.9.Олон улсад хүлээн зөвшөөрөгдсөн мэргэжлийн байгууллагаас үнэлгээчний эрх авсан Монгол Улсын иргэн болон гадаадын иргэн, харьяалалгүй хүнд үнэлгээчний эрх олгох шаардлагыг энэ хуулийн 14.1-д заасан журмаар зохицуулна.

15.10.энэ хуулийн 15.6.1-д зааснаас бусад тохиолдолд үнэлгээчинд үнэлгээчний ёс зүйн дүрмийн дагуу хариуцлага хүлээлгэнэ.” Санал гаргасан ажлын хэсэг. Санал хураалт. Гэсэн үг үү? Тийм. Ганхуяг гишүүн санал гаргах уу? Энэ үгүй ээ үгүй энэ санал уначихлаа. Ганхуяг гишүүн.

Х.Ганхуяг: Саяын юун дээр нэгдүгээрт зарчмын зөрүүтэй санал гаргая. Энэ хугацаа дээр нь 3 биш 5 жил болгомоор байна. 2 дугаарт санал хураалт дахин явуулж өгнө үү.
Ж.Ганбаатар: Зарчмын зөрүүтэй санал гаргавал бичгээр өгнө. Та юу ажилласангүй тийм ээ? Тэрийг эхлээд яая. Ганхуяг гишүүний сая нөгөө машин ажилласангүй. Тэгэхээр энэ саналыг хүчингүй болгоё гэсэн саналын томьёоллоор санал хураалт явуулъя. Гишүүд анхааралтай байхыг хүсье. Өмнөх саналыг хүчингүй болгоё. Энэ яагаад 12 болчхов? Анхааралтай байхыг. Зарчмын зөрүүтэй санал дэмжигдлээ. Санал хураалт дахин явуулъя. Санал хураалт. 5 жил гэсэн хугацаагаар шүү. 5 жил гэсэн хугацаагаар. Санал дэмжигдлээ. 23 тийм ээ одоо. 23 болохгүй.
23.Төслийн 18 дугаар зүйлийг доор дурдсанаар өөрчлөн найруулж, 16 дугаар зүйл болгох:

“16.1.Үнэлгээний хуулийн этгээд нь санхүү, төсвийн асуудал эрхэлсэн төрийн захиргааны төв байгууллагаас авсан тусгай зөвшөөрлийн үндсэн дээр хөрөнгийн үнэлгээний үйл ажиллагаа эрхэлнэ.

16.2.Үнэлгээний хуулийн этгээд дараах нөхцөл, шаардлагыг хангасан байна:

           16.2.1.хоёроос доошгүй үндсэн орон тооны үнэлгээчинтэй байх бөгөөд гүйцэтгэх захирал нь үнэлгээчний хугацаагүй эрх авсан байх;

          16.2.2.үйл ажиллагаа явуулах ажлын байр, техник хэрэгслээр хангагдсан

байх;

16.2.3.хөрөнгийн үнэлгээний үйл ажиллагаа эрхэлдэг байх;

16.2.4.мэргэжлийн хариуцлагын даатгалд даатгуулсан байх;

           16.2.5.үнэлгээний олон улсын болон үндэсний стандарт, журам, аргачлалд нийцсэн журамтай байх;

           16.2.6.үүсгэн байгуулагч, хувьцаа эзэмшигч нь гадаадын иргэн, хуулийн этгээд бол нийт хувьцааны гуравны нэгээс доошгүй хувийг Монгол Улсын иргэн үнэлгээчин эзэмшдэг байх;

           16.2.7.үнэлгээний хуулийн этгээдийн нийт хувьцааны гуравны хоёроос доошгүй хувийг энэ хуулийн 3.1.11-д заасан эрх авсан хувь хүн эзэмшдэг байх;

           16.2.8.жилд нэгээс доошгүй удаа нийтэд тустай мэргэжлийн үйл ажиллагаа явуулсан байх;

           16.2.9.үнэлгээний хуулийн этгээд нь тухайн жилд хийсэн үнэлгээний ажлын жагсаалт, оролцсон үнэлгээчин, шинжээч, туслахын нэрийг хөрөнгийн үнэлгээний мэргэжлийн байгууллагад цахимаар хүргүүлнэ.

16.3.Тусгай зөвшөөрөл эзэмшигчид гэрчилгээ олгох бөгөөд гэрчилгээний загварыг санхүү, төсвийн асуудал эрхэлсэн Засгийн газрын гишүүн батална.

26.4.Үнэлгээний хуулийн этгээд нь салбартай байж болох бөгөөд салбарт үндсэн орон тооны нэгээс доошгүй үнэлгээчинтэй байна. Салбарын гүйцэтгэх захиралд энэ хуулийн 8.4-т заасан заалт хамаарахгүй.” Санал гаргасан ажлын хэсэг. Санал гаргасан, 25 дээр байх. 25 дээр. Санал хураалт. Та чинь 25 дээр байх тийм ээ? Тийм 27 хоёр дээр. Санал дэмжигдлээ.
24.Төслийн 19 дүгээр зүйлийн 19.1.3, 19.1.4 дэх заалтыг доор дурдсанаар өөрчлөн найруулж, мөн зүйлд 17.1.8 дахь заалт нэмэх:

          “17.1.3.үнэлгээний хуулийн этгээдийн дүрэм;

17.1.4.энэ хуулийн 16.2.5-д заасан журам;

           17.1.8.мэдээллийн технологи, аюулгүй байдлын дотоод журам.” Санал гаргасан ажлын хэсэг, санал хураалт. Санал дэмжигдлээ.
25.Төслийн 19 дүгээр зүйлийн 19.2 дахь хэсгийн “гурван жилийн” гэснийг “таван жилийн” гэж, 19.3 дахь хэсгийн “нөхөрлөл” гэснийг “хуулийн этгээд” гэж тус тус өөрчилж, мөн зүйлд доор дурдсан агуулгатай 17.4 дэх хэсэг нэмэх:

“17.4.Үнэлгээний хуулийн этгээдийн үндсэн болон орон тооны үнэлгээчин нь судалгаа, эрдэм шинжилгээний чиглэлээс өөр давхар ажил эрхлэх, бусад үнэлгээний хуулийн этгээдэд гэрээгээр ажиллахыг хориглоно. Хүрэлбаатар гишүүн санал хэлье. Хүрэлбаатар гишүүний микрофоныг өгье.
Ч.Хүрэлбаатар: Би энэ үг дээр л энэ өөр давхар ажил эрхлэх гэдэг дээр л яагаад байна л даа. Хэтэрхий хязгаарлаад өрсөлдөөн яах, дээр нь бас маш сайн хүн авах боломжийг нь хаагаад байгаа юм биш биз дээ л гэж бодоод байна. Болормаа нэг тайлбар өгөөч. Одоо жишээлбэл ийм л юм болох гээд байна л даа. Сайн хүн авах гээд авах гэхээр яг тодорхой хөрөнгө үнэлэх шаардлага гарлаа гэж үзье. Тоног төхөөрөмж. Тэгээд яг нарийн тэрийг ажиллуулдаг мэргэжлийн инженер хүн авч ажиллуулахаар хэрэгцээ авах болохоор танайх ажил одоо давхар эрхлэхгүй гэдгээр тэрийг нь зөвшөөрөхгүй байдаг ч юм уу. 
Эсвэл сайн хүн тэр инженер хүн өөр дээрээ авъя гэхээр нөгөө хүн нь очиж ажиллахгүй. агаад гэвэл би танайд орчих юм бол өөр ажил эрхэлж чадахгүй болчих юм байна шүү дээ гээд орохгүй. Инженер хэрэгтэй шүү дээ үнэлгээ хийхэд. Гэтэл тэр хүн нь үндсэн нөгөө инженерээрээ авах цалин нь аягүй өндөр учраас тэр үнэлгээний компанид ажилд орохгүй байхгүй юу. Тэгэхээр энэ чинь өөрөө цаанаа асуудал үүсгээд байх юм шиг байна. Тэгээд үнэлгээ худлаа болдог. Би чадначууд бол зөндөө л байгаа шүү дээ. Сайн дураараа одоо би наадахыг чинь ёстой маш нарийн үнэлээд өгье. Хааш хааш нь метр бариад хэмжээд өндөр нь төд, өргөн төд гээд хэлчихнэ. Тэгэхээр одоо үнэлгээ нь болчихно гэж ойлгодог хүмүүс байгаа шүү дээ. 
Тэгэхээр энэ энэ заалтаа жоохон янзлаад биччихвэл яасан юм бэ л гэдэг зүйл хэлье. Хэрэв янзална гэх юм бол би нэг санал гаргаад байх шаардлагагүй. Энийгээ янзалъя л гэсэн үг. Хэрэв яавал энийг өөрчилмөөр байх юм. эгэхгүй бол бид нар хар даа юмыг сайн хийх гэж байгаад бүр салбарыг алга болгож байгаа. 
Ж.Ганбаатар: Таны гаргаж байгаа санал бол өөр ажил эрхэлж болно л гэж байгаа биз дээ тийм ээ?
Ч.Хүрэлбаатар: Тийм, битгий хязгаарлаач. Яг үнэн. Магадгүй гучин жилийн дараа…/үг тасрав/

Ж.Ганбаатар: Барилга дээр ажиллачхаад юм уу, дэлгүүрт худалдагч хийчхээд хийж болно тийм ээ. Заавал инженер дарга байхгүй.
Ч.Хүрэлбаатар: Яах вэ би инженер л яриад байгаа юм л даа. Яагаад гэвэл.
Ж.Ганбаатар: Заавал уу, жоохон бүтээлч байх л хэрэгтэй байх л даа. Гурван номер хариулъя хоёр минут, байж бай, хүлээж байгаарай дарахгүй.
Б.Болормаа: Одоо инженер хүн давхар ажил эрхэлж болно шүү дээ гишүүнээ. Хөрөнгийн үнэлгээний компани байгуулчихсан этгээдийг л бид нар өөр газар давхар ажил эрхэлж болохгүй гэж байгаа юм. Түүнээс биш тэнд одоо цэвэр нарийн мэргэжлийн инженер байж байхад тэр инженер хүн хөрөнгийн үнэлгээ хийх гээд энд гэрээгээр давхар экспертээр ажиллаж бол болно. Бид нар тэрийг бол ерөөсөө хориглоогүй.

Зөвхөн хуулийн этгээдийн этгээд байгуулсан энэ хүмүүсийн хувьд хариуцлагыг нь сайжруулахгүй бол одоо ингээд нөгөө замбараагүй нэг давхар ажил хийгээд яг аль ажлаа хийгээд байгаа нь мэдэгдэхгүй. Эсвэл тэнд очиж аудит хийгээд, эсвэл энд үнэлгээ хийгээд, эсвэл тэнд багш хийгээд ингээд үнэлгээний энэ ажил чинь өөрөө хавсарга төдий ажил болоод, тэгээд нэр хүнд нь нэг унаж байна. Хоёр гэвэл хариуцлага хүлээж чадахгүй болчхоод байгаа юм. Тийм учраас бид нар бол зөвхөн хөрөнгийн үнэлгээний хуулийн этгээдэд байгаа хүмүүс дээрээ л шаардлага тавьж байгаа. Иргэнээрээ үнэлгээчин хийж байгаа…/үг тасрав/
Ж.Ганбаатар: Энэ тэгээд байгууллага чинь одоо байнгын ажилтай байж чадах юм уу? Харин тийм.
Б.Болормаа: Чадна шүү дээ. Одоо яах вэ…/үг тасрав/

Ж.Ганбаатар: Жоохон нийгмийг жоохон бүтээлч болгоё л гэж байна шүү дээ. Одоо Хүрэлбаатар даргын санал бол, тэгээд л бүтээлч биш, зүгээр ийм юм руу одоо олон хүмүүс бид чинь одоо тийм олон сая хүнтэй биш.
Б.Болормаа: Одоо сайн инженер, сайн соёлын ажилтан бол…/үг тасрав/
Ж.Ганбаатар: Болормаа ойлголоо. Хүрэлбаатар даргын саналыг найруулгын чанараар аваад ажлын хэсэг авчихъя гэвэл бид санал хураалгаад явчхаж болж байна. Булгантуяа гишүүн нэг минут. Булгантуяа.

Х.Булгантуяа: Хөрөнгийн үнэлгээчин хувь хүн бол хоёр зуун наян хүн байгаа. Энэ нь ингээд нэмэгдэж болно. Одоо би жишээлбэл геологич байлаа гэхэд давхар би хөрөнгийн үнэлгээчин байж болно. Тэгээд би зүгээр уул уурхайдаа ажиллаад л, хааяа намайг гэрээлээд аваад би хөрөнгийн үнэлгээний ажилд гэрээгээр одоо татагдан оролцож бол болно. Энэ бол ямар ч асуудалгүй, нээлттэй. Бид нар ерөнхийдөө бол нэг энэ манай хөрөнгийн үнэлгээчид ч тэр, нягтлан бодох бүртгэлийнхэн ч гэсэн дээ тэр хөрөнгийн үнэлгээний бүр мэргэшсэн ийм компаниудыг бий болгоё. Одоо эдгээр компаниуд нь одоо ерөнхийдөө бол энэ хүмүүс үүсгэн байгуулагчид байна. Тэгэхээр энэ үүсгэн байгуулагч хүмүүс энэ компани дээрээ мэргэжлийн ажиллаад. Яагаад гэвэл бид нар эдгээр компаниудыг яагаад мэргэжлийн байгаач гэж хүсээд байна вэ гэхээр ийм юмнууд дээр хийх юм. 
Төрийн болон орон нутгийн өмчийг хувьчлах, үл хөдлөх эд хөрөнгийг худалдах, зээлийн барьцаанд ашиглах, өр төлбөрт тооцоход, төрийн болон орон нутгийн өмчийн оролцоотой хуулийн этгээдийг шинээр байгуулах, өөрчлөн байгуулах, хувь нийлүүлсэн хөрөнгийг өөрчлөхөд, ашигт малтмалын болон газрын тосны орд, байгалийн хийн одоо хөрөнгө болон байгалийн бусад баялгийг эдийн засгийн эргэлтэд оруулахад хөрөнгийн үнэлгээний зүйлийг төрийн болон орон нутгийн хэрэгцээнд буцаан…/минут дуусав/

Ж.Ганбаатар: Ойлгосон Булгантуяа гишүүн. Ганхуяг гишүүн.
Х.Ганхуяг: Тийм ажлын хэсэгт бас нэг чиглэл даргаа өгчихвөл бас зүгээр юм шиг байна. Яагаад гэхээр энэ тусгай зөвшөөрөл хүсэхэд ч байдаг юм уу, сунахад ч байдаг юм уу, нөгөө төрд байгаа мэдээллээ ингээд нэхэх байдлаар энэ чинь нэлээн юмнууд орчихсон байгаад байна л даа. Энэ чинь угаасаа нөгөө Нийтийн мэдээллийн ил тод байдлын тухай хуулиар төр өөр нөгөө байгаа мэдээллээ нэхэхгүй гэсэн заалтууд байгаа шүү дээ. Тэгэхээр тухайлбал одоо тэр нийгмийн даатгалын шимтгэл төлсөн лавлагаа гэнэ, санхүүгийн тайлан гэнэ, тэгээд энэ одоо сунгалт дээр ч байна. Анх зөвшөөрөл авахад ч гэсэн одоо тэр тусгай зөвшөөрлийнхөө гэрчилгээг авч ир гэж байгаа юм. Хуулийн этгээдийн улсын бүртгэлийн гэрчилгээ гэж байгаа юм. Тэгэхээр энийг Нийтийн мэдээлэл ил тод байдлын тухай хуульдаа нэгдүгээрт уячихмаар байгаа юм.
Хоёрдугаарт бол нөгөө Зөвшөөрлийн хууль дээр бол нөгөө бүртгэл мэдээллийн нэгдсэн сан гэж байж байгаа. Тэрэн дээр бол яг энэ зөвшөөрөлтэй холбоотой юм чинь бүгдээрээ тэнд одоо бүртгэгдэхээр явж байгаа, тусаад явж байгаа байхгүй юу. Энэ дээр үгүй ээ. Би зүгээр нэмээд л ярьчихлаа.
Ж.Ганбаатар: Цэрэнпунцаг гишүүн, дараа нь тодруулъя.

Ц.Цэрэнпунцаг: Энэ Хүрэлбаатар гишүүний сая ярьж байгаа энэ асуудлыг чинь бид нар ажлын хэсэг дээр ярьж байсан шүү дээ ер нь. Тэгээд л яах вэ энүүгээрээ л орсон юм байна л даа. Ер нь зүгээр яг энэ компанийг ийм чадвартай болгоно гээд л тэр хуулиараа зорьж хийгээд байх нь ямар байдаг юм. Уул нь зах зээлийнхээ хууль, тэр зарчмаараа зах зээл дээр бол одоо гарцаагүй тийм компаниудын өндөр мэргэшсэн, тийм бүр дотор нь зааж өгөөд байгаа шиг ийм үйлчилгээ авах шаардлагатай, тэр эрэлт нь байх юм бол энэ компаниуд чинь дагаад л үүсчих л байхгүй юу. Тэгээд өнөөдөр яагаад үүсэхгүй байгаа юм бэ гээд асуухаар бид нар өчнөөн ярьсан шүү дээ би уул нь тэгээд.
Ер нь зүгээр нэг одоо тэр нэг зарчим байгаа шүү дээ. Өнөөдрийн зах зээл дээр байхдаа яагаад одоо энэ үнэлгээний компаниуд маань ингээд үүсэхгүй, ингээд нэг үнэлгээчин ингээд л нэг ийм үнэлгээчний эрхтэй ингээд яваад байгаа юм гэхээр зэрэг зах зээл дээр нь эрэлт байхгүй л байгаа байхгүй юу. Тэгэх юм бол ингээд нөгөө талдаа ярихаар зэрэг төрийн өмчтэй компани, компаниудын хувьчлал яриад явж байхаар төрийн тэр өмчтэй компаниуд бол тусдаа төр дээрээ, тэр Төрийн өмчийнхөө газар газар дээр юм уу, үнэлгээнийхээ хэсгийг гаргаад л. Төрийн өмчийн компанийн үнэлгээ бол хэрүүлтэй болно шүү. Тэгэхээр тэрнийг задалж чадах ийм компани хуулиар байгуулна гэдэг нь бол би нэг л, нөгөө бодит байдал дээр бол шаардлагатай юм уу, үгүй юу гээд л би ажлын хэсэг дээр зөндөө л ярьсан юм л даа.
Ж.Ганбаатар: Хүрэлбаатар гишүүн тодруулъя.
Ч.Хүрэлбаатар: Хязгаарлаж өгснөөр хар даа энэ салбар хөгжинө гэж байхгүй. Яг бодитой болох юмыг нь амьдрал дээр би хэлэх үү. Үнэлгээ хийлгэх шаардлагатай, үнэлгээний компанийн үнэлгээчид нь орон тооных байна шүү гээд ганцхан нөхцөлд заагаад өгчихнө. Тэгээд тэр компани нь яана гээч одоо инженер нэртэй, гэхдээ яг тэр салбарын одоо хамгийн сайн хүн биш, тийм инженертэй. Нэг компани болохоор яг бид нар одоо Булгантуяа гишүүний тайлбарт итгээд ингээд гэрээгээр авч ажиллуулна гэж компани нь хасагдчихна. 
Тийм учраас тийм хязгаарлалтууд энэ дээр хэрэггүй. Үнэхээр салбараа хөгжүүлье гэж байгаа бол тэр ийм хязгаарлалтууд хэрэггүй. Тэр боломж нь бол нээлттэй байг. Тэгэхгүй бол одоо яг ганцхан л тийм нөхцөл тавина, үнэлгээчин нь орон тооны байна гэж хэлээд л тэр бүх өрсөлдөгчөө намнана. Тийм учраас энийг бол Булгантуяа засчихсан нь дээр байх. Дээр нь сая хэн Ганхуяг гишүүний хэлдэг төр өөрөө өөртөө байгаа мэдээллийг эд нараас авах шаардлагагүй шүү дээ. Тэгээд энүүгээ жоохон засмаар л байна.
Ж.Ганбаатар: Боломжгүй. Одоо ийм байна. Одоо энэ дээр ингээд ямар санал хариултын асуулт юуны цаг биш. Тэгэхээр ийм байна. Энэ ажлын хэсэг Хүрэлбаатар гишүүний саналыг авъя гэж байвал санал одоо эсхүл энийг би түр хойшлуулъя. Та нар дараа нь хураалгачхаж болж байна. Хэрэв авахгүй гэвэл би шууд санал хураалгалаа. Та хоёр эсхүл Хүрэлбаатар гишүүн ажлын хэсэгтэй ярилцаад би энэ хорин хэд билээ. Хорин тавдугаар зүйлийг би дараа нь хураалгаж болж байна л даа. Булгантуяа гишүүн нэг минут. Нэг минут энэ чинь асуулт хариултын цаг биш шүү. Нэг минут.
Х.Булгантуяа: Үүн дээр ерөнхийдөө бол ингэсэн юм. Энийг аль болохоор мэргэжлийн байлгая. Яагаад гэвэл эд нар ийм төрийн өмчийн хувьчлал, нягтлан бодох бүртгэлийн дөрвийн хоёр гэдэг чинь нөгөө IPO гаргадаг аж ахуйн нэгжүүд, гадаадын хөрөнгө оруулалттай аж ахуйн нэгжүүд гээд эд нарын хөрөнгийн үнэлгээ дээр одоо бол яг хувь хүмүүс хийгээд яваад байгаа юм. Гэхдээ эдгээр хүмүүс мэргэжлийн бус байна, эрсдэл дааж чадахгүй байна. Тэр хүмүүсийн хөрөнгийн үнэлгээнээс болоод хувь хүн байдаг юм уу, төрийн өмчит компани хохироход, тэгээд тэр хүмүүс ямар ч одоо эрсдэл даах чадваргүй байгаад байгаа учраас аж ахуйн нэгж болгоод, мэргэжлийн болгоод, зөвхөн тэдгээр аж ахуйн нэгжүүд нь ийм том хөрөнгийн үнэлгээ дээр ордог болъё гэж байгаа юм. 
Энэ хоёр хүн чинь болохоороо мэргэжлийн одоо орон тооны бус байна гээд байгаа чинь нэг бодлын үүсгэн байгуулагчид нь байхгүй юу. Тэрэн дээр бол ахиад гэчхээд хорин хөрөнгийн үнэлгээчин ч татан оролцуулж болно. Сая жишээлбэл AQR хийхэд банкнууд дээр AQR хийхэд Монголын бараг хөрөнгийн үнэлгээчин гэсэн хоёр зуун наян хүн бүгдээрээ татагдаж орсон юм байна лээ. Тэгээд юу гэж зөвлөсөн бэ гэхээр танай мэргэжлийн үнэлгээчид чинь чадвар жоохон тааруухан байна. Дээрээс нь нэмээд ерөнхийдөө бол эрсдэл даах чадвар муу байна.
Ж.Ганбаатар: Үндсэн үнэлгээчин гэдэг нь яг уншиж байгаа, гишүүд уншиж байгаа юм. Санал хураалт, ажлын хэсэг тайлбар өгч байгаа юм. Санал хураалт. Санал хураалт явуулъя уучлаарай. Хүрэлбаатар гишүүн бичгээр саналаа өгчхөж болно. Одоо би хангалттай хэлэлцүүлэг хийлгэлээ. Энэ санал дэмжигдсэнгүй. 
26.Төслийн 20 дугаар зүйлийн 20.1 дэх хэсгийг доор дурдсанаар өөрчлөн найруулах:

“18.1.Үнэлгээний хуулийн этгээд нь хөрөнгийн үнэлгээний үйл ажиллагаа эрхлэх тусгай зөвшөөрлийн хугацаа дуусахаас 30-аас доошгүй хоногийн өмнө зөвшөөрөл сунгуулах тухай өргөдлийг санхүү, төсвийн асуудал эрхэлсэн төрийн захиргааны төв байгууллагад цахимаар хүргүүлнэ.” Гишүүд анхааралтай байгаарай. Санал хураалт явуулъя. Санал хураалт. Энэ заалт нь уначихлаа. Хүрэлбаатар гишүүн та нэг санал гаргачхаад. Энэ бол зүгээр танд хамаагүй юу. 26. Хүрэлбаатар гишүүн санал гаргая.
Ч.Хүрэлбаатар: Энэ дээр би саналаа уншиж байгаад санал өгч амжсангүй. Уучлаарай. Дахин санал хураалгаж өгнө үү.

Ж.Ганбаатар: Хүрэлбаатар гишүүний гаргасан горимын саналаар дахин санал хураалт. Өмнөх санал хураалтыг хүчингүй болгоё. Өмнөх санал хураалтыг гишүүд анхааралтай байхыг хүсье. Санал дэмжигдлээ. Горимын санал дэмжигдсэн учраас санал хураалтыг дахин явуулъя. Гишүүд анхааралтай байхыг хүсье. Дэмжээрэй даргаа. Баярлалаа. Санал дэмжигдлээ. 
27.Төслийн 20 дугаар зүйлийн 20.2 дахь хэсгийн “зөвшөөрлийг гурав хүртэл жилийн хугацаагаар” гэснийг “зөвшөөрлийн хугацааг анх олгосон хугацаагаар” гэж өөрчилж, мөн зүйлийн 20.3 дахь хэсгийг доор дурдсанаар өөрчлөн найруулах:

“18.3.Хөрөнгийн үнэлгээний үйл ажиллагаа эрхлэх тусгай зөвшөөрлийн хугацааг сунгахад дараах баримт бичгийг бүрдүүлнэ:

18.3.1.тусгай зөвшөөрөл сунгуулах тухай өргөдөл;

           18.3.2.үндсэн орон тоонд ажиллаж байгаа үнэлгээчний нийгмийн даатгалын шимтгэл төлөлтийн лавлагаа;

18.3.3.үнэлгээчний ёс зүйн тодорхойлолт;

18.3.4.улсын тэмдэгтийн хураамж төлсөн баримт;

           18.3.5.татварын өргүй байх. Санал гаргасан ажлын хэсэг. Санал хураалт. Хүрэлбаатар гишүүн, Ганхуяг гишүүн хоёроор тасаллаа. Хүрэлбаатар гишүүн санал хэлье. 
Ч.Хүрэлбаатар:  Ажлын хэсэг дээр энэ зөвшөөрлийн хугацааг анх болгосон хугацаагаар нь гэж байна. Тэгэхээр таван жил гэж засаж, одоо ойлгож ойлгоод явчхаж болох уу нэг.

Хоёрдугаарт нь энэ түрүүн Ганхуяг гишүүн хэлээд байсан. Нийгмийн даатгалын шимтгэл төлөлтийн лавлагааг төр хараа өөрөө дахиад төрийн нэг байгууллагын гаргадаг бичгийг нэхэхээр оруулж ирсэн байна. Улсын тэмдэгтийн хураамж төлсөн бичиг энийг бас нэхэж байгаа юм байна, татварын өргүй байх гээд. Энэ бол зүгээр илүү дарамт, илүү ажлууд байхгүй юу. Үнэлгээний үнэлгээчний ёс зүйн тодорхойлолтыг нэхэх юм уу? Одоо ёс зүйгүй үнэлгээчин байна гэвэл одоо юуг нь сонгохгүй юм байна гэж ойлгох юм уу? Тэр тусгай зөвшөөрөл сунгуулах өргөдлөө өглөө. Тэгээд тэр одоо үнэлгээчин ч юм уу, аж ахуйн нэгж нь ямар нэгэн зөрчил бүртгэгдээгүй бол тэгээд л автоматаар өгдөг болгочих хэрэгтэй шүү дээ. Тэгэхгүй бол өргөдлийг нь авна. Дахиад ёс зүйн тодорхойлолт авна. Гай болоод тэр үнэлгээний компани дээр нь нэг ажилтан нь одоо ёс зүйн жижиг алдаа гаргачих юм бол тэгээд тэр компани үнэлгээний юуг өгөхгүй юм уу, эсвэл тэр хүнд одоо та ёс зүйгүй байна гээд хасчих юм уу? 
Ёс зүй гэдэг үнэлгээний компани гэхэд хүний ёс зүй яг ямар ёс зүй нь энд их чухал байгаад байгаа юм. Тэгээд ингээд хэрэггүй. Энэ аягүй тийм субьектив шаардлагагүй байгаа байхгүй юу. Тэгээд энүүгээрээ шалтгаалаад одоо хэн нэгэн хүнд онцгой давуу эрх мэдэл өгөх ийм нөхцөл байдал үүсчих юм биш үү гээд ийм хоёр асуулт байгаа. Эхнийх нь таван жил. Дараагийнх нь энийгээ зүгээр өргөдөл өгөөд, зөрчил бүртгэгдээгүй бол шууд автоматаар сунгадаг байхаар хийчихвэл яасан юм бэ? Хариулт авъя.

Ж.Ганбаатар: Хариулт гэж байхгүй л дээ. Санал хэлнэ. Ганхуяг гишүүн.
Х.Ганхуяг: Хүрэлбаатар гишүүн бол үндсэндээ яг миний хэлэх гэж байсныг хэлчихлээ л дээ. Одоо энэ Зөвшөөрлийн шинэчилсэн найруулга дээр бол яг төр өөртөө байгаа мэдээллээ нэхэхгүй, Нийтийн ил тод байдлын тухай хуульд нийцүүлээд орчихсон байгаа. Мөн нөгөө бүртгэлийн мэдээллийн санд байгаа мэдээлэл нь угаасаа зөвшөөрөл хүсэгчтэй холбоотой бүх мэдээлэл нь байх юм. Тэгэхээр энэ дээр нийгмийн даатгал төлсөн юм уу, төлөөгүй юм эд нар бол угаасаа л төр өөрөө энэ юмнуудаа мэдээллийн сангаасаа татаж авахаар зохицуулалт хийж өгмөөр байгаа юм. 
Хоёрдугаарт болохоор тэр ёс зүйн тодорхойлолтыг сая ёс зүйн тодорхойлолтыг яг хэн хийх вэ гэдэг нь аягүй тийм сонин асуулт л гарч ирээд байна л даа. Тэгээд энэ дээр нэг тайлбар авчихвал.
Ж.Ганбаатар: Үгүй ээ, үгүй, зөвхөн санал хэлэх л боломжтой хариулт гэж байхгүй. Тийм санал хураалт явуулъя. Санал хураалт. Анхааралтай байхыг хүсье. Төр юм байна бас нэг хүмүүсээсээ шаардлага аваад явсан нь зөв байх. Таваар гэдгийг нь болчихсон шүү дээ. Тав гэдэг нь. Тэрийг нэг гаргаад өгчихөд боломжгүй юм байхгүй байлгүй дээ. Гайгүй байлгүй дээ. Тэгээд нийцүүлнэ биз. Булгантуяа гишүүн тайлбар өгье. Тэгэхдээ санал дэмжигдчихлээ. Тайлбар өгье, нэг минут.

Х.Булгантуяа: Энэ баримт бичгийг бүрдүүлэх гэдэг дээр нийгмийн даатгалын шимтгэлийн лавлагаа гэдгийг нь хасчихвал болно. Энэ нөгөө Зөвшөөрлийн хууль одоогоор батлагдаж гараагүй байгаа учраас одоо мөрдөгдөж байгаа Зөвшөөрлийн хуультай уялдуулахаар ийм болчхоод байгаа юм. Энэ үнэлгээчний ёс зүйн тодорхойлолт гэж үнэлгээчний мэргэжлийн байгууллага нь Ёс зүйн хороо, дээрээс нь мэргэжлийн хороо гэж хоёр хороотой байна. Энэ бол үүсгэн байгуулагч аж ахуйн нэгжийн хувьд орон тооны нэг, хоёр гурван хөрөнгийн үнэлгээчинтэй байх юм. Тэгэхээр эдгээр хүмүүс нь одоо бас энэ мэргэжлийн ёс зүй гэдэг нь олон улсын стандартын дагуу бас тодорхойлогдчихсон байгаа. Нэг мэргэжлийнхээ ёс зүйг дагасан ил тод байдаг, дүрэм журмын дагуу ажилладаг хүмүүст дарамт шахалт үзүүлдэггүй, шаардлагатай тохиолдолд өндрөөр, шаардлагатай тохиолдолд шаардлагагүй тохиолдолд багаар үнэлдэг ч байдаг юм уу ийм мэргэжлийн болон ёс зүйн алдаа одоо гаргахгүй байх гэдэг бас нэг ийм шаардлагыг тавьж байгаа юм. 
Яагаад гэвэл энэ нийтийн эрх зүйд нөлөөлөх энэ хөрөнгийн үнэлгээнүүдийг нь аж ахуйн нэгж хийх учраас бас замбараагүй хаяж байж бас болохгүй болчхоод байгаа юм. Төрийн өмчит компаниас авхуулаад, хувьчлалтай холбоотойгоор, гадаадын хөрөнгийн үнэлгээтэй холбоотойгоор, хөрөнгө оруулалттай компанитай холбоотой.
Ж.Ганбаатар: Санал дэмжигдлээ. 28.Төслийн 20 дугаар зүйлийн 20.5, 20.6 дахь хэсгийг тус тус хасах. Санал гаргасан ажлын хэсэг. Санал хураалт. Гишүүд анхааралтай байхыг хүсье. Санал хураалт. Дараагийн санал явлаа. Санал дэмжигдлээ.
29.Төслийн 21 дүгээр зүйлийн 21.1.1 дэх заалтын “хуулиар тогтоосон” гэснийг “хуулийн 16.2-т” гэж өөрчилж, мөн зүйлийн 21.1.2, 21.1.3 дахь заалтыг тус тус хасах. Санал гаргасан ажлын хэсэг. Санал хураалт. Тэгье санал хураалт. Санал дэмжигдлээ.
30.Төслийн 21 дүгээр зүйлийн 21.2 дахь хэсгийн “нөхөрлөлийн” гэснийг “хуулийн этгээдийн” гэж, мөн заалтын “үйлчилгээний” гэснийг “хөрөнгийн үнэлгээ хийх” гэж тус тус өөрчилж, мөн зүйлд 19.1.2 дахь заалт нэмэх:

         “19.1.2.энэ хуулийн 17.4-т заасныг зөрчсөн үнэлгээний хуулийн этгээдийг.” Санал гаргасан ажлын хэсэг. Санал хураалт. Санал дэмжигдлээ.
31.Төслийн 22 дугаар зүйлийн 22.1.3 дахь заалтыг доор дурдсанаар өөрчлөн найруулах:

          “20.1.3.хөрөнгийн үнэлгээг үнэлгээний олон улсын болон үндэсний стандарт, журам, аргачлалын дагуу хийж гүйцэтгээгүй;

         20.1.4.энэ хуулийн 16.2-т заасан нөхцөл, шаардлагыг хоёр ба түүнээс дээш удаа зөрчсөн.” Санал хураалт. Санал гаргасан ажлын хэсэг. Санал дэмжигдлээ.
32.Төслийн 22 дугаар зүйлийн 22.1.5 дахь заалтын “шинжээчийн дүгнэлтээр” гэснийг “шүүхийн шийдвэрээр” гэж өөрчилж, мөн зүйлд доор дурдсан агуулгатай 20.1.7 дахь заалт нэмэх:

         “20.1.7.үнэлгээний хуулийн этгээдэд хийх чанарын хяналтыг гүйцэтгэхэд ажлын байр, баримт бичиг, бусад шаардлагатай мэдээлэл гаргаж өгөөгүй, үзүүлэхээс зайлсхийсэн.” Санал гаргасан ажлын хэсэг. Санал хураалт. Санал дэмжигдлээ.
33.Төслийн 22 дугаар зүйлийн 22.1.6, 22.1.7 дахь заалтыг тус тус хасах. Санал хураалт. Хэн сугалчхав? 1, 2. Бат-Эрдэнэ гишүүнээ та ирцдээ орчхооч. Ирцээ орчхоод гарчхаж болно та. Тийм баярлалаа. Анхаарлыг бас л. Санал хураалт гишүүд анхааралтай байхыг хүсье. Санал хураалт. Санал дэмжигдлээ.
34.Төслийн Тавдугаар бүлгийн гарчгийн “ҮНЭЛГЭЭНИЙ МЭРГЭЖЛИЙН ХОРОО, ӨӨРӨӨ УДИРДАХ” гэснийг, мөн 23 дугаар зүйлийг бүхэлд нь хасах. Санал гаргасан ажлын хэсэг. Аргагүй нэг жил ажилласан юм. Даваасүрэн гишүүнээ. Бас сайн ажилласан. Санал хураалт. Манай Хүрэлбаатар дарга, Ганхуяг эд нар чинь бас их хэт либерал болсон байна шүү бас. Санал дэмжигдлээ.
35.Төслийн 24 дүгээр зүйлийг доор дурдсанаар өөрчлөн найруулж, 22 дугаар зүйл болгох:

“22 дүгээр зүйл.Хөрөнгийн үнэлгээний мэргэжлийн байгууллага

22.1.Хөрөнгийн үнэлгээний мэргэжлийн байгууллага /цаашид “мэргэжлийн байгууллага” гэх/ нь үнэлгээчин, үнэлгээний хуулийн этгээдийн гишүүнчлэлтэй, мэргэжлийн ёс зүй, хараат бус байдлыг хангах, үнэлгээчинд мэргэжил, арга зүйн дэмжлэг үзүүлэх зорилго бүхий нийтийн эрх зүйн хуулийн этгээд мөн.

22.2.Мэргэжлийн байгууллагын дэргэд үнэлгээчний мэргэжлийн болон ёс зүйн алдаа гаргасан тухай иргэн, хуулийн этгээдээс ирүүлсэн гомдлыг хянан шийдвэрлэх үүрэг бүхий Мэргэжлийн болон Ёс зүйн зөвлөл ажиллана.

22.3.Энэ хуулийн 22.2-т заасан Мэргэжлийн болон Ёс зүйн зөвлөлийн бүрэлдэхүүн, ажиллах журмыг мэргэжлийн байгууллага батална.

22.4.Мэргэжлийн байгууллага нь дүрэмтэй байна.

22.5.Мэргэжлийн байгууллагын санхүүжилт нь дараах эх үүсвэрээс бүрдэнэ:

22.5.1.гишүүнчлэлийн хураамж, хандив, тусламж;

22.5.2.мэргэжлийн шалгалтын хураамж, сургалтын төлбөр;

22.5.3.захиалгаар гүйцэтгэсэн ажлын төлбөр;

22.5.4.хэвлэн нийтлэлийн орлого;

          22.5.5.үнэлгээний мэдээлэл болон үйлчилгээний төлбөр. Санал хураалт. Түүнээс өөр юм. санал дэмжигдлээ.
36.Төслийн 25 дугаар зүйлийг доор дурдсанаар өөрчлөн найруулж, 23 дугаар зүйл болгох:

“23 дугаар зүйл.Мэргэжлийн байгууллагын чиг үүрэг

23.1.Мэргэжлийн байгууллага дараах чиг үүргийг хэрэгжүүлнэ:

           23.1.1.үнэлгээчин, үнэлгээний хуулийн этгээдийг мэргэжил, арга зүйн удирдлага, зохион байгуулалт, зөвлөгөө, мэдээллээр хангах;

           23.1.2.үнэлгээчний эрх олгох, сунгах, түдгэлзүүлэх, сэргээх, хүчингүй болгох;

           23.1.3.үнэлгээчнийг бэлтгэх, эрх олгох, сунгах, мэргэшүүлэх сургалт, шалгалтыг зохион байгуулах;

           23.1.4.үнэлгээний үндэсний стандартыг боловсруулах, олон улсын стандартыг орчуулах, хэрэглээний тайлбар, зөвлөмж гаргах;

          23.1.5.олон улсын хөрөнгийн үнэлгээний тайлагналын стандартын загвар, зааврыг үндэсний онцлогт тохируулан боловсруулан гаргах;

          23.1.6.үнэлгээчний хууль ёсны эрх ашгийг хамгаалах, мэргэжлийн үйл ажиллагаанаас үүсэх эрсдэлийг бууруулах арга хэмжээ авах;

          23.1.7.энэ хуулийн 25.1-д заасан хөрөнгийн үнэлгээний мэдээллийн санг бүрдүүлж ажиллуулах;

          23.1.8.хөрөнгийн үнэлгээ хийх чиглэлээр мэргэшсэн, тэргүүлэх үнэлгээчний зэрэг олгох, түдгэлзүүлэх, цуцлах;
          23.1.9үнэлгээний тайланд хийсэн магадалгааг хянаж, дүгнэлт гаргах.” Санал хураалт. Санал гаргасан ажлын хэсэг. Хурдан уншлагын юманд л. Нэг жилийн хугацаанд бараг бүгдийг нь шинээр бичсэн юм байна л даа. 37 төслийн, санал дэмжигдлээ.
37.Төслийн 26 дугаар зүйлийг доор дурдсанаар өөрчлөн найруулж, 24 дүгээр зүйл болгох:

“24 дүгээр зүйл.Мэргэжлийн байгууллагын удирдлага, зохион байгуулалт

24.1.Мэргэжлийн байгууллага нь нийтийн эрх зүйн хуулийн этгээдийн хувьд түүний удирдлага, зохион байгуулалтыг энэ хуулиар тогтооно.

24.2.Мэргэжлийн байгууллагын эрх барих дээд байгууллага нь Их хурал байна.

24.3.Их хурал мэргэжлийн байгууллагын гишүүдийн төлөөллөөс бүрдэх бөгөөд дараах бүрэн эрхийг хэрэгжүүлнэ:

           24.3.1.мэргэжлийн байгууллагын дүрэм, үнэлгээчний ёс зүйн дүрэм, гишүүнчлэлийн журмыг батлах, түүнд нэмэлт, өөрчлөлт оруулах;
24.3.2.үйл ажиллагааны болон санхүүгийн тайланг хэлэлцэх;

24.3.3.удирдах зөвлөлийн гишүүдийг сонгох, чөлөөлөх;

24.3.4.гишүүнчлэлийн хураамжийн хэмжээг тогтоох;

           24.3.5.хууль тогтоомжид заасан бусад.

24.4.Их хурал нь ээлжит болон ээлжит бус хэлбэртэй байх бөгөөд ээлжит хурлыг дөрвөн жилд нэг удаа хуралдуулна.

24.5.Их хурлаас 15 гишүүний бүрэлдэхүүнтэй удирдах зөвлөлийг дөрвөн жилийн хугацаатай сонгох бөгөөд түүний бүрэлдэхүүнд Санхүүгийн зохицуулах хороо, санхүү, төсвийн асуудал эрхэлсэн төрийн захиргааны төв байгууллага, барилга, хот байгуулалтын асуудал эрхэлсэн төрийн захиргааны төв байгууллагын төлөөлөл болох гурваас доошгүй үнэлгээчин байна.

24.6.Удирдах зөвлөл дараах бүрэн эрхийг хэрэгжүүлнэ: хуулийг бүгдийг нь.
           24.6.1.ээлжит болон ээлжит бус Их хурлыг зарлан хуралдуулах;

           24.6.2.үйл ажиллагааны бодлого, хөтөлбөрийг хэрэгжүүлэх, ажлын төлөвлөгөөг хэлэлцэн батлах, түүний хэрэгжилтэд хяналт тавих;

           24.6.3.жилийн төсвийг баталж, санхүүгийн тайланг хэлэлцэх;

           24.6.4.удирдах зөвлөлөөс тэргүүнийг сонгох, чөлөөлөх, түүний цалингийн хэмжээг тогтоох;

           24.6.5.гүйцэтгэх захирлыг тэргүүний санал болгосноор томилох, чөлөөлөх, гэрээ байгуулах эрх олгох;

          24.6.6.гүйцэтгэх захирлын цалин, урамшууллын хэмжээ, ажлын албаны бүтэц, орон тоог батлах;

          24.6.7.салбар хороо, холбоодыг байгуулах, нэгтгэх, татан буулгах, гишүүнээр элсүүлэх, хасах, тэдгээрийн үйл ажиллагааны журмыг батлах;

          24.6.8.Мэргэжлийн зөвлөлийн гишүүнд нэр дэвшүүлэх, сонгон шалгаруулах, томилох журмыг батлах.

24.7.Удирдах зөвлөл улиралд нэгээс доошгүй удаа хуралдах бөгөөд нийт гишүүдийн дийлэнх олонх оролцсоноор хурал хүчин төгөлдөр болно.

24.8.Мэргэжлийн байгууллага нь өдөр тутмын үйл ажиллагааг эрхлэн явуулах ажлын албатай байх бөгөөд гүйцэтгэх захирал ажлын албаны үйл ажиллагааг удирдлагаар хангана.

24.9.Мэргэжлийн байгууллагын гүйцэтгэх захирал дараах бүрэн эрхийг хэрэгжүүлнэ:

           24.9.1.ажлын албаны орон тоо, төсөв, гүйцэтгэл, үйл ажиллагааны болон санхүүгийн тайланг удирдах зөвлөлөөр хэлэлцүүлж, батлуулах;

          24.9.2.ажлын албаны орон тооны ажилтныг томилох, чөлөөлөх;

          24.9.3.ёс зүйн зөвлөлийн гишүүнийг томилох, чөлөөлөх;

          24.9.4.мэргэжлийн байгууллагыг төлөөлөх, гадаад, дотоодын байгууллагатай гэрээ, хэлэлцээр байгуулах;

          24.9.5.хууль тогтоомжид заасан бусад бүрэн эрх.” Санал хураалт. Би яах вэ энэ Их Хурлын дарга. Харин Булгантуяа. Санал дэмжигдлээ.
38.Төслийн 27 дугаар зүйлийг бүхэлд нь хасах. Санал хураалт. Санал дэмжигдлээ.
39.Төслийн 28 дугаар зүйлийн 28.4 дэх хэсгийн “ашиглах” гэсний дараа “, мэдээллийн аюулгүй байдлыг зохицуулсан” гэж нэмж, мөн зүйлийн 28.2.4 дэх заалтын “Эд хөрөнгийн эрхийн улсын бүртгэлийн тухай хуулийн 33 дугаар зүйлд заасны дагуу” гэснийг, 28 дугаар зүйлийн 28.3, 28.5 дахь хэсгийг тус тус хасах. Санал хураалт. Санал гаргасан ажлын хэсэг. Заавал хэлэх ёстой юу тийм ээ? Санал дэмжигдлээ.
40.Төслийн 29 дүгээр зүйлийг доор дурдсанаар өөрчлөн найруулж, 26 дугаар зүйл болгох:

“26 дугаар зүйл.Үнэлгээний үйл ажиллагаа эрхлэх этгээдийн мэргэжлийн хариуцлагын даатгал

26.1.Үнэлгээний үйл ажиллагаанд алдаа гаргасны улмаас холбогдох этгээдэд учруулсан хохирлыг нөхөн төлөх зорилгоор үнэлгээчин, үнэлгээний хуулийн этгээд мэргэжлийн хариуцлагын даатгалд даатгуулна.

26.2.Үнэлгээний үйл ажиллагаа эрхлэх үнэлгээчин, үнэлгээний хуулийн этгээд нь даатгалын байгууллагыг өөрөө сонгоно.

26.3.Мэргэжлийн хариуцлагын даатгалын хураамжийн хэмжээг үнэлгээчин, үнэлгээний хуулийн этгээд, даатгалын байгууллага харилцан тохиролцож тогтооно.

26.4.Мэргэжлийн хариуцлагын даатгалын хураамжийн доод хэмжээг мэргэжлийн байгууллага тогтооно.

26.5.Үйлчлүүлэгч, захиалагчийн тусгайлсан шаардлагаар тухайн үнэлгээний ажлыг мэргэжлийн хариуцлагын даатгалд даатгуулж болно.” Санал гаргасан ажлын хэсэг, санал хураалт. Харин тийм. Даргад сайн хэлээд л маргааш одоо. 41 санал дэмжигдлээ.
41.Төслийн 30 дугаар зүйлд доор дурдсан агуулгатай 27.2 дахь хэсэг нэмэх:

“27.2.Энэ хуулийг зөрчсөн албан тушаалтны үйлдэл нь гэмт хэргийн шинжгүй бол Төрийн албаны тухай хуульд заасан хариуцлага хүлээлгэнэ.” Санал гаргасан ажлын хэсэг, санал хураалт. Найруулгын чанартай санал байгаа шүү. Булгантуяа 4, 4 гэхээр хүмүүс бас юу яачих вий дээ. Ард нь. 42 уу?
42.Төсөлд доор дурдсан агуулгатай 28 дугаар зүйл нэмэх:

“28 дугаар зүйл.Шилжилтийн үеийн зохицуулалт

28.1.Энэ хууль хүчин төгөлдөр болохоос өмнө хөрөнгийн үнэлгээ хийх тусгай зөвшөөрөл эзэмшигч нь энэ хууль хүчин төгөлдөр болсон өдрөөс хойш зургаан сарын дотор энэ хуульд нийцүүлэн үнэлгээчний эрхээ сунгуулах, шинэчлэх тухай хүсэлт гаргана.” Санал гаргасан ажлын хэсэг, санал хураалт. Санал дэмжигдлээ. Даваасүрэн гишүүн дэмжсэн байна.
43.Төсөлд доор дурдсан агуулгатай 29 дугаар зүйл нэмэх:

“29 дүгээр зүйл.Хууль хүчин төгөлдөр болох

29.1.Энэ хуулийг 2023 оны 01 дүгээр сарын 01-ний өдрөөс эхлэн дагаж мөрдөнө.” Санал гаргасан ажлын хэсэг, санал хураалт. Зарчмын зөрүүтэй санал бас нэлээн байна. Дагаж байгаа хууль дээр хэд хэдэн санал байна. Санал дэмжигдлээ.
44.Төслийн талаарх саналын томьёолол дэмжигдсэнтэй холбогдуулан төслийн бүтэц, нэр томьёо, хэл найруулга, дэс дараалал, бүлэг, зүйл, заалтын дугаарыг нийцүүлж өөрчлөх. Санал гаргасан ажлын хэсэг, санал хураалт. Санал дэмжигдлээ. 
Найруулгын санал. 1 санал байна. 

1.Төслийн 5 дугаар зүйлийн 5.1.3 дахь заалтын “заасан” гэсний дараа “тохиолдолд” гэж, 6 дугаар зүйлийн 6.3.2 дахь заалтын “шинж” гэсний дараа “байдал” гэж, 8 дугаар зүйлийн 8.2.4, 8.2.5 дахь заалтын “хөдлөх” гэсний дараа “эд” гэж, 15 дугаар зүйлийн 15.1.1 дэх заалтын “үнэлгээний” гэсний өмнө “хөрөнгийн” гэж, 21 дүгээр зүйлийн 21.3 дахь хэсгийн “нөхцөл” гэсний дараа “, шаардлага” гэж тус тус нэмэх.

2.Төслийн 3 дугаар зүйлийн 3.1.10 дахь заалтын “эмзэг хэсгийн” гэснийг “зорилтот бүлгийн” гэж, 7 дугаар зүйлийн 7.4 дэх хэсгийн “Стандартчиллын төв байгууллага” гэснийг “Стандартчилал, техникийн зохицуулалтын асуудал хариуцсан төрийн захиргааны байгууллага” гэж, 8 дугаар зүйлийн гарчгийн “аргачлал, заавар” гэснийг “журам, аргачлал” гэж, 8.2 дахь хэсгийн, 8.2.10 дахь заалтын “аргачлал, зааврыг” гэснийг “аргачлалыг” гэж, 11 дүгээр зүйлийн 11.1.3 дахь заалтын “Өөрөө Удирдах” гэснийг “үнэлгээний мэргэжлийн” гэж, 19 дүгээр зүйлийн 19.1.5 дахь заалтын “гишүүд болон туслах үнэлгээчдийн” гэснийг “үнэлгээчний” гэж, 19.1.6 дахь заалтын заалтын “Өөрөө Удирдах Байгууллагаас” гэснийг “хөрөнгийн үнэлгээний мэргэжлийн байгууллагаас авсан” гэж, 20 дугаар зүйлийн 20.2 дахь хэсгийн “журам, стандартыг” гэснийг “стандарт, журам, аргачлалыг” гэж, 28 дугаар зүйлийн 28.1 дэх хэсгийн “Өөрөө Удирдах Байгууллага нь” гэснийг “Мэргэжлийн байгууллага нь” гэж, мөн хэсгийн 28.2.1 дэх заалтын “судалгаа эрхлэгч” гэснийг “судалгааны” гэж тус тус өөрчлөх.

3.Төслийн нэрийн “ХУУЛЬ” гэснийг, 3 дугаар зүйлийн 3.1.4 дэх заалтын “төрийн болон орон нутгийн захиргааны байгууллага,” гэснийг, 3.1.9 дэх заалтын “журмын дагуу” гэснийг, 3.1.10 дахь заалтын “аливаа” гэснийг, 22 дугаар зүйлийн 22.1.5 дахь заалтын “ноцтой” гэснийг тус тус хасах. Санал гаргасан ажлын хэсэг. Даваасүрэн гишүүн санал хэлье.
Ц.Даваасүрэн: Энэ ингээд найруулгын санал хураагдаж байна шүү дээ. Тэгэхээр дөчин дөрөв дээр бас найруулгын эрх авчхаж байгаа байхгүй юу. Энэ ер нь болохгүй дээ. Ёстой нөгөө нэг хууль заслаа гэдэг юм руу л явна шүү. Хэл найруулга гээд дөчин дөрөв дээр дахиад эрх авчхаж байгаа байхгүй юу. Найруулгаа нэг мөр л хийх ёстой шүү дээ.

Ж.Ганбаатар: Дөчин дөрөв бол зүгээр наашаа цаашаа гүйж байгаа юм. 

Ц.Даваасүрэн: Үгүй ээ, хэл найруулга гээд байна хөөе, болохгүй байхгүй юу. Найруулгыг бол заавал ингэж батлах хэрэгтэй. Тэгэхгүй дараа нь яах юм өөрчлөлт орчихсон байдаг. Санал хураалт явчихсан байдаг. Найруулгаараа өөрчилсөн шүү дээ гээд ингээд унана шүү дээ, болохгүй. Үгүй ээ, ер нь найруулгыг ингэж авч болохгүй. Найруулага чинь заавал санал хураагдах ёстой эд байхгүй юу. 

Ж.Ганбаатар: Тэгэхдээ энэ сүүлийн үед бол дандаа ингэж явж байгаа. 

Ц.Даваасүрэн: Харин буруу байгаад байгаа байхгүй юу.

Ж.Ганбаатар: Тамгынхан энийг бүх Байнгын хороо анхаармаар байгаа юм.
Ц.Даваасүрэн: Тэгвэл найруулгын саналыг ерөөсөө хураахаа болих хэрэгтэй байхгүй юу. Хэрвээ тэгж л байгаа юм бол.
Ж.Ганбаатар: Энэ Тамгын газрын, бас Даваасүрэн гишүүний юуг анхаарах хэрэгтэй. Тэд сүүлийн үед бол дандаа л бүх зүйл ингэж явж байгаа.
Ц.Даваасүрэн: Тийм сүүлийн үед яг тэгж харагдаад байна лээ. Тэгэхээр энэ чинь ингээд дараа нь найруулга хийсэн гээд унах байхгүй юу Чинзориг. Жоохон л үг орчиход л хууль аюултай шүү дээ. Нэг үсэг нэмэхэд л хууль өөрчлөгдөнө шүү дээ. Нэг бол найруулгын саналаа болих хэрэгтэй болох байхгүй юу. Тийм тэгж явах хэрэгтэй. Тэгэхгүй бол дараа нь ингээд энэ чинь та нар найруулаарай гээд хаячхаж болохгүй шүү дээ. Найруулга хураагаад байгаа мөртөө.
Ж.Ганбаатар: Зөв, зөв. Энэ бол түрүүний юу хураачихсан санал дээр бас давхар санал хэллээ. Санал хураалт. Дараа нь анхаараад явах нь зөв. Санал хураалт, гишүүд анхааралтай байхыг хүсье. Санал дэмжигдлээ. Баттөмөр гишүүн дэмжсэн байна. 
Хөрөнгийн үнэлгээний тухай хуулийн шинэчилсэн найруулгын
төслийн хамт өргөн мэдүүлсэн хуулийн төслүүдийн талаарх
зарчмын зөрүүтэй саналын томьёоллыг явуулж эхэлье. 
Нэг.Зөрчлийн тухай хуульд өөрчлөлт оруулах тухай хуулийн төсөл:

1.Төслийн 1 дүгээр зүйлийг доор дурдсанаар өөрчлөн найруулах:

“11.27 дугаар зүйл.Хөрөнгийн үнэлгээний тухай хууль зөрчих

1.Хөрөнгийн үнэлгээ хийлгэж байгаа үйлчлүүлэгч, захиалагч, гуравдагч этгээд хуулиар хүлээсэн үүргээ биелүүлээгүй, эсхүл биелүүлэхээс зайлсхийсэн, эсхүл үнэлгээний үйл ажиллагаанд хөндлөнгөөс оролцсон, саад учруулсан бол хүнийг хоёр зуун нэгжтэй тэнцэх хэмжээний төгрөгөөр, хуулийн этгээдийг хоёр мянган нэгжтэй тэнцэх хэмжээний төгрөгөөр торгоно.

2.Үнэлгээчин, үнэлгээний хуулийн этгээд хуулиар хүлээсэн үүргээ биелүүлээгүй, эсхүл үнэлгээчин, үнэлгээний хуулийн этгээдийн хараат бус байдлыг хангаагүй бол хүнийг хоёр зуун нэгжтэй тэнцэх хэмжээний төгрөгөөр, хуулийн этгээдийг хоёр мянган нэгжтэй тэнцэх хэмжээний төгрөгөөр торгоно.

3.Хөрөнгийн үнэлгээний хуулийн этгээдэд тавигдах нөхцөл, шаардлагыг зөрчсөн бол хуулийн этгээдийг таван мянган нэгжтэй тэнцэх хэмжээний төгрөгөөр торгоно.

4.Үнэлгээний хуулийн этгээдийн үндсэн орон тооны үнэлгээчин нь судалгаа, эрдэм шинжилгээний чиглэлээс өөр давхар ажил эрхэлсэн, эсхүл бусад үнэлгээний хуулийн этгээдэд гэрээгээр ажилласан бол хунийг нэг мянган нэгжтэй тэнцэх хэмжээний төгрөгөөр торгоно.
5.Салбарт үндсэн орон тооны нэгээс доошгүй үнэлгээчинтэй байх үүргээ биелүүлээгүй бол хуулийн этгээдийг хоёр мянган нэгжтэй тэнцэх хэмжээний төгрөгөөр торгоно.” Санал гаргасан ажлын хэсэг санал хураалт. Энэ чинь нэмээд байгаа юм уу, хасаад байгаа юм уу торгуулийг? Санал дэмжигдлээ.
Хоёр.Аудитын тухай хуульд нэмэлт, өөрчлөлт оруулах тухай хуулийн төсөл: Төслийн 1 дүгээр зүйлийн танайх юун дээр босож магадгүй шүү дээ наадахаа чуулган дээр шийд. Тийм чуулган дээр босгоод бид одоо гишүүдийн эрхэд халдахгүй шүү дээ бид нар. Чуулганы дараа л наад асуудлаа.
Хоёр.Аудитын тухай хуульд нэмэлт, өөрчлөлт оруулах тухай хуулийн төсөл:

1.Төслийн 1 дүгээр зүйлийн “гэснийг” гэсний дараа “мөн зүйлийн 9.5 дахь хэсгийн “хөрөнгийн үнэлгээ,” гэснийг тус тус” гэж нэмэх. Санал гаргасан ажлын хэсэг, санал хураалт. Одоо харин цөөхөн саналтай байна. Санал дэмжигдлээ.
2.Төслийн нэрийн “НЭМЭЛТ,” гэснийг хасах. Санал гаргасан ажлын хэсэг, санал хураалт. Аудитын тухай хуульд нэмэлт, өөрчлөлт оруулж байгаа. Яасан гэнэ даргаа? Дууссан уу? За. Санал дэмжигдлээ.
Гурав.Патентын тухай хуульд нэмэлт, өөрчлөлт оруулах тухай хуулийн төсөл:

1.Төслийг хууль санаачлагчид нь буцаах. Патентын хуулийг нь буцааж байгаа юм. Санал хураалт. Санал дэмжигдлээ.
Дөрөв.Шүүхийн шинжилгээний тухай хуульд нэмэлт оруулах тухай хуулийн төсөл:

1.Төслийг хууль санаачлагчид нь буцаах. Санал гаргасан ажлын хэсэг, санал хураалт. Тав, санал дэмжигдлээ.
Тав.Эрдэнэсийн сангийн тухай хуульд нэмэлт, өөрчлөлт оруулах тухай хуулийн төсөл:

1.Төслийг хууль санаачлагчид нь буцаах. Санал гаргасан ажлын хэсэг, санал хураалт. Санал дэмжигдсэнгүй. Баттөмөр гишүүн, Цэрэнпунцаг гишүүн. Цэрэнпунцаг гишүүн санал гаргая.
Ц.Цэрэнпунцаг: Миний төхөөрөмж ажилласангүй. Энэ санал хураалтыг хүчингүй болгож өгнө үү. 
Ж.Ганбаатар: Баттөмөр гишүүн болон Цэрэнпунцаг гишүүдийн төхөөрөмж бас өгсөн боловч орсонгүй. Тийм учраа өмнөх саналыг хүчингүй болгоё гэсэн саналаар санал хураалт явуулъя. Санал хураалтыг хүчингүй болгоё гэсэн саналаар. Гишүүд анхааралтай байхыг хүсье. Анхааралтай байхыг хүсье гэхгүй бол бас анхаарахгүй байх шиг байгаа юм. Санал дэмжигдлээ. Зарчмын зөрүүтэй санал дэмжигдсэн учраас санал хураалтыг дахин явуулъя. Санал хураалт, анхааралтай байхыг хүсье. Содбаатар даргад хэлж байгаарай. Дараагийн асуудал Шижирээ. Санал дэмжигдлээ.
Зургаа.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төсөл:

1.Төслийн 1 дүгээр зүйлийн 1 дэх заалтын “эрхлэх” гэсний дараа “тусгай зөвшөөрөл” гэж нэмэх.

2.Төслийн нэрийн “НЭМЭЛТ,” гэснийг хасах. Санал гаргасан ажлын хэсэг, санал хураалт. Тус тусад нь хураах юм уу? Нэг мөсөн болдоггүй юм уу? Энэ буруу яасан юм байлгүй дээ. Санал хураалтыг хүчингүй болгоё. Тус тусад нь хураая.
Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төсөл:

1.Төслийн 1 дүгээр зүйлийн 1 дэх заалтын “эрхлэх” гэсний дараа “тусгай зөвшөөрөл” гэж нэмэх. Санал гаргасан ажлын хэсэг, санал хураалт. Анхааралтай байхыг хүсье. 2.Төслийн нэрийн “НЭМЭЛТ,” гэснийг хасах. Санал дэмжигдсэн.
2.Төслийн нэрийн “НЭМЭЛТ,” гэснийг хасах. Санал гаргасан ажлын хэсэг, санал хураалт. Улсын тэмдэгтийн хураамж дээр санал хураалт явуулж байна. Санал дэмжигдлээ.
Долоо.Үл хөдлөх эд хөрөнгийн албан татварын тухай хуульд нэмэлт, өөрчлөлт оруулах тухай хуулийн төсөл: санал хураалт явуулъя.
1.Төслийг хууль санаачлагчид нь буцаах. Санал хураалт. Гишүүд анхааралтай байхыг хүсье. Санал дэмжигдлээ.
Найм.Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төсөл: дээр зарчмын зөрүүтэй санал явуулъя.
1.Төслийн нэрийн “НЭМЭЛТ,” гэснийг хасах. Санал гаргасан ажлын хэсэг, санал хураалт. Би уншина л даа. Ажлын хэсгээс гаргасан зарчмын зөрүүтэй саналуудаар санал хураалт явуулж дууслаа. 
Хуулийн төслүүдтэй холбогдуулан гишүүдээс гаргасан саналаар санал хураалт явуулж эхэлье. 

Улсын Их Хурлын гишүүн Булгантуяа зарчмын зөрүүтэй саналын томьёолол. 19 дүгээр зүйлийн 19.2, 19.3 дахь хэсэгт төслийн 25 дугаар зүйл санал дэмжигдээгүй тул 25 дугаар зүйлийн 19 дүгээр зүйлийн 25.Төслийн 19 дүгээр зүйлийн 19.2 дахь хэсгийн “гурван жилийн” гэснийг “таван жилийн” гэж, 19.3 дахь хэсгийн “нөхөрлөл” гэснийг “хуулийн этгээд” гэж тус тус өөрчлөх. Санал гаргасан Улсын Их Хурлын гишүүн Булгантуяа. Санал хураалт. Хүрэх нь үү, санал хураалт. Санал унасантай холбогдуулан санал гаргаж байгаа. Даваасүрэн гишүүн байж байгаарай одоо энийгээ дэмжинэ. Хуулиар дэмжинэ. Санал хураалт явуулж дууслаа. 
Хөрөнгийн үнэлгээний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслийн анхны хэлэлцүүлэг явуулж дууссан. Энэ дараагийнх юм байна. Та буцаад ороод ирээрэй болсон. Хуулийн төслийн анхны хэлэлцүүлгийг явуулсан талаарх Байнгын хорооны санал, дүгнэлтийг чуулганы нэгдсэн хуралдаанд Улсын Их Хурлын гишүүн Булгантуяа танилцуулна. Одоо нөгөө Хүнсний тухай хууль дээр санал хураалт явуулна шүү. Ажлын хэсэгт баярлалаа. Одоо энэ хүнс нөгөө Ерөнхийлөгчийн санаачилсан хүнсний хангамж тийм. 
Найм.“Хүнсний хангамж, аюулгүй байдлыг хангах талаар авах зарим арга хэмжээний тухай” Улсын Их Хурлын тогтоолын төслийн хэлэлцүүлгийг хэлэлцэж эхэлье. 
Тогтоолын төслийн талаарх төсөл сануулагчийн танилцуулгыг Монгол Улсын Ерөнхийлөгчийн Тамгын газрын дарга Содбаатар дарга хийнэ. Содбаатар даргыг танилцуулга хийхийг урьж байна. Ажлын хэсгийн гурван номерын микрофоныг өгье.
Я.Содбаатар: Байнгын хорооны дарга, эрхэм гишүүд ээ, 
Монгол Улсын Ерөнхийлөгч Хүнсний хангамж, аюулгүй байдлын талаар авах арга хэмжээний тухай Улсын Их Хурлын тогтоолын төслийг, ирэх таван жилд хийж хэрэгжүүлэх үйл ажиллагааны төлөвлөгөөний хамт хавсралтаар өргөн бариад байна. Өнөөдөр манай улс өргөн хэрэглээний бараа бүтээгдэхүүний бүтээгдэхүүн үйлчилгээнийхээ бараг тэн хагасыг түүн дотроо хүнсний бүтээгдэхүүнийхээ тавь орчим хувийг гаднаас авч байна. Өнгөрсөн 2021 онд нэг тэрбум ам.доллартой тэнцэх хэмжээний хүнсний бүтээгдэхүүнийг импортоор авсан статистик мэдээ гарч байна. 
Монголчууд бид мах, гурил, төмс гэсэн гурван бүтээгдэхүүнээр дотоодын хэрэгцээг бүрэн хангаж байгаа бөгөөд гэхдээ гурилан бүтээгдэхүүнийхээ гучин гурван хувь, хүнсний ногоо, сүүн сүүн бүтээгдэхүүнийхээ дөч орчим хувь, өндөгний тавь орчим хувь, загас, будаа, элсэн чихрийг зуун хувь, тахианы мах, ургамлын тосыг мөн зуун хувь, тэр битгий хэл одоо хүнсний давсныхаа ерэн долоон хувийг гаднаас авч байгаа гэсэн ийм мэдээтэй байгаа юм. Сүүлийн саруудад олон улсын нөхцөл байдал, ковидын дараах нөхцөл байдал болон олон улсын нөхцөл байдлаас шалтгаалаад олон орон хүнсний хангамж, аюулгүй байдлынхаа талаар томоохон шийдвэрүүд гаргаж, гол дэлхийн гол экспортлогч орнууд хүнс экспортлох асуудлаа хязгаарлах, зарим бараа бүтээгдэхүүнийг гадагшаа гаргахгүй байх хязгаарласан ийм мэдээнүүд их гарч байна. 
Ер нь дэлхий даяар энэ хүнсний хангамж, аюулгүй байдалдаа бүх улс орон, олон улсын байгууллагууд бас анхаарч байна. Ялангуяа сүүлийн саруудад дэлхий даяар хүнсний хомсдол нүүрлэх, үнийн өсөлт огцом бий болж байна. Сүүлийн арван дөрвөн жилийн хугацаанд байгаагүй хамгийн өндөр хувиар хүнсний болон бордооны үнэ өсөөд байна гэсэн мэдээ гарч байна. Түүхий газрын тосны үнэ жаран дөрвөн хувиар өссөн нь сүүлийн арван таван сарын хугацаанд хөдөө аж ахуйн бүтээгдэхүүн нь дэлхийн зах зээл дээр дөчин гурван хувиар, түүн дотроо үр тарианы үнэ тавин зургаан хувиар өсөөд байна. Энэ нь үр тариа гол экспортлогч Оросын Холбооны Улс, Украйн, Казахстан улсуудад болж байгаа үйл явцуудтай шууд холбогдож байна гэж хэлж болно. 
Манай улсын хувьд ч гэсэн хүнсний бүтээгдэхүүний үнэ сүүлийн нэг жилийн хугацаанд хорь орчим хувиар өсөж, инфляц арван таван хувьд хүрч, ард иргэдийн амьжиргаа улс орны эдийн засагт хүндээр тусч байна. Хүнс шатахууны үнэ инфляцын тавин хувийг бүрдүүлж байна гэж бас үзэж байгаа юм. Хүнсний үнэ дөрөвдүгээр сарын байдлаар жилийн арван долоон хувиар өссөн өсөлттэй байна. Жимс жимсгэнийн үнэ дөчин хоёр хувиар, хүнсний ногооны үнэ дөчин долоон хувиар, сүү сүүн бүтээгдэхүүний үнэ арван таван хувиар тус тус өссөн мэдээ байна. Цаашид ч дэлхий нийтийн хүнсний хангамж, нийлүүлэлтийн доголдол, ложистик, тээврийн хүндрэл гээд олон зүйлээс шалтгаалсан энэхүү нөхцөл байдал хэдий хүртэл үргэлжлэх нь тодорхойгүй байдалтай байна. Иймд хүнсний хангамж нийлүүлэлтээс гадна хүнсний бүтээгдэхүүний чанар, аюулгүй байдалд манай улсын хувьд онцгой анхаарах тулгамдсан асуудлын нэг болоод байгаа юм. 
Ийм нөхцөл байдлууд үүсээд байгаа учраас Монгол Улсын Ерөнхийлөгч Ухнаагийн Хүрэлсүх Хүнсний хангамж, аюулгүй байдал үндэсний хөдөлгөөнийг орон даяар өрнүүлэх санаачилга гаргаж, Улсын Их Хуралд Хүнсний хангамж, аюулгүй байдлын талаарх арга хэмжээний зарим арга хэмжээний тухай Улсын Их Хурлын тогтоолын төслийг өргөн мэдүүлж байна. Энэхүү тогтоолын төсөл нь дөрвөн зүйл, тавин нэгэн заалттай ийм тогтоолын төсөл байгаа. Мөн үүнийгээ дагаад тогтоолын төслийг дагуулаад Төлөвлөгөөг хэрэгжүүлэх чиглэлээр ирэх таван жилийн хугацаанд гол нэрийн арван нэрийн арван есөн төрөл болох малын мах, махан бүтээгдэхүүн, сүү сүүн бүтээгдэхүүн, төмс, лууван, байцаа, манжин, сонгино, саримс, хүрэн манжин, гурил, гурилан бүтээгдэхүүн, хүлэмжийн зарим ногоо, өндөг, цөцгийн тос, хүнсний давс гэх зэрэг бүтээгдэхүүнийг дотоодоосоо зуун хангая. Цаашдаа бид нар элсэн чихэр, төрөл бүрийн будаа, гахайн мах, жимс жимсгэнэ гээд энэ нэр төрлийн бүтээгдэхүүнүүдийнхээ тодорхой хувийг бас хангах боломжийг бүрдүүлэх чиглэлээр ажиллая гэсэн ийм одоо санал санаачилга гаргаж Улсын Их Хуралд тогтоолын төслийг хэлэлцүүлэхээр өргөн бариад байна. Тогтоолын төслийг хэлэлцэн шийдвэрлэж өгнө үү.
Ж.Ганбаатар: Содбаатар даргад баярлалаа. Тогтоолын төслийн танилцуулгатай холбогдуулан асуулт асуух Их Хурлын гишүүд нь нэрсээ өгөхийг хүсье. Алга байна. Би бас нөгөө ажлын хэсгийг танилцуулах ёстой. Монгол Улсын Ерөнхийлөгчийн Тамгын газрын дарга Содбаатар, Хүнс, хөдөө аж ахуй, хөнгөн үйлдвэрийн сайд Мэндсайхан, Буяннэмэх Монгол Улсын Ерөнхийлөгчийн Хот, хөдөөгийн хөгжлийн бодлогын зөвлөх, Даваадалай Монгол Улсын Ерөнхийлөгчийн Эдийн засгийн бодлогын зөвлөх, Жамбалцэрэн, Энхмаа, Болорчулуун, Сувдаа, Тунгалаг, Амаржаргал гэсэн ийм бүрэлдэхүүн байна. Гишүүд асуулт асуух гишүүд алга байна. 
Энэ нөгөө чуулганаар хэлэлцэгдээд манай Байнгын хорооны гишүүд тодорхой нэлээн сайн мэдээлэлтэй байгаа. Тэгээд ер нь бол цаг үеэ олсон маш одоо зөв зүйл санаачлаад явж байгаа. Би бас энэ салбарт хүнсний салбарт бас тодорхой ажиллаж байсан хүний хувьд хэлэхэд бол үнэхээр одоо бид бас саяхан хүртэл бид нар чинь уух ус ундаагаа хүртэл хоёр хөршөөсөө зөөдөг ийм байсан. Тэгэхдээ тодорхой хэмжээгээр бас энэ асуудлууд шийдэгдэж байгаа. Тэгээд дотоодын үйлдвэрлэлүүд бас нэлээн бас нэмэгдээд, энэ ядаж шингэн хүнсний зүйл дээр бол гадаадын импорт бол нэлээн зогссон байгаа. 
Бас одоо Ерөнхийлөгчийн гаргаж байгаа санаачилгын үндсэн одоо хүрээнд өргөн хэрэглээнд хэрэглэгддэг хүнсний бүтээгдэхүүнүүдийг дотооддоо үйлдвэрлэх энэ бодлогыг дэмжинэ гэж байгаа нь бол одоо маш зөв шийдвэр. Энийг харин зүгээр нэг богино хугацаандаа бол асуудал бол шийдэгдэхгүй. Содбаатар дарга энийг мэдэж байгаа. Урт бөгөөд тогтвортойгоор энэ салбарыг дэмжиж байж бид бас одоо тодорхой хэмжээний бүтээгдэхүүнүүдээ Монголдоо үйлдвэрлэдэг болох.

Тэгээд үйл зөвхөн үйлдвэрлэгч нарыг гэдэг байдлаар орхичихгүй. Бас одоо хэрэв НӨАТ, гаальтай холбоотой асуудлууд энэ хүрээнд яригдаад, хууль санаачлах бол үйлчилгээ гэдгийгээ оруулж өгөхгүй бол, ялангуяа яамдынхан, тэгэхгүй бол зөвхөн үйлдвэрлэгч нарт үлдчихээд, хэрэглэгчдийн гар дээр нөгөө үнэтэй үнэ очдог хэвээрээ үлдчихнэ шүү. Содбаатар дарга бас энийг анхаараад хууль санаачлагч бол бүтэн шугамаар нь асуудалд хандахгүй бол, тэгээд нөгөө юуны гаалийн татвар, НӨАТ-ын татвар чинь зөвхөн компаниудын хармаанд ороод үлдчих ийм магадлал өндөр байдаг гэдгийг бас өмнөх, өмнөх одоо хуулиуд дээр гарч байсан зүйлүүдийг анхааруулж бол хэлье. 
Тэгээд асуулт, үг хэлэх гишүүд байна уу? Алга байна. Тогтоолын төсөлтэй холбогдуулан зарчмын зөрүүтэй санал гаргах гишүүн алга байна. Санал хураалт алга байна. Хүнсний хангамж, аюулгүй байдлыг хангах талаар авах зарим арга хэмжээний тухай Улсын Их Хурлын тогтоолын төслийн анхны хэлэлцүүлгийг явуулж дууслаа. Ажлын хэсэгт баярлалаа. Тогтоолын төслийн анхны хэлэлцүүлгийг хийсэн талаарх Эдийн засгийн байнгын хорооны санал, дүгнэлтийг Улсын Их Хурлын гишүүн, Байгаль орчин, хүнс, хөдөө аж ахуйн байнгын хорооны дарга Болорчулуун гишүүн Байгаль орчин, хүнс, хөдөө аж ахуйн байнгын хорооны хуралдаанд танилцуулна. 
Өнөөдрийн Байнгын хорооны хуралдаан өндөрлөлөө. Гишүүддээ баярлалаа.

